
HYRJE

Çfarë trajton ky libër? 

Ky nuk është një libër menaxhimi se si të bëhesh një 
sipërmarrës i suksesshëm. Kjo është një hyrje se çfarë është 
sipërmarrja, pse na nevojitet, dhe si mund ta inkurajojmë 
atë. 

Libri shpjegon rëndësinë e sipërmarrjes dhe rolin e saj në 
përmirësimin e inovacionit, përparimit, produktivitetit dhe 
rritjes ekonomike. Këto kontribute  thelbësore të sipërmarrjes 
janë të rëndësishme sepse nuk kuptohen gjerësisht. Në të 
vërtetë, ato shpesh anashkalohen nëpër tekstet e ekonomisë. 
Megjithatë, ato e bëjnë sipërmarrjen jetike për të gjithë ne, si 
punonjës, konsumatorë dhe qytetarë.

Kujt i drejtohet  

Sigurisht, për menaxherët e biznesit mund të jetë i 
dobishëm dhe në këtë libër do të gjejnë njohuri në një 
kontekst më të gjerë ekonomik, institucional dhe politik të 
asaj që bëjnë. Por ky libër ju drejtohet njerëzve të thjeshtë, 
të zakonshëm, që duan të kuptojnë rolin e inovacionit dhe 
sipërmarrjes në nxitjen e përparimit ekonomik, si dhe 

studentët që e shohin literaturën standarde të ekonomisë 
shumë mekanike, sterile dhe pa asnjë realitet njerëzor.

“Nëse do t’i kisha pyetur njerëzit se çfarë duan, do të 
përgjigjeshin menjëherë “kuaj më të shpejtë.” 

— Henry Ford, prodhues amerikan i automjeteve.

Ky libër është gjithashtu i vlefshëm për lexuesit e vendeve 
në zhvillim që duan ta bëjnë ekonominë e tyre më pak të 
centralizuar dhe më të lirë, të hapur, dinamike, produktive 
dhe të begatë. Në vendet e zhvilluara, libri është i dobishëm 
për ata që janë të angazhuar në politikën publike, por që nuk 
e kuptojnë plotësisht rolin dhe rëndësinë e sipërmarrjes në 
jetën ekonomike.

Sipërmarrja dhe autori

Kam parë sipërmarrës vizionarë që u japin njerëzve mundësi 
të reja dhe ua ndryshojnë jetën. Në vitet ‘70-të, Skytrain i 
Freddie Laker e shkatërroi kartelin e vjetër të aviacionit dhe 
mundësoi që miliona prej nesh të kalonin Atlantikun me 
kosto të përballueshme – dhe të shkëmbenim ide të reja gjatë 
kësaj periudhe. Clive Sinclair zhvilloi kalkulatorin portativ dhe 
orën digjitale. Korporata Sony krijoi Walkman-in, një pajisje 
muzikore portative. Bill Gates solli kompjuterët në shtëpitë 
tona. Tim Berners-Lee na lidhi të gjithëve me njohuritë e botës 
përmes Internetit. Dhe iPhone i Steve Jobs i vendosi të gjitha 
këto, plus shumë të tjera, në xhepat e dy miliard njerëzve (mirë, 
jo aviacionin, por kalendarë dhe aplikacione për rezervim në 
mbarë botën).

Megjithatë, pak sipërmarrës janë emra të njohur për 
publikun.

Në një farë mënyre, ne të gjithë jemi sipërmarrës. Për 
shembull, unë si një i sapo diplomuar, migrova dhe ika nga 
recesioni i vendit tim të origjinës. U ktheva për të krijuar një 
grup politik jo fitimprurës në një kohë kur ide të reja ishin 
shumë të nevojshme. Tani, po përpiqem të plotësoj një 
tjetër hapësirë duke shkruar udhëzues të tillë. Unë nuk jam 
një biznesmen, por megjithatë veproj si një sipërmarrës.

“Të jesh sipërmarrës do të thotë të dëshirosh të ndryshosh 
jetën e të tjerëve.” 

— Sir Richard Branson, themelues i Virgin Group

Mësimi i ekonomisë së zakonshme e imagjinon 
ekonominë si një mekanizëm që mund të parashikohet 
dhe kontrollohet. Përvoja më ka mësuar se sa larg është 
ky imazh nga realiteti. Jeta reale ekonomike ka të bëjë 
me njerëzit dhe marrëdhëniet midis tyre. Ajo motivohet 
nga qëllimet dhe veprimet e tyre. Sipërmarrja e tyre është 
ajo që e rrit mirëqenien dhe përparimin njerëzor. Por 
roli i sipërmarrjes injorohet në mendimin e zakonshëm 
ekonomik – dhe pastaj pa përkushtim mbyllet nga politika 
të këqija publike të bazuara në këtë pikëpamje.  

Na nevojitet ta rehabilitojmë sipërmarrjen në ekonominë 
dhe politikën e zakonshme. Në mbarë botën, ekzistojnë 
kurse për art, muzikë apo vlerësimin e filmit. Na nevojitet të 
vlerësojmë gjithashtu kontributin e sipërmarrjes në jetët tona.

Struktura e librit

Ky libër është një kontribut i vogël në vlerësimin e 
sipërmarrjes. Së pari, ai shpjegon pse duhet të na interesojë 
sipërmarrja – çfarë do të thotë ajo për inovacionin dhe 
mirëqenien dhe si mund ta inkurajojmë. Më pas, ai shqyrton 
se si flasim zakonisht për sipërmarrjen dhe përpiqet të 
nxjerrë në pah se cila është ideja thelbësore dhe çfarë i 
motivon me të vërtetë sipërmarrësit.  

Kapitulli i katërt shqyrton teori të ndryshme mbi rolin 
e vërtetë ekonomik të sipërmarrjes, ndërsa dy kapitujt 
e ardhshëm eksplorojnë rëndësinë e saj ekonomike dhe 
sociale dhe përhapjen e jashtëzakonshme në të gjithë 
botën, në industri të ndryshme.  

Kapitulli 7 zbulon se jo të gjitha sipërmarrjet janë 
produktive. Ajo dëmton nëse përqendrohet në manipulimin 
e rregullave në vend që të shërbejë për konsumatorët. 
Kapitulli 8 qartëson nëse qeveritë e inkurajojnë zhvillimin 
e sipërmarrjes. Përgjigja është ndoshta, por shumë shpesh 
ato e bëjnë krejtësisht gabim. Ato harrojnë se sipërmarrja 
lulëzon vetëm brenda një ekonomie të hapur dhe 
konkurruese. Libri përfundon duke përshkruar ambientin 
politik që duhet të krijojmë nëse duam të përfitojmë nga 
sipërmarrja dhe të mos e vrasim atë plotësisht.

Faktori i padukshëm i prodhimit 

Sipërmarrja është më e rëndësishme për ne sesa mendojmë. 
Ne zakonisht përqendrohemi në burimet e nevojshme 
për të prodhuar mallra dhe shërbime — tokë, punë dhe 
kapital. Megjithatë, sipërmarrja është faktori i padukshëm 
i prodhimit. Këto burime nuk prodhojnë asgjë deri sa të 
vihen në punë nga një mendje sipërmarrëse, e cila kupton si 
shfrytëzohet potenciali i tyre.

Ekonomia klasike ka përcaktuar katër faktorë themelorë të 
prodhimit: toka, puna, kapitali dhe sipërmarrja... Megjithatë, 
me disa përjashtime, faktori i fundit, qëllimshëm është 
zhdukur nga teoria ekonomike rreth fillimit të shekullit të XX.

— Frédéric Sautet

Në të vërtetë, sipërmarrja është aq e nënvlerësuar saqë edhe 
koncepti i saj është relativisht i ri. Rrënjët e fjalës ndodhen 
në fjalën frënge të shekullit të XIII entreprendre, që do të 
thotë të bësh ose të ndërmarrësh diçka. Në shekullin e XVI, 
ajo filloi të përdorej për njerëzit që drejtonin biznese. Në 
vitin 1730  ekonomisti irlandez-francez Richard Cantillon 

(rreth 1680–1734) e përdori këtë term për ata që merrnin 
risk financiar në drejtimin e një biznesi; dhe në vitin 1803, 
ekonomisti francez Jean-Baptiste Say (1767–1832) shpjegoi 
rolin kyç të sipërmarrësve në përdorimin më produktiv për 
burimet.

Një përmirësim më tej i ideve erdhi në vitin 1848, kur 
filozofi dhe ekonomisti britanik John Stuart Mill (1806–
1873) i identifikoi sipërmarrësit si ata që marrin si rrezikun 
ashtu edhe menaxhimin e një biznesi. Sot, ekonomistët 
fokusohen në rolin e sipërmarrësve si inovatorë ose në 
identifikimin e mundësive ose marrjen e rreziqeve në një 
botë me pasiguri në të ardhmen. Përpjekjet për të sqaruar 
konceptin vazhdojnë.

Inovacioni dhe rritja ekonomike 

Asnjë aspekt i sipërmarrjes nuk është më i rëndësishëm për 
përparimin njerëzor dhe rritjen ekonomike sesa inovacioni. 
Rritja dhe zhvillimi nuk janë thjesht rezultat i zbatimit të 
më shumë faktorëve që i kemi parë edhe më sipër por më 
së shumti janë rezultat i inovacionit që e bën aktivitetin 
ekonomik më produktiv. Sipërmarrësit përballen me një 
presion të vazhdueshëm për të sjellë risi me produkte 
më efikase, më të lira dhe më tërheqëse. (Imagjinoni për 
shembull, zhvillimet në teknologjinë e telefonave apo të 
automjeteve dhe ndryshimet që kanë ndodhur në mënyrën 
se si ato prodhohen.) Ky presion i vazhdueshëm për të 
rritur produktivitetin, gjetjen e proceseve më efikase dhe 
produkteve më efektive shpjegon rritjen e standardeve tona 
të jetesës. Në të vërtetë, në vitin 1950, ekonomisti amerikan 

dhe fituesi i Çmimit Nobel Robert Solow (1924–) llogariti se, 
një përqindje e jashtëzakonshme prej 87 për qind e rritjes 
ekonomike vinte nga inovacioni (Solow 1956). Megjithatë, 
shkrimtari britanik i shkencës Matt Ridley (1958–) beson 
se kjo shifër është akoma më e lartë sot, pasi materialet e 
reja, makinat e reja dhe metodat më efikase na lejojnë të 
shpenzojmë gjithnjë e më pak kohë dhe burime, për të 
plotësuar nevojat dhe dëshirat tona (Ridley 2020).

Inovacioni nuk krijon vetëm produkte më të mira, por 
krijon gjithashtu burime të reja, thotë eksperti amerikan 
i menaxhimit Peter Drucker (1909–2005). Sipërmarrësit 
transformojnë gjëra pa vlerë si rëra, në ato me vlerë si çipat 
kompjuterikë prej silikoni (Drucker 1985). Dhe në këtë 
mënyrë, ato burime të reja mund të përdoren për të krijuar 
gjëra me edhe më shumë vlerë, si smartphone, robotë dhe 
makina pa shofer.

Por inovacioni nuk ka të bëjë vetëm me pajisje të reja. 
Sipas Ridley (2020), inovacioni është “barazuesi i madh”. 
Sot, njerëzit në vendet më të varfra kanë telefona celularë 
që funksionojnë po aq mirë sa ata në vendet më të pasura. 
Inovacioni është arsyeja pse numri i njerëzve që jetojnë 
në varfëri ekstreme po zvogëlohet me shpejtësi dhe pse 
varfëria vazhdon të ekzistojë.

Pra, inovacioni përmirëson jetën tonë; dhe ka një 
lidhje të fortë midis inovacionit dhe numrit të bizneseve 
të reja që krijohen. Industritë me rritje të shpejtë (si IT, 
AI, VR, bioteknologji, shëndetësi, financë) janë kryesisht 
të përbëra nga firma të reja në rritje, jo nga ato të vjetra 
(Sanandaji dhe Sanandaji 2014). Sigurisht, firmat e mëdha, 
me burimet e tyre kapitale dhe personale, janë gjithashtu 

sipërmarrëse: kujtoni Sony Walkman. Por janë kompanitë 
e reja, më të vogla dhe në rritje ato që përbëjnë shumicën e 
inovacionit dhe krijimit të vendeve të reja të punës.

Si ta promovojmë sipërmarrjen

Disa perëndimorë janë të shqetësuar se dinamika 
sipërmarrëse e ekonomive të tyre është në rënie. Norma e 
fillimit të bizneseve të reja ka rënë, firmat më pak produktive 
po mbijetojnë më gjatë dhe kompanitë më produktive po 
përdorin më shumë teknologjinë, duke punësuar më pak 
njerëz. (Decker 2016). Duke marrë parasysh rolin thelbësor 
të sipërmarrësve në rritjen e produktivitetit përmes 
produkteve dhe proceseve inovative, si dhe ndikimin e 
tyre social në përmirësimin e jetëve, kjo ngre një pyetje 
të rëndësishme: A po krijojnë politikanët perëndimorë 
kushtet e duhura për t’i dhënë jetë sipërmarrjes dhe çfarë 
mund të bëjnë ata për ta inkurajuar atë?

Fatkeqësisht, nuk ka përgjigje të lehta. Ka pak fakte 
konkrete për të bazuar analizën, sepse “sipërmarrja” 
është një koncept i vështirë për t’u përcaktuar dhe 
identifikuar. Edhe pse shpesh shfaqet në kompani të reja, 
të vogla, thjesht numërimi i bizneseve të vogla në një 
vend nuk është një masë e saktë e sipërmarrjes. Shumë 
individë të vetëpunësuar, si bojaxhinjtë apo taksistët, nuk 
konsiderohen zakonisht si sipërmarrës. Termi është më 
shumë i rezervuar për individë dinamikë dhe krijues që 
riorganizojnë metodat e prodhimit dhe prezantojnë diçka 
të re.  Siç e shprehu Peter Drucker, ka shumë restorante të 
vogla në periferi të Amerikës. Por pronari i McDonald’s, Ray 

Kroc, standardizoi produktin, revolucionarizoi procesin e 
prodhimit dhe krijoi një treg të ri: kjo është arsyeja pse ai 
konsiderohet një sipërmarrës (Drucker 1985):

Burri dhe gruaja që hapin një dyqan ushqimor ose një 
restorant të dytë meksikan në periferi të Amerikës, 
padyshim që marrin një risk. Por, a janë ata sipërmarrës? 
Ata përsërisin atë që dinë të bëjnë… A i plotësojnë kushtet 
që kërkon sipërmarrja me koncepte dhe teknika menaxhimi 
(duke pyetur: Çfarë është ‘vlerë’ për klientin?), duke 
standardizuar ‘produktin’, hartuar procesin dhe mjetet, dhe 
duke u bazuar në analizën e punës, McDonald’s jo vetëm që 
përmirësoi ndjeshëm burimet, por gjithashtu krijoi një treg 
të ri dhe një klient të ri. Kjo është sipërmarrja.

Politikëbërësit mund të synojnë të nxisin sipërmarrjen 
duke ofruar subvencione dhe ndihma të tjera për bizneset e 
reja. Kjo mund të ndihmojë disa sipërmarrës të zhvillohen, 
por gjithashtu do të shpenzojë paratë e taksapaguesve 
për të mbështetur shumë biznese të tjera që nuk janë 
vërtet sipërmarrëse. Për më tepër, shumica e bizneseve 
të reja dështojnë. Zakonisht, një e pesta e bizneseve të 
reja dështojnë brenda një viti, një e treta brenda dy vitesh 
dhe rreth gjysma brenda pesë vitesh (Zyra e Avokatisë së 
Administratës për Biznesin të Vogël në SHBA, 2014). Vetëm 
një numër shumë i vogël arrin të bëhet jashtëzakonisht i 
suksesshëm. Të tjerët dështojnë për arsye të ndryshme 
që mund të mos kenë lidhje me nivelin e sipërmarrjes ose 
inovacionit të tyre, apo me sa të dobishme janë produktet 
e tyre. Nëse paratë e taksapaguesve përdoren për të 

subvencionuar të gjitha bizneset e reja, pak janë suksese 
dhe shumica do të humbasin. Fatkeqësisht, nuk ka një 
mënyrë të sigurt për të parashikuar se, cilat biznese të reja 
do të kenë sukses – dhe kjo është arsyeja pse përpjekjet e 
qeverive për të “zgjedhur fituesit” zakonisht kanë dështuar 
gjithashtu.

Inkurajimi i eksperimentimit

Një strategji më e mirë, sipas disa ekonomistëve, është 
krijimi i kushteve të duhura ku mund të lindin dhe të 
zhvillohen sipërmarrjet. (Shiko Lerner 2009) Procesi 
sipërmarrës, me anë të të cilit kompanitë dhe produktet 
inovative ose dështojnë, ose arrijnë sukses ekonomik, 
është një proces evolucionar, i ngjashëm me procesin e 
seleksionit natyror me të cilin evoluojnë speciet e gjalla. 
Sa më shumë eksperimentim të inkurajojmë, aq më shumë 
mundësi kemi për të arritur sukses. Dhe për të njëjtën 
arsye “provë dhe gabim”, sa më e lehtë të jetë të dështosh – 
por të rikuperohesh – aq më I vlefshëm bëhet procesi. Në 
fakt, shumica e sipërmarrësve të suksesshëm kanë pasur 
dështime në të kaluarën. Thomas Edison-it iu deshën më 
shumë se një mijë përpjekje të dështuara për të zhvilluar 
një llampë. Steve Jobs humbi miliona dollarë me Apple I 
dhe Apple Lisa dhe madje u shkarkua nga kompania e tij. 
Sir James Dyson provoi mbi pesë mijë prototipe para se 
të krijonte aspiratorin pa qese. Peter Thiel drejtoi një fond 
investimi, i cili humbi 95 për qind të aseteve1. Kur Amazon 
kaloi nga libra në lodra, Jeff Bezos bleu dhjetëra miliona 

1 Wikipedia (2020) Clarium Capital.

lodra për t’i magazinuar, por shiti vetëm gjysmën e tyre. 
Dështimi i mëson sipërmarrësit se çfarë lloje procesesh 
dhe produktesh nuk funksionojnë, dhe përmes përvojës 
së tyre të kaluar, ata mësojnë se çfarë dëshiron tregu. Edhe 
faqja e ankandeve online e Bezos dështoi, por ajo përvojë i 
mundësoi atij të zhvillonte Amazon Marketplace.

 “Nuk kam dështuar. Kam shpikur 10,000 mënyra që nuk 
funksionojnë.”

— Thomas Edison

Ashtu siç ka analiza shkencore në inkurajimin e sipërmarrjes, 
ka edhe shumë supozime. Silicon Valley, emri i njohur për 
zonën jugore të Bay Area në San Francisco është shtëpia e 
disa nga kompanive më të mëdha teknologjike në botë dhe 
mijëra kompanive të reja teknologjike me histori suksesi në 
sipërmarrje. Por pak vende ose asnjë vend nuk ka arritur 
ta imitojë atë dhe askush nuk është plotësisht i sigurt se 
si u krijua. Ekspertët diskutojnë akoma nëse ajo është 
ndërtuar mbi investime publike apo private. Padyshim që 
ndihmoi prania e firmave të forta “spirancë”, shumë prej të 
cilave mbështetën infrastrukturën publike dhe kontratat e 
investimeve. (Mazzucato 2013) Por afërsia me Universitetin 
e Stanford, një institucion privat, ishte gjithashtu e 
rëndësishme. Zona përfitoi gjithashtu nga mundësia për të 
tërhequr punëtorë të kualifikuar, të arsimuar dhe fleksibël, 
dhe nga një ambient i zhvilluar biznesi me kapitalistë nga të 
cilët mund të merrnin financim dhe këshilla. Pastaj, efekti 
i “grumbullimit” të firmave të ngjashme teknologjike që 
hynin në zonë ndihmoi në krijimin e fertilizimit të vlefshëm 

midis kompanive të ndryshme dhe rriti specializimin në 
tregun e punës. Ndoshta, ishte thjesht një rastësi e fatit, që 
vendet e tjera do të kishin vështirësi ta riprodhonin.

Si e nënvlerësojnë sipërmarrjen ekonomistët

Ekonomistët tradicionalë mund të na japin pak udhëzime 
se si të rrisim procesin sipërmarrës, sepse ata e injorojnë 
pothuajse krejtësisht atë. Sipërmarrja është thelbësore për 
të gjithë ne si motor i rritjes ekonomike dhe mirëqenies 
(Kritikos 2014). Ajo motivon, drejton dhe organizon 
faktorët e tjerë të prodhimit në krijimin e vlerës. Megjithatë, 
ekonomistët e zakonshëm rrallë e vlerësojnë këtë funksion 
katalizues të rëndësishëm. Në tekstet e zakonshme të 
ekonomisë, për shembull, “firma” është një ide krejtësisht 
abstrakte. Nuk ka shpjegime përse ekzistojnë firmat, si 
lindin, sa të ndryshme dhe të larmishme janë (përveç 
ndoshta nga madhësia), si ndryshojnë dhe zhvillohen, çfarë 
do të thonë për themeluesit, punonjësit dhe klientët e tyre, 
madje as përse dështojnë. Me fjalë të tjera, njerëzit dhe 
mendjet sipërmarrëse janë plotësisht të përjashtuar nga 
ky imazh. Por njerëzit në përgjithësi dhe sipërmarrësit në 
veçanti janë çelësi për të kuptuar gjithë jetën ekonomike. 
Ata motivojnë veprimin, tregtinë dhe shkëmbimin. Toka, 
kapitali dhe puna nuk prodhojnë asnjë vlerë deri sa të 
drejtohen nga ndonjë mendje njerëzore në një qëllim të 
caktuar. Rëra është thjesht rërë derisa njerëzit ta kthejnë 
atë në beton ose çipa kompjuterikë; mjetet kapitale janë 
thjesht pajisje të papërdorura derisa të përdoren për të 
prodhuar gjëra me vlerë; gërmimi i kanaleve është një 

përpjekje e humbur, përveç nëse ndihmon në drenazhimin 
ose ujitjen e tokës bujqësore, ose në ndërtimin e ndonjë 
objekti tjetër. Para se të mund të kuptojmë ekonominë, 
duhet të kuptojmë motivet dhe ndërveprimet njerëzore.

Fatkeqësisht, është shumë më e lehtë për njerëzit të 
kuptojnë një model të thjeshtë “mekanik” të ekonomisë 
sesa një shpjegim të tillë të pasur dhe kompleks njerëzor. 
Konceptet e thjeshta të teksteve të ekonomisë, si “tregjet 
e përkryera” – një botë imagjinare e produkteve identike, 
blerësve dhe shitësve identikë për të cilët tregtia është e 
lirë dhe pa kosto – janë më të lehta për t’u kuptuar sesa 
ndryshimi dhe larmishmëria e tregjeve reale. Por këto 
koncepte janë sterile dhe të pabazuara.

Më e keqja është se ideja e “tregjeve të përkryera” sugjeron 
se kudo që gjejmë tregje reale që janë “të papërkryera”, 
ne (ose specifikisht politikanët tanë të qeverisë) duhet të 
ndërhyjmë menjëherë dhe të përpiqemi t’i kthejmë ato në 
“të përkryera”. Por tregjet nuk janë dhe nuk mund të jenë 
kurrë “të përkryera”. Nëse jeta jonë ekonomike do të ishte 
e përsosur, askush nuk do të kishte ndonjë arsye për të 
rinovuar, furnizuar, shitur apo blerë ndonjë produkt, sepse 
nuk do të mund të përmirësonin asgjë. Asnjë treg nuk do 
të ishte i nevojshëm; asnjë treg nuk do të ekzistonte. Në 
realitet, janë pikërisht papërsosmëritë në jetën ekonomike 
që njerëzit të veprojnë dhe të shkëmbejnë me njëri-tjetrin. 
Dhe nesër, rrethanat do të ndryshojnë përsëri. Tregjet 
përgjigjen ndaj këtyre rrethanave në ndryshim. Ato janë 
dinamike – një fluks i vazhdueshëm i ndryshimit të 
kërkesës dhe ofertës për një numër të pafundëm mallrash 
dhe shërbimesh. Ky fluks i nxjerr në pah tepricat, mungesat 

dhe mundësitë, ashtu si vërshojnë lumenjtë malorë. Janë 
sipërmarrësit ata që ndërmarrin veprime për të mbuluar 
këto përmbytje me procese dhe produkte të reja. Për ta 
bërë këtë, ata sjellin risi. Dhe duke sjellë risi, ata u sjellin 
njerëzve produkte, shërbime dhe mundësi të reja që ata 
ndoshta nuk i kishin imagjinuar vetëm pak kohë më parë.

Sipërmarrësit e bëjnë gjithë këtë, edhe pa “informacionin 
e përkryer” që imagjinon literatura. Ata nuk e dinë 
paraprakisht se cilat procese do të jenë të realizueshme 
dhe fitimprurëse, as se cilat produkte mund të dëshirojë 
publiku, me cilësinë dhe çmimin e duhur. Detyra e tyre 
është një lojë parashikimesh – megjithatë, në rastin 
e shumë sipërmarrësve të suksesshëm, kjo është një 
lojë e parashikimeve të frymëzuara dhe të menduara. 
Sipërmarrësit ndërmarrin risqe, investojnë kohë, përpjekje, 
kapital dhe burime të tjera në projektin e tyre, ndërkohë që 
përballen me një mjegull të pasigurisë mbi atë që do të sjellë 
e ardhmja dhe çfarë nevojash dhe zgjedhjesh do të ketë 
konsumatori në të ardhmen. Kush do të kishte menduar, për 
shembull se, pothuajse gjysma e popullsisë botërore do të 
dëshironin një smartphone, pa folur pastaj për ta blerë një? 
Cili prodhues enciklopedish, atlasësh, librash referencash, 
ditarësh, gazetash, makinash llogaritëse, kamerash apo 
dyqanesh do të kishte parashikuar se bizneset e tyre do 
të shkatërroheshin nga ndonjë pajisje xhepi? Por marrja e 
rreziqeve në një sfond të tillë të pasigurisë është, sipas disa 
teoricienëve, definicioni i vërtetë i sipërmarrjes (McMaken 
2014).

Rëndësia e konkurrencës

Literatura na tregon gjithashtu se konkurrenca është një 
gjendje aktuale një situatë fikse në të cilën ka një numër të 
madh blerësish dhe shitësish të njëjtë. Por sipas ekonomistit 
anglezo-austriak F. A. Hayek, (1899–1992) konkurrenca 
është një proces aktiv dhe i vazhdueshëm. Më shumë se kaq 
është një proces në të cilin sipërmarrësit dhe sipërmarrja 
luajnë një rol të rëndësishëm (Hayek 1978).

Hayek e quajti konkurrencën një proces zbulimi. Ndërsa 
sipërmarrësit manovrojnë me kërkesat në ndryshim të 
konsumatorëve dhe variacionet në çmim dhe ofertë të 
burimeve, ata zbulojnë informacione të reja. Ata gjejnë 
mënyra më të mira dhe më të lira për të prodhuar mallra 
dhe shërbime dhe identifikojnë më saktë nevojat, dëshirat 
dhe shijet e konsumatorëve.

Nën presionin e konkurrencës, ka gjithashtu një vlerësim 
të madh për sipërmarrësit që plotësojnë të parët dëshirat 
në treg.

Tepricat, mungesat dhe mundësitë ndodhin vazhdimisht 
në tregje, një rezultat natyror i dinamikës dhe kompleksitetit 
të tyre, si dhe luhatjeve dhe mospërputhjeve të përditshme 
në furnizim, kërkesë dhe çmime, që natyrisht krijojnë 
mundësi.

Sipërmarrësit shpërblehen për veprimin për të zbutur 
tepricat, për të mbushur mungesat dhe për të shfrytëzuar 
mundësitë që ndodhin dhe për të parashikuar tepricat dhe 
mungesat e ardhshme dhe për të vepruar paraprakisht për 
t’i korrigjuar ato. Nën konkurrencën e tregut, sipërmarrësit 
duhet të veprojnë shpejt, ose konkurrentët do të 

shfrytëzojnë mundësitë dhe do të shpërblehen. Prandaj, në 
një treg konkurrues, mosmarrëveshjet korrigjohen shpejt, 
shumë më shpejt sesa mund të ndodhte nëse tregu do të 
udhëhiqej nga planifikuesit qeveritarë ose do të dominohej 
nga monopolistët, asnjëri prej të cilëve nuk do të kishte një 
interes kaq urgjent për të vepruar. Sa më e madhe të jetë 
konkurrenca, aq më të shpejtë duhet të jenë sipërmarrësit 
në identifikimin dhe mbushjen e mangësive, aq më të saktë 
duhet të jenë në parashikimin e kërkesave të ardhshme, aq 
më inovativë dhe parashikues duhet të jenë në korrigjimin 
e disbalancave. Sa më shpejt të shërbejnë për nevojat e 
vërteta të publikut dhe sa më mirë ta bëjnë këtë, aq më 
shumë e përmirësojnë të gjithë shoqërinë.

Askush nuk flet për sipërmarrjen si mbijetesë, nga ku 
ushqehet mendimi krijues.

— Anita Roddick, themeluese e BodyShop

Konkurrenca shihet si një proces evolues i seleksionimit. 
Por nuk janë prodhuesit, as bizneset dhe sipërmarrësit, 
ata që seleksionojnë se cilat produkte do të kemi. Janë 
konsumatorët, që vazhdimisht zgjedhin produktet që 
kënaqin më së miri nevojat e tyre dhe u japin atyre vlerën 
më të lartë për çmimin më të ulët. Nëse dikush tjetër 
prodhon një produkt më të mirë ose më të lirë dhe u ofron 
atyre vlerë më të madhe për paratë e tyre, ata mund (dhe 
zakonisht do) ta lënë furnizuesin e tyre ekzistues dhe do të 
shpenzojnë paratë e tyre për produktin e ri dhe furnizuesin 
e ri. 

Ndërto një kurth më të mirë, siç thotë shprehja, dhe bota 

e gjen rrugën për te dera jote – suksesi sipërmarrës, është 
përtej shpikjes.

Përmes procesit të seleksionimit në tregun konkurrues, 
burimet drejtohen sistematikisht drejt kurtheve më të 
mira, që mallrat dhe shërbimet t’i ofrojnë publikut më 
shumë vlerë. Çdo qindarkë e shpenzuar nga konsumatorët, 
në transaksione të pafundme të përditshme, vepron si 
një votë në një balotazh të vazhdueshëm. Secila prej tyre 
dërgon një sinjal tek sipërmarrësit, duke u thënë atyre 
saktësisht se sa nga çdo mall dhe shërbim të prodhojnë. 
Kjo i nxit sipërmarrësit të devijojnë burimet dhe proceset e 
prodhimit drejt shërbimeve më të vlerësuara. Ajo gjithashtu 
i nxit ata të kërkojnë mënyra të reja për të krijuar dhe 
ofruar produkte me vlerë më të mirë. Si rezultat, burimet 
përdoren në mënyrën më efektive. Vlera rritet dhe e gjithë 
shoqëria përfiton.

Në demokracinë politike, vetëm votat e hedhura për 
kandidatin ose planin shumicë janë efektive në formësimin 
e rrjedhës së punëve. Votat e pakicës nuk e ndikojnë 
drejtpërdrejt politikën. Por në treg nuk hidhet asnjë votë 
kot. Çdo qindarkë e shpenzuar ka fuqinë të ndikojë në 
proceset e prodhimit.

— Ludwig von Mises, Human Action

Sipërmarrja dhe diversiteti

Qasja e ekonomisë tradicionale ka një mangësi tjetër. Ajo 
nënvlerëson, madje injoron, rëndësinë e diversitetit. Në atë 
që quhet “konkurrencë perfekte”, produktet janë identike. 

Në realitet, ato nuk janë. Mendo për larminë dhe zgjedhjen 
që kemi në mallrat e përditshme: lloje të ndryshme çaji, buke, 
këpucësh, kapele, karrige, telefoni, makine ose shtëpie; 
dhe në shërbime të ndryshme, si stilimi i flokëve, shërbimi 
bankar, argëtimi, trajnimet, transporti apo shërbimi 
veterinar. E vërteta është se modeli i “konkurrencës perfekte” 
është vetëm një abstraksion teorik që është hartuar për të 
na ndihmuar të mendojmë. Por duke e injoruar diversitetin 
dhe kompleksitetin e vërtetë të aktivitetit ekonomik, ai në 
të vërtetë na mashtron dhe inkurajon disa ide të gabuara. 
Shumë njerëz arrijnë në përfundimin, për shembull, se të 
kesh më shumë se një prodhues të çdo gjëje – makinave, 
kimikateve, anijeve, letrave, veshjeve apo çfarëdo tjetër – 
duhet të jetë “shpenzim i panevojshëm”. Pasi, “ekonomitë e 
shkallës” nënkuptojnë se një firmë e madhe e vetme duhet 
të jetë në gjendje të prodhojë gjëra shumë më lirë se shumë 
të vogla.

Megjithatë, larg nga promovimi i çdo “shpenzimi të 
panevojshëm” të produkteve identikë, konkurrenca në 
jetën reale i nxit sipërmarrësit të krijojnë produkte që 
janë të ndryshme. Ata duan të fitojnë konsumatorë nga 
konkurrentët e tyre, duke u ofruar produkte që nuk janë 
të njëjta, por më të mira, më të lira ose të dyja. Ata duan 
të krijojnë produkte që dallohen nga masa, produkte 
që kapin vëmendjen dhe imagjinatën e konsumatorëve 
dhe i motivojnë ata të ndryshojnë modelet e shpenzimit. 
Si rezultat, konsumatorët shijojnë një gamë të madhe 
produktesh, me karakteristika të ndryshme dhe në nivele 
të ndryshme çmimi dhe cilësie. Asnjë model makine, 
kompjuteri ose kozmetike nuk është identik. Edhe 

produktet që duken standard, si: sapuni, lëngu i portokallit 
ose hamburgerët janë prodhuar, dizenjuar, paketuar dhe 
marketuar në mënyra të ndryshme. Madje, ne as nuk do 
të donim të kishim të njëjtat rroba, këpucë, orë ose stil 
flokësh si të tjerët. Megjithatë, modeli i “konkurrencës 
perfekte” e shmang këtë diversitet dhe e  anashkalon rolin 
dhe rëndësinë e sipërmarrjes në nxitjen e inovacionit dhe 
avancimit të shoqërisë.

Në botën reale, padyshim që ka konkurrencë të 
mjaftueshme. Por sipërmarrësit nuk na japin një produkt 
identik. Ata përpiqen të zbulojnë se çfarë lloj produktesh 
preferojmë. Nxisin krijimtarinë dhe inovacionin në shërbim 
të asaj që publiku vërtet dëshiron. Në këtë proces, ata bëjnë 
zbulime të reja, zhvillojnë sisteme të reja, përmirësojnë 
produktivitetin, rrisin vlerën dhe promovojnë përparimin. 
Kështu, sipërmarrësit jo vetëm që plotësojnë kërkesat e 
tregut, por gjithashtu kontribuojnë në transformimin e 
industrive dhe në avancimin e shoqërisë.

Këto janë të gjitha arsye shumë të rëndësishme pse ne 
duhet të na interesojë sipërmarrja dhe të përpiqemi ta 
kuptojmë dhe inkurajojmë atë (Seth 2019).

Struktura, rolet, personalitetet

Shumica e njerëzve e sheh sipërmarrjen në një nga tri 
mënyrat: si një lloj të veçantë biznesi, si një profesion 
të caktuar, ose si një lloj mendësie që disa njerëz e 
posedojnë (Klein and Mariotti 2013). Është e rëndësishme 
të eksplorohen këto këndvështrime të zakonshme në më 
shumë detaje.

Lloji i biznesit. Shumë herë, njerëzit e barazojnë 
sipërmarrjen me bizneset e reja. Disa ekonomistë madje e 
përdorin numrin e bizneseve të reja si një indeks të sasisë 
së sipërmarrjes në një vend. Ky është një gabim. Së pari, siç 
kemi parë, një biznes fillestar nuk është domosdoshmërisht 
një biznes sipërmarrës. Numri i madh i kafeneve, salloneve të 
tatuazheve, dyqaneve të riparimit të biçikletave, lavanderive 
dhe agjencive të lajmeve që hapen çdo vit, nuk mund të 
quhen vërtet “sipërmarrës”. Së dyti, një sipërmarrës nuk 
është domosdoshmërisht një person që fillon një biznes të ri. 
E vërteta është se shumë preferojnë të krijojnë sipërmarrjet 
e tyre – përmes të cilave mund të ndjekin idetë, të zhvillojnë 

3

risi pa pasur nevojë të kënaqin shefat ose aksionerët dhe të 
fitojnë të gjithë shpërblimin e suksesit të tyre (të shpresuar). 
Gjithashtu sipërmarrja gjendet në kompanitë e njohura. Për 
shembull, Ford po zhvillon aplikacione për të shfrytëzuar 
lëvizjet e përbashkëta me makinë të njerëzve të ndryshëm, 
por me destinacion të njëjtë si dhe gjetjen e parkimeve; 
Amazon po krijon shërbime web për vende të tjera; IBM po 
mendon për inteligjencën artificiale si një shërbim dhe jo si 
harduer ose softuer; Google po eksploron makinat pa shofer, 
kërkimin hapësinor dhe të tjera. Në fakt, bizneset e mëdha 
mund të jenë shumë efektive, madje edhe ndërkombëtarisht 
në zhvillimin e inovacioneve sipërmarrëse, duke pasur 
burimet për t’i mbështetur dhe zgjeruar edhe në shkallë 
ndërkombëtare. 

Vetëpunësimi nuk është një tregues i mirë i sipërmarrjes 
(Henrekson and Sanandaji 2014). Përsëri, shumë njerëz 
mendojnë për ata që janë të vetëpunësuar si "sipërmarrës" 
dhe i shohin sipërmarrësit si të vetëpunësuar. Por asnjëra 
nga këto nuk është domosdoshmërisht e vërtetë. Hidraulikët 
ose taksistët e vetëpunësuar zakonisht nuk përshkruhen si 
"sipërmarrës". As udhëheqësit turistikë, klounët, krijuesit 
e bizhuterive, trajnerët personalë, gazetarët, pastruesit, 
kopshtarët, kujdestarët e kafshëve apo mësuesit e muzikës. 
Prandaj, numri i njerëzve të vetëpunësuar nuk është një 
matës i mirë i sipërmarrjes.

Në të vërtetë, mund të jetë e kundërta: Monitori Global 
i Sipërmarrjes na tregon se aktiviteti sipërmarrës është e 
lidhur në mënyrë negative me vetëpunësimin2. Arsyet janë 

2  Global Entrepreneurship Monitor (https://www.gemconsortium.org). 
London Business School: Global Entrepreneurship Research Association.

të shumta. Për shembull, nivele të larta të vetëpunësimit 
në një vend mund të tregojnë se pak njerëz aty kanë 
stimulin, energjinë, burimet ose mundësinë për t’u larguar 
nga puna si tregtarë të vetëm dhe për të krijuar bizneset 
e tyre të suksesshme. Ose mund të ndodhë që ata që janë 
të vetëpunësuar nuk fillojnë as të mendojnë për rritjen 
e biznesit sepse nuk kanë mjaft kapital për t’u zgjeruar. 
Infrastruktura e dobët (p.sh., komunikimi dhe transporti) 
mund ta bëjë të vështirë rritjen e një biznesi nga zona 
lokale. Ose ndoshta ka ligje të ashpra për punësimin, saqë 
nuk ia vlen mundimi. Disa nga vendet më të varfëra kanë 
nivele të larta të vetëpunësimit; por kjo tregon vetëm për 
mbizotërimin e bujqësisë ose zanateve artizane në shtëpi 
– jo të  sipërmarrjes.

Statistikat tregojnë se sa më shumë njerëz të 
vetëpunësuar ka një vend, aq më pak miliarderë ka. 
(Sanandaji and Leeson 2013)

Një pjesë e madhe e politikave publike të këqija buron 
nga paqartësia lidhur me sipërmarrjen dhe bizneset e 
reja ose vetëpunësimin. (Henrekson and Leeson 2008). 
Një tregues pak më i mirë mund të jetë numri i gazelave 
(sipërmarrje të reja, në rritje të shpejtë dhe një rekord 
rritjeje të të ardhurave)3 ose edhe njëbrirëshit (sipërmarrje të 
reja private, me një vlerë mbi 1 miliard dollarë, megjithëse, 
siç kanë emrin, janë sipërmarrje të rralla). Megjithatë, 
këto politika publike fokusohen vetëm te disa suksese që 
prodhon procesi sipërmarrës. Ato nënvlerësojnë masivisht 
shkallën e sipërmarrjes, sepse injorojnë volumet e aktivitetit 

3.  Teknikisht kjo nënkupton të ardhura prej 1 milion dollarësh ose më shumë 
dhe rritje të të ardhurave prej 20 për qind ose më shumë brenda katër vjetësh.

sipërmarrës që ndodhin në kompanitë ekzistuese dhe 
gjithashtu, shumicën e përpjekjeve personale sipërmarrëse 
që përfundojnë shpesh në dështim. As këto masa nuk 
mund të krahasojnë saktësisht shkallën e sipërmarrjes 
midis vendeve të ndryshme ose në periudha të ndryshme. 
Kjo është për shkak se vende të ndryshme kanë ligje, 
taksa, rregullore, institucione, infrastrukturë dhe tregje 
kapitale të ndryshme. Këto faktorë madje ndryshojnë me 
kalimin e kohës brenda të njëjtit vend. Mund të ketë shumë 
sipërmarrës në çdo epokë dhe në çdo vend, por mundësia 
e tyre për t’u bërë gazela ose njëbrirësh varet nga shumë 
faktorë të tjerë.

Puna: Një mënyrë tjetër për të përcaktuar një sipërmarrës 
është si pronar-menaxher i një kompanie të vogël. Numri 
i pronarëve-menaxherë merret si një masë e numrit të 
sipërmarrësve. Ky përkufizim na jep sigurinë se një mendje 
sipërmarrëse punon, organizon dhe menaxhon burimet e 
biznesit. Megjithatë, përsëri, ky përkufizim është shumë 
i gjerë: ne nuk e përshkruajmë pronar-menaxherin e një 
kafeneje të vogël ose të një dyqani, si dikë që kurrë nuk 
mendon të zgjerohet si një sipërmarrës. Ne mendojmë më 
shumë për dikë që zotëron dhe menaxhon një biznes të 
vogël, por që përpiqet ta bëjë atë më të madh dhe më të 
mirë, duke përmirësuar prodhimin, duke zhvilluar tregje 
të reja dhe duke menaxhuar rritjen. Për më tepër, nuk janë 
të gjithë sipërmarrësit pronarë-menaxherë. Shumë janë 
punonjës të kompanive të mëdha; disa janë njerëz krijues 
që i lënë menaxhimin e biznesit të tjerëve.

Disa njerëz e përkufizojnë një sipërmarrës si dikë për të 

cilin krijimi, prodhimi dhe marketingu i produkteve është 
një profesion. Ata krijojnë një inovacion pas tjetrit dhe 
madje fillojnë biznese të reja dhe i ndjekin. Këta i quajmë 
sipërmarrës serialë. Ekzistojnë shumë shembuj: Steve Jobs 
(Apple, NeXT, Pixar), Elon Musk (SpaceX, Tesla, SolarCity), 
Sir Richard Branson (Virgin Music, Virgin Atlantic, Virgin 
Rail) dhe Sir James Dyson (pajisje pastrimi, pastrues ajri, 
makineri larëse, tharëse flokësh, ndriçim). Por ka shumë 
të tjerë. Madje mund të përfshihet edhe Oprah Winfrey: e 
njohur për emisionin e saj në SHBA, ajo themeloi Harpo 
Productions, lançoi Rrjetin Oprah Winfrey dhe është 
bashkë-themeluese e kanalit kabllor Oxygen. Për shumë 
nga këta sipërmarrës serialë, tashmë miliarderë, shpërblimi 
financiar nuk është më i rëndësishëm; ata janë të motivuar 
thjesht për të provuar gjëra të reja.

Mentaliteti: A është sipërmarrja një mentalitet që i ndan 
sipërmarrësit nga të tjerët? Kur flasim për sipërmarrësit, 
shumica e njerëzve mendojnë për krijimtarinë e tyre, 
shpikjen dhe kërkimin për risi, vëmendjen e tyre ndaj 
mundësive, prishjen e rendit ekzistues, identifikimin e 
biznesit me veten, përkushtimin e plotë ndaj stilit, cilësisë 
dhe menaxhimit. Këto karakteristika si elemente thelbësore 
shoqërohen gjithashtu me besimin, përvojën, aftësinë për 
të bërë shumë gjëra njëherësh dhe gatishmërinë për të 
marrë risqe (Foss and Klein 2010).

Jo të gjithë sipërmarrësit i kanë këto tipare të 
personalitetit dhe as nuk i zotërojnë ato në masë të 
barabartë. Ka inovatorë të shkëlqyer dhe nga ata që 
zbulojnë mundësi, por janë menaxherë të tmerrshëm, 

dhe menaxherë frymëzues që keqinterpretojnë plotësisht 
tregun. Silicon Valley është e mbushur me “të çuditshëm” 
dhe të fiksuar që nuk dinë të menaxhojnë njerëzit, dhe 
menaxherë shumë të aftë që keqkuptojnë produktin dhe 
tregun e tyre. Steve Jobs mund të jetë një shembull i parë, 
dhe John Sculley, i cili përkohësisht e nxori atë nga Apple, 
i dyti.

Jam i bindur se dallimi mes sipërmarrësve të suksesshëm 
nga ata jo të suksesshëm është thjesht këmbëngulja.  

— Steve Jobs, bashkëthemelues i Apple

Një problem tjetër është se këto mendësi janë të vështira 
për t’u vlerësuar. Si mund të vendosim një numër mbi 
“vëmendjen” apo “krijimtarinë” ose “vendosmërinë”? Si 
një mënyrë për të ditur se sa sipërmarrje kemi, ose nëse 
politikat publike janë duke e mbështetur apo frenuar. Për 
më tepër, thjesht fakti që njerëzit kanë këto tipare nuk është 
një tregues se ata do të kenë sukses si sipërmarrës. Ata 
mund të kenë ide guximtare, me imagjinatë dhe krijuese, 
por nuk e nxjerrin dot ndërmarrjen e tyre nga faza e fillimit. 
Ose rrisin kompanitë e tyre dhe nga pakujdesia tejkalohen 
nga njerëz të tjerë guximtarë, me imagjinatë dhe krijues 
(shiko McMaken 2014).

Në një ekonomi konkurruese, sipërmarrësit duhet të 
qëndrojnë të mprehtë për të qëndruar në krye.

Madhësia e firmave dhe sipërmarrja

Të mëdhenjtë përballë të vegjëlve. Ekonomisti politik 
austriak Joseph Schumpeter (1883–1950) në fillim mendonte 
se kompanitë e mëdha po sillnin inovacionin sipërmarrës, 
sepse kishin kapitalin, punonjësit e kualifikuar, sistemet e 
marketingut dhe shpërndarjes për të prodhuar produkte të 
reja dhe të suksesshme. Por në atë kohë kur ai shkruante 
(Schumpeter 1911), teknologjitë industriale të tanishme, si: 
çeliku, tekstilet, elektriciteti dhe nafta kërkonin ekonomitë 
e shkallës,  që vetëm kompanitë e mëdha mund t’i ofronin.

Më vonë, Schumpeter arriti në përfundimin se kompanitë 
e vogla mund të ishin më fleksibël dhe më të shpejta dhe për 
këtë arsye mund të ishin më sipërmarrëse se kompanitë e 
mëdha. Ekonomisti amerikan William Baumol (1922–2017) 
e pranoi këtë, duke argumentuar se inovacionet më radikale 
dhe revolucionare vinin nga kompanitë e reja. Kompanitë 
e mëdha ishin sipërmarrëse, por ato kishin tendencën të 
prodhonin më shumë përmirësime të vogla (Baumol 2002). 
Ka disa arsye pse kjo mund të ndodhë. Kompanitë e mëdha 
investojnë shumë në linjat ekzistuese të produkteve dhe i 
nxisin të përqendrohen në përmirësimin e produkteve dhe 
proceseve ekzistuese, në vend që t’i zëvendësojnë ato me risi. 
Duke qenë të angazhuara me teknologjinë e tyre ekzistuese 
të prodhimit, ato kanë vështirësi në përqafimin e metodave 
të reja. Këto probleme vështirësojnë jetën për “sipërmarrësit 
e brendshëm” në kompanitë e mëdha. Megjithatë, shumë 
sipërmarrës fillojnë karrierën e tyre në biznese të mëdha, ku 
mësojnë rreth një industrie të caktuar dhe shohin mundësi 
potenciale për të nisur një biznes të pavarur.

Faktorët kompleks. Megjithatë, pamja është më e 
ndërlikuar se kaq. Shumica e bizneseve të reja do të 
dështojnë. Sipas konsulentëve ndërkombëtarë Bain & 
Co. (Zook dhe Allen 2016), vetëm një në 17,000 kompani 
amerikane arrin të rritet në 500 milion dollarë. Nga ana 
tjetër, firmat e konsoliduara kanë rreth një në tetë shanse 
për të krijuar një biznes të ri, të madh dhe të qëndrueshëm. 
Kjo e rrit mundësinë e suksesit të një kompanie të madhe 
me rreth 2,000 herë më shumë se sa të një kompani të re.

“Jeta e një kompanie të re është plot me ulje dhe ngritje, një 
udhëtim i shpejtë plot emocion që nuk mund ta provoni 
nëse e keni kaluar tërë karrierën tuaj në një korporatë." 

— Harvey Mackay, biznesmen dhe editorialist amerikan.

Siç e kuptoi Schumpeter (1939), punonjësit e firmave të 
mëdha mund të jenë gjithashtu sipërmarrës. Por kompanitë 
e mëdha duhet të kenë një strategji për t’i mbështetur 
ata. Nga aktivitetet e tyre të përditshme, sipërmarrësit e 
korporatave janë të vetëdijshëm për nevojat e klientëve 
dhe kanë qëndrueshmërinë për të zhvilluar produkte të 
reja; por kompania e tyre duhet të mbështesë idetë e tyre. 
Kompanitë e mëdha duhet të jenë “adaptues” (Mars 1991). 
Duhet të lidhin proceset e tyre, në prodhim dhe marketing, 
me inovacionin. Kjo do të thotë të rregullojnë strukturat, 
projektet dhe stafin. Do të thotë të krijojnë një kulturë që 
mirëpret një shumëllojshmëri idesh dhe eksperimentesh – 
gjë që nuk është gjithmonë e lehtë, për shkak të inercisë që 
shpesh shoqërohet me madhësinë e kompanisë.



28

HYRJE NË SIPËRMARRJE

Partneritetet e mëdha - të vogla. Me këtë në mendje, 
shumë kompani të mëdha zhvillojnë partneritete me 
sipërmarrje të vogla. Disa organizojnë konkurse inovacioni 
për bizneset e reja ose studentët që po përfundojnë studimet 
(Schaeffer 2015). Kjo i ndihmon ata të identifikojnë 
teknologjitë e ardhshme dhe të tërheqin inovatorët në 
sferën e tyre. Inovacionet si cloud dhe big data, për shembull 
kanë aplikime të pafundme, me ide të reja, të cilat janë më 
të vlefshme sesa qasja e një korporate.

Megjithatë, përpjekja për të identifikuar inovatorët e 
ardhshëm të investojnë është një sfidë. Kompanitë e mëdha 
rrezikojnë më pak me firmat që i kanë gati produktet për t’i 
hedhur në treg, sepse ata përmirësojnë biznesin e tyre. Disa 
kompani të mëdha veprojnë si “shtytës”, përshpejtojnë rritjen 
e kompanive të vogla sipërmarrëse, duke ofruar këshilla dhe 
kapital. Kjo u lejon atyre të përmirësojnë proceset ose ofertat 
e tyre të produkteve në këmbim të këshillave, investimeve, 
një sistemi marketingu të gatshëm dhe shpesh në interes të 
klientëve më shumë se vetë inovatorët.

Kompani të tjera të mëdha mbështesin “inkubatorin” ku 
zhvillojnë ide revolucionare me shpresën e krijimit të një 
produkti të ri që plotëson ose përmirëson ofertat e tyre. 
PSA Peugeot-Citroen, për shembull, e sheh të ardhmen në 
ofrimin e “zgjidhjeve për mobilitet” jo thjesht të ndërtimit 
të makinave dhe inkurajon zhvillimin e ideve të reja. IBM e 
sheh të ardhmen e saj si një ofrues shërbimesh për biznesin, 
jo vetëm të një prodhuesi makinash. Të tilla partneritete 
u lejojnë kompanive të mëdha të filtrojnë zhvillimet e reja 
dhe të përdorin një gamë shumë më të gjerë idesh, gjithçka 
me kosto dhe rrezik më të ulët.

Llojet e sipërmarrësve

Individët dhe grupet. Sipërmarrësit, pra nuk janë 
gjithmonë menaxherë-pronarë që punojnë vetëm. Siç e 
kemi parë, ata mund të jenë “sipërmarrës” të punësuar në 
kompani të mëdha; por gjithashtu mund të jenë inovatorë 
në biznese të vogla dhe të gatshëm të bashkëpunojnë me 
firma më të mëdha për përfitim të ndërsjellë. 

Po ashtu, sipërmarrësit e pavarur nuk punojnë 
gjithmonë vetëm. Shumë prej tyre krijojnë partneritete, 
si për shembull: Larry Page dhe Sergey Brin në Google, 
Steve Jobs dhe Steve Wozniak në Apple, Bill Hewlett dhe 
Dave Packard nga Hewlett-Packard, Ben Cohen dhe 
Jerry Greenfield të Ben & Jerry’s, William Procter dhe 
James Gamble në Procter & Gamble. Avantazhi i këtij 
bashkëpunimi është se partnerët kanë aftësi të ndryshme, 
por plotësojnë dhe mbulojnë dobësitë e njëri-tjetrit. Në 
disa raste, grupe më të mëdha individësh bashkohen për 
të themeluar dhe rritur kompani. Madje, kompanitë vetë 
mund të krijojnë partneritete të reja sipërmarrëse – për 
shembull, partneriteti i Apple me MasterCard për të krijuar 
një koncept të ri sipërmarrës, ApplePay.

Inovatorët dhe menaxherët. Për të pasur sukses, 
sipërmarrësit duhet të kenë më shumë se sa ide inovative 
ose të jenë vigjilent ndaj mundësive të tregut. Ata duhet ta 
kthejnë vizionin e tyre në realitet. Kjo do të thotë jo vetëm 
të nisin një ndërmarrje, por edhe ta drejtojnë atë deri në 
realizimin e saj, që kërkon një përpjekje të konsiderueshme 
menaxheriale. Minimalisht të bashkojnë burime si personel 



30

HYRJE NË SIPËRMARRJE

dhe kapital dhe t’i përdorin për vizionin e tyre.
Ata angazhojnë të tjerë për aftësitë menaxheriale dhe 

ata vetë merren me detajet – si regjistrimi i një kompanie, 
marrja e licencave, përputhja me rregullat, hulumtimi i 
tregjeve ose negociatat me ofruesit e kapitalit, pronarët dhe 
stafin. Sipërmarrësit duhet t’i drejtojnë këta menaxherë, 
të menaxhojnë investimet e tyre, të kombinojnë burimet 
dhe të kuptojnë tregun. Në këtë kuptim, sipërmarrësit janë 
gjithashtu menaxherë.

Sipërmarrësit jo komercialë. Ekonomistët natyrshëm 
kanë tendencën ta shohin sipërmarrësin dhe sipërmarrjen 
në një kontekst biznesi, tregtie apo komerciale. Në të 
vërtetë, ndjekja e fitimit financiar është faktor kyç i 
definicionit të sipërmarrjes. Megjithatë, në përditshmëri, 
ne flasim për sipërmarrjen si diçka që gjendet edhe në 
kontekste jo-komerciale. Flasim për “sipërmarrës socialë” 
që kërkojnë zgjidhje për probleme sociale, kulturore apo 
mjedisore, jo domosdoshmërisht për përfitim personal. Ata 
krijojnë mënyra për të lehtësuar varfërinë, duke organizuar 
dhe ofruar banka ushqimi, ose shpikin forma të reja të 
strehimit me kosto të ulët, ose gjejnë mënyra më të mira 
për t’u ofruar njerëzve akses në shëndetësi dhe arsim. Ata 
zhvillojnë sisteme të reja për të mbledhur fonde për kauza 
të mira, ose ndihmojnë filantropët të drejtojnë bamirësitë 
e tyre më efektivisht. Ka edhe “sipërmarrës akademikë” që 
krijojnë fusha të reja kërkimi, dhe “sipërmarrës politikë” që 
injektojnë ide në debatin publik, duke i shërbyer interesit të 
përgjithshëm përpara atij personal.

Gjuha e zakonshme nuk e kufizon sipërmarrjen vetëm 

në aktivitete filantropike. Ne flasim madje edhe për njerëz 
që krijojnë skema të zgjuara për të anashkaluar rregullat 
ose detyrimet tatimore si “sipërmarrës” – edhe pse nuk 
na pëlqen. Megjithatë, në përditshmëri, është e qartë se 
“sipërmarrja” në kuptimin më të përgjithshëm është e 
pranishme përreth nesh.

Sipërmarrësit janë njerëz të pazakontë

Për shumicën e ekonomistëve, sipërmarrja është gjithmonë 
e më e rrallë. Rrethi i saj është i pashmangshëm, duke pasur 
parasysh se çfarë duhet të përballojnë sipërmarrësit. Ata 
përballen me zgjedhje komplekse se çfarë të prodhojnë dhe 
si do të prodhojnë. Jo çdo njeri ka cilësitë e duhura për të 
pasur sukses.

Orientimi sipërmarrës. Ideja e sipërmarrjes nënkupton 
largimin nga produktet  dhe mënyrat e vjetra të prodhimit. 
Ajo kërkon jo vetëm inovacion, por edhe organizimin e 
burimeve. Duke qenë se sipërmarrësit nuk po ndjekin 
thjesht tregun, ata nuk mund të imitojnë, por duhet të 
krijojnë struktura të reja. Padyshim, që ata rrezikojnë, nëse 
duan që strukturat e tyre të funksionojnë dhe produkti 
të jetë tërheqës për klientët e ardhshëm. Ekonomistët i 
referohen këtij kombinimi të inovacionit, proaktivitetit dhe 
marrjes së rreziqeve si orientim sipërmarrës (Miller 1983). 
Sipërmarrësit kanë nevojë për këto tri cilësi. Një firmë që 
merr rreziqe me hua të madhe, por nuk prodhon asgjë të re, 
zakonisht nuk mendohet si ‘sipërmarrëse’. Nuk mendohet 
si sipërmarrje as një firmë që thjesht imiton të tjerët, në 

vend që të krijojë produkt ose teknologji inovative.

Procesi sipërmarrës. Duke pasur parasysh këto pika, disa 
ekonomistë e shohin sipërmarrjen si një proces, që përfshin 
jo vetëm zgjedhje komplekse, por një varg të gjatë zgjedhjesh 
komplekse, nëse sipërmarrësi dëshiron të ketë sukses. Ai 
fillon me vetëdijen dhe më pas me identifikimin e mundësive 
(për shembull, duke buruar nga ndryshimet teknologjike, 
sociale, rregullatore ose të tregut); pastaj formimin e një 
opinioni nëse ato mundësi vlejnë; bën parashikime për 
gjendjen e ardhshme të tregut dhe kërkesës së klientëve; 
vlerëson rreziqet; shqyrton nëse shpenzimet justifikohen 
nga përfitimet. p.sh., koha, përpjekja mendore dhe fizike, 
dhe paratë). Më pas, zhvillon produktet dhe proceset më të 
mira; identifikon, grumbullon burimet e nevojshme; krijon 
një ndërmarrje të re; përqendron burimet në realizimin e 
vizionit; krijon produktin dhe marketingun. Një sipërmarrës 
i pavarur duhet arrijë herët suksesin dhe mund të zhvillohet 
mbi të; rrit ndërmarrjen dhe e menaxhon atë. Çdo firmë 
sipërmarrëse përgjigjet ndaj ndryshimeve në rezultate, 
tregjeve, kushteve të furnizimit dhe kërkesës, taksave, 
rregulloreve dhe institucioneve; kontrollon në çdo fazë nëse 
burimet janë të investuara dhe të organizuara mirë; dhe më 
shumë. Ky nuk është një operacion i shpejtë dhe i lehtë dhe 
aftësitë për t'i zotëruar të gjitha fazat nuk janë të lehta.

Kjo mund të jetë arsyeja pse vetëm 1–2 për qind e njerëzve 
fillojnë një biznes të ri  çdo vit – dhe pse shumica dështojnë. 
Megjithatë, ata pak që arrijnë të kenë sukses si sipërmarrës 
janë thelbësorë për ne të gjithë. Ata rrisin konkurrencën 
dhe produktivitetin e gjithë ekonomisë. Stimulojnë rritjen, 

duke zhvilluar teknologji të reja të mira e më të lira. 
Sfidojnë furnizuesit ekzistues për t’u përmirësuar ose për 
t’i  nxjerrë nga tregu. Hyrja në treg e shumë firmave të reja 
dhe produktive, dhe dalja nga tregu i firmave joproduktive 
është një realitet i përshtatshëm dhe produktiv për tregun. 
Dhe kjo rritje e produktivitetit promovon mirëqenie të lartë 
për të gjithë.

Mendësia sipërmarrëse

Çfarë i shtyn njerëzit të investojnë kohë, përpjekje dhe 
paratë e tyre për rezultate të pasigurta në procesin e gjatë 
dhe kompleks të sipërmarrjes? Përgjigjja e thjeshtë është 
joshja nga fitimi financiar. Por kjo nuk është gjithmonë e 
vërtetë. Disa sipërmarrës "lifestyle" thjesht duan të jenë 
shefi i vetes dhe e duan lirinë që kjo sjell. Të tjerë thjesht 
e duan emocionin e biznesit të ri dhe duan të shohin se sa 
intuitë kanë.

Personaliteti. Mendjet sipërmarrëse duket se 
përqendrohen më shumë te mundësitë sesa te rreziqet. Në 
fakt, sipërmarrësit dhe potencialët sipërmarrës janë tepër 
optimistë: Global Entrepreneurship Monitor raporton 
se dy të pestat (40 për qind) e amerikanëve mendojnë se 
është e lehtë të fillosh një biznes, dhe gati gjysma (49 për 
qind) mendojnë se mund të drejtojnë një të tillë. (Bosma 
and Kelley 2019) Duke pasur parasysh normat e larta të 
dështimit të bizneseve të reja, ata gabojnë në të dyja rastet.

Kreativiteti është i rëndësishëm, por sipërmarrësit e 
suksesshëm kanë edhe një etikë të fortë pune, nxitje dhe 

ambicie. Shumë kanë vetëbesim të madh, energji dhe aftësi 
të forta udhëheqëse. Ata kanë tendencë të jenë adaptivë, 
rezistentë dhe të aftë për të përballuar dështimin dhe 
stresin. Sipas ekonomistes amerikane Deirdre McCloskey, 
(1942–), ata gjithashtu kërkojnë aftësi të mira sociale, si 
aftësia për të bindur dhe për të frymëzuar besim te të tjerët, 
si furnizuesit, investitorët, bashkëpunëtorët dhe klientët. 
(McCloskey 1994; shiko gjithashtu edhe McCloskey and 
Klamer 1995).

Trashëgimia. Shumica e sipërmarrësve janë të vetë-
krijuar. Edhe në Mbretërinë e Bashkuar, ku – më shumë se 
kudo – klasa sociale dhe trashëgimia janë burimi kryesor 
i pasurisë, lista vjetore e të pasurve e publikuar nga gazeta 
Sunday Times zbulon se rreth 95 për qind e sipërmarrësve 
më të pasur britanikë janë në të vërtetë të vetë-krijuar. Në 
të gjithë botën, censusi vjetor i miliarderëve të përpiluar 
nga firma e hulumtimit të tregut Wealth-X tregon se më 
pak se një në shtatë (13 për qind) e miliarderëve të botës 
e trashëguan pasurinë e tyre, ndërsa më shumë se gjysma 
(56 për qind) janë plotësisht të vetë-krijuar. Shumica e të 
tjerëve kanë trashëguar një biznes të vogël familjar, por 
e kanë ndryshuar atë në një mënyrë të tillë që nuk njihet 
më4. Lista vjetore e miliarderëve të Forbes raporton figura 
të ngjashme.

Fitimi. Dëshira për fitim është një faktor që ka më shumë 
rëndësi në teoritë e ekonomistëve sesa për sipërmarrësit. 
Shumica e sipërmarrësve raportojnë se qëllimi kryesor për 

4  The Wealth-X billionaire census 2019.

ta nuk janë paratë, por ata e duan atë që bëjnë. Për shumë 
prej tyre, fitimi është pak më shumë se një shenjë e suksesit 
personal ose e statusit social. Shumë super-sipërmarrës nuk 
i shpenzojnë të gjitha paratë që fitojnë, por janë entuziastë 
në krijimin e produkteve të reja dhe zhvillimin e nismave 
të reja. Për ta, kjo është më shumë një lojë sesa një ndjekje 
financiare, emocioni i lojës dhe kënaqësia e suksesit janë 
shpërblimi i tyre.

Arsimi. Suksesi sipërmarrës bazohet në dije dhe në 
kuptimin e –  teknologjisë, tregjeve, institucioneve dhe 
njerëzve. Kreativiteti, inovacioni dhe menaxhimi kërkojnë 
të gjitha aftësi intelektuale, të bazuara në fakte dhe përvojë. 
Arsimi është një faktor pozitiv në promovimin  dhe suksesin 
e sipërmarrjes. 

Statistikat tregojnë se super-sipërmarrësit janë të 
arsimuar mirë, me më shumë diploma se mesatarja; 
në SHBA, ata janë pesë herë më të prirur të kenë një 
doktoraturë, krahasuar me pjesën tjetër të popullsisë, 
ndonëse ky është tregues i industrive teknologjike që janë 
zhvilluar në Silicon Valley dhe pjesë të tjera të këtij vendi. 
Vetëm një e treta (33 për qind) e pronarëve të bizneseve të 
vogla amerikane nuk kanë asnjë arsim të lartë (Sanandaji 
dhe Sanandaji 2014).

Përvoja. Megjithatë, përvoja ka më shumë rëndësi se 
arsimi. Më pak se një në dhjetë (9 për qind) e pronarëve 
të bizneseve të vogla amerikane kanë një diplomë 
biznesi. Dhe shumë super-sipërmarrës e kanë braktisur 
universitetin (p.sh. Mark Zuckerberg i Facebook-ut, stilisti 



36

HYRJE NË SIPËRMARRJE

Ralph Lauren, sipërmarrësi kompjuterik Michael Dell, 
themeluesi i Microsoft Bill Gates, bashkëthemeluesi i Apple 
Steve Jobs dhe bashkëthemeluesi i Uber Travis Kalanick). 
Në të vërtetë, një në tetë miliarderë të listuar në Forbes e ka 
braktisur universitetin. Të tjerë as nuk shkuan ndonjëherë 
në universitet (p.sh. shpikësi Sir Clive Sinclair, stilistja 
Coco Chanel, sipërmarrësi serial Sir Richard Branson dhe 
themeluesi i IKEA Ingvar Kamprad).

Ka shpjegime të mira mbi këtë. Disa super-sipërmarrës 
mësojnë mjaftueshëm në universitet për të marrë ide të 
mira që mund të shndërrohen në fitim. Por njerëzit që e 
përfundojnë universitetin kanë tendencë të jenë më të 
kujdesshëm ndaj rrezikut se të tjerët. Aftësia akademike 
nuk është e njëjtë me idetë dhe aftësisë për të drejtuar 
një kompani, madje është edhe penguese: akademikët 
zakonisht nuk shndërrohen në sipërmarrës (edhe pse 
ka disa). Nga ana tjetër, shumica e sipërmarrësve të 
suksesshëm janë njerëz me një përvojë të madhe jetësore; 
në SHBA, mbi gjysma (60 për qind) janë mbi 40 vjeç dhe 
një numër i konsiderueshëm ka kaluar nëpër vështirësi 
personale si dështime në biznes ose divorc. (Një kapitalist 
risku në MB beson se divorci – jo më shumë se një divorc 
– është një masë e mirë për të parë nëse një themelues 
biznesi është i prirur për të pasur sukses).

Faktorët sociologjikë

Analistët e shumtë argumentojnë se faktorët sociologjikë, 
përfshirë kulturën, religjionin dhe demografinë promovojnë 
sipërmarrjen. Për shembull, një mjedis social ku vlerësohet 

puna e palodhur e individit, aspirata dhe guximi mund të 
prodhojë më shumë sipërmarrës. Po ashtu, një shoqëri që 
nderon kampionët ose motivon njerëzit për të pasur sukses 
stimulon, tek potencialet sipërmarrëse, dëshirën për të qenë 
më të mirët në atë që bëjnë. Një shoqëri që nuk frikësohet 
nga ndryshimi dhe sheh më tepër mundësi, se kërcënime, 
promovon (ose të paktën nuk pengon) ndryshime radikale 
në prodhim.

Vlerat. Parimet morale të përbashkëta si ndershmëria, 
drejtësia dhe të drejtat e pronës promovojnë sipërmarrjen. 
Vlerat familjare gjithashtu ndihmojnë: një familje e fortë 
ofron mbështetje për një sipërmarrës që të drejtojë një 
biznes – pa llogaritur anëtarët e familjes që “kujdesen për 
dyqanin” kur është e nevojshme. Vlerat fetare gjithashtu 
mund të jenë të rëndësishme. Sociologu gjerman Max 
Weber (1864–1920) besonte se vendet protestante të 
Evropës Veriore ishin më të suksesshme ekonomikisht, 
sepse i jepnin një vlerë më të madhe veprimit në këtë botë: 
ndonëse bota tjetër ishte padyshim e rëndësishme, feja e 
tyre predikonte se shfrytëzimi i burimeve të kësaj bote 
në mënyra të dobishme ndihmonte të tjerët dhe ishte 
gjithashtu virtyt (Weber 1905).

Migrimi. Minoritetet shpesh prodhojnë sipërmarrës të 
mirë. Në MB, për shembull, një e shtata (14 për qind) e 
sipërmarrësve fillestarë janë të lindur jashtë vendit dhe 
pothuajse gjysma (49 për qind) e bizneseve të reja në 
rritje kanë të paktën një bashkëthemelues të lindur jashtë 
vendit (Dumitriu dhe Stewart 2019). Në SHBA, po ashtu, 

një përqindje e lartë e sipërmarrësve janë emigrantë. Në 
të vërtetë, një studim i vitit 2016 zbuloi se emigrantët 
themeluan mbi gjysmën e kompanive të reja që arritën të 
vlerësoheshin në mbi 1 miliard dollarë (Anderson 2016). 

Për këtë ka disa shpjegime. Disa vëzhgues argumentojnë 
se grupet më pak të përfaqësuara kanë nevojë për të 
dëshmuar aftësitë e tyre, gjë që i stimulon ata për të pasur 
sukses. Të tjerë sugjerojnë se janë "kufijtë kulturorë" – sepse 
emigrantët vijnë me ide të ndryshme dhe shohin mundësi 
që vendasit, nuk i shohin. 

Deri tani kemi shqyrtuar sipërmarrjen nga këndvështrimi i 
thjeshtë i njerëzve të zakonshëm. Megjithatë, ekonomistët 
e shohin sipërmarrjen ndryshe dhe kanë pikëpamjet e tyre 
për rolin ekonomik të saj. Së paku, ata që mendojnë për 
këtë çështje.

Ekonomia dhe pasiguria

Në tekstet ekonomike, siç është përmendur më parë 
pak është thënë në lidhje me sipërmarrjen. Arsyeja 
kryesore për këtë ndoshta është se ekonomistët, duke i 
pasur zili sukseset e shkencave natyrore, kanë tendencë 
ta modelojnë fushën e tyre sipas shkencave natyrore si 
fizika dhe mekanika. Si rezultat, ata e shohin aktivitetin 
ekonomik si një ndërveprim forcash pa identitet; përpiqen 
të shpjegojnë, saktësojnë dhe parashikojnë rezultatet, duke 
përdorur masa numerike, statistika, grafikë dhe formula. 

Në realitet, jeta ekonomike nuk është ashtu. Edhe 
investitorët ekspertë nuk mund të parashikojnë saktësisht 
çmimet e aksioneve apo normat e këmbimit ditor. Po ashtu, 
bankat qendrore, me të gjitha burimet që kanë, nuk mund 
të parashikojnë saktësisht rritjen ekonomike të tremujorit 
të ardhshëm. Këto gjëra janë të pamundura sepse jeta 

4

ekonomike nuk është një mekanizëm pa identitet. Ajo është 
rezultati kompleks i qëllimeve të panjohura personale dhe 
veprimeve të ndryshme të individëve të ndryshëm, të cilët 
përballen me rrethana të ndryshme dhe të ndryshueshme. 
Ajo ndikohet gjithashtu nga ngjarje natyrore dhe të tjera që 
nuk mund t’i parashikojmë saktë – si tsunami dhe thatësira, 
apo zbulime dhe fatkeqësi të rastit.

Duke qenë se tregjet janë në vazhdimësi të 
ndryshueshme dhe pa ditur plotësisht se çfarë i lëviz ato, 
ata që janë aktivë në treg, siç janë sipërmarrësit, veprojnë 
vetëm sipas gjykimeve të tyre më të mira. Siç ka thënë 
ekonomisti i Chicagos Frank Knight (1885–1972), lojtarët 
në treg drejtojnë midis riskut dhe pasigurisë (Knight 
1921). Risku është mundësia për të saktësuar probabilitetin 
e ngjarjeve të caktuara (p.sh., një operator kazinoje 
llogarit matematikisht shanset e fitimit në një ruletë dhe 
përmes përvojës, edhe tavolinat e blackjack-ut). Pasiguria 
ndodh kur nuk kemi informacion mbi të cilin të bëjmë 
parashikime (p.sh. që ndryshimet në ngjarjet politike ose 
morale të çojnë në mbylljen e kazinove). Sipërmarrësit me 
ide të ndryshme dhe me gjykimet e tyre më të mira për të 
ardhmen vlerësojnë çfarë do të ketë sukses.

Nisur nga kjo, disa ekonomistë i shohin sipërmarrësit 
kryesisht si njerëz që drejtojnë burimet përballë riskut 
dhe pasigurisë. Të tjerë theksojnë se sipërmarrësit marrin 
përgjegjësinë për risqe dhe përfitojnë nga vizioni i tyre për 
të ardhmen. Disa kanë theksuar natyrën revolucionare 
të sipërmarrësve, me risi sfiduese në rendin ekzistues. Të 
tjerë, përkundrazi, i shohin sipërmarrësit si njerëz që janë 
të vëmendshëm mbi mundësitë dhe plotësojnë boshllëqet, 

duke rikthyer rendin në tregje (Klein 2009; Vaz-Curado 
dhe Mueller 2019). Vlen të shqyrtojmë disa nga këto 
interpretime të ndryshme, duke filluar përsëri me qasjen 
e teksteve.

Teksti tradicional

Ideja tradicionale e “konkurrencës perfekte” dhe “ekuilibrit” 
(ku tregjet vendosen në një ekuilibër të përsosur) e 
përjashton inovacionin dhe ndryshimin. Në këto modele 
mekanike nuk ka motivim njerëzor, nuk ka nevojë për 
produkte ose procese të reja, nuk ka shpjegim se, pse 
krijohen ose dështojnë firmat e reja, dhe për pasojë nuk 
synon sipërmarrjen. Çdo ndërprerje kalimtare në ofertë 
ose kërkesë riparon vetë dhe gjithçka kthehet shpejt dhe 
automatikisht në ekuilibër. Por, siç e theksoi ekonomisti 
Austro-Amerikan Ludwig von Mises (1881–1973), nuk nuk 
mund ta besojmë këtë (Mises 1951). Njerëzit bëjnë gabime 
parashikojnë gabim. Si rezultat, tregjet kurrë nuk do të 
jenë perfekte dhe vetë-korrigjuese. Për më tepër, nevojitet 
kohë dhe veprim sipërmarrës për të mbushur boshllëqet, 
riparuar mospërputhjet dhe korrigjuar ekuilibrat. Edhe 
përpara se kjo të ndodhë, lëvizjet vazhdojnë dhe krijojnë të 
tjera boshllëqe dhe mospërputhje.

Nëse tregjet do të ishin perfekte, nuk do të kishte asnjë 
rol veprimi për sipërmarrësit (ose askënd). Pse duhet të 
shqetësohemi, duke qenë se askush nuk mund të përmirësojë 
përsosmërinë? Fakti që tregjet nuk janë perfekte i motivon 
njerëzit për të vepruar. Ata veprojnë me shpresën për të 
përmirësuar jetën. Sipërmarrësit e bëjnë këtë në mënyra 

të ndryshme: duke identifikuar mospërputhjet në ofertë 
dhe kërkesë; duke krijuar teknologji dhe produkte të reja 
dhe më të mira; dhe duke ndërmarrë risqe dhe organizuar 
burimet për këtë qëllim. Kjo kërkon që ata të jenë aktivë në 
përzierjen e punës me kapitalin, të menaxhojnë prodhimin 
dhe të marketojnë produktet e tyre, sipas gjykimeve të tyre 
më të mira në një të ardhme të pasigurt.

Për më tepër, inputet që ata duhet të mbledhin janë 
komplekse. Asnjë parcelë  toke nuk është identike, asnjë 
punëtor nuk ka aftësi të njëjta, asnjë pajisje kapitali nuk 
është njësoj. Kjo shumëllojshmëri injorohet nga tekstet e 
ekonomisë – të cilat flasin për “stoqet” e punës dhe kapitalit 
sikur të gjithë hidraulikët, fermerët dhe balerinat, ose të 
gjithë kamionët, shtypshkronjat dhe kompjuterët janë të 
njëjtë. Fakti që ata nuk janë identikë, e bën kombinimin 
e burimeve si kompleks dhe të rrezikshëm. Për më tepër, 
sipërmarrësit duhet të investojnë kohën e tyre, energjinë 
dhe aftësitë e “kapitalit njerëzor”. Dhe duhet të kenë aftësi 
bindëse që të fitojnë besimin, në mënyrë që të tjerët ti 
ndjekin.

Shumica nuk e parashikojnë të ardhmen saktë, ose 
përballen me vështirësi në menaxhimin e burimeve ose 
dështojnë në angazhim dhe biznesi dështon. Por këto 
dështime ofrojnë një mësim të dobishëm për ta dhe për 
të tjerët, ndërsa sukseset e tyre të pakta promovojnë 
mirëqenien e përgjithshme të popullsisë. Kjo ndodh sepse, 
në një ekonomi të hapur dhe konkurruese, burimi i vetëm 
i fitimit financiar janë klientët që në mënyrë vullnetare 
japin para në këmbim të asaj që vlerësojnë më shumë – 
produktin e sipërmarrësit.  Askush nuk do të shkëmbente, 

nëse të dy palët nuk do të mendonin se do të kishin përfitim. 
Sa më i gjerë të jetë shkëmbimi i lirë, aq më shumë vlerë 
krijohet dhe shpërndahet në të gjithë komunitetin – diçka 
që ekonomisti skocez Adam Smith e vuri në dukje 250 vjet 
më parë.

“Nuk mëson të ecësh duke ndjekur rregulla. Mëson duke 
vepruar dhe duke rënë.” 

— Sir Richard Branson, themelues i Virgin Group

Sipërmarrësi si revolucionar

Ideja e sipërmarrësit si inovator dhe revolucionar është 
kryesisht e lidhur me Joseph Schumpeter. Për të, roli 
kryesor i sipërmarrësit është inovacioni. Kjo nuk do të 
thotë vetëm të shpikësh ose të zbulosh, por të kesh ide 
të reja biznesi dhe të krijosh firma inovative - rritëse. Ky 
proces përfshin kombinimin e burimeve të reja për të 
krijuar teknologji ose produkte më të mira. Ose zbulimin 
e informacioneve të reja që krijojnë produkte të reja. Ose 
hapjen e tregjeve dhe furnizimeve të reja. Secila prej këtyre 
nënkupton se sipërmarrësi braktis mënyrat e zakonshme 
të të menduarit dhe krijon diçka të re dhe ndryshe. Kjo 
do të thotë të kesh një ëndërr dhe aftësitë për ta bërë atë 
realitet. Me këtë në mendje, Schumpeter e konsideronte 
sipërmarrjen dhe inovacionin sipërmarrës si një forcë 
revolucionare. Inovacioni i vazhdueshëm sjell revolucion 
të vazhdueshëm dhe është ende thelbësor për avancimin 
ekonomik. Inovacioni jo vetëm zgjeroi gamën dhe cilësinë 
e produkteve të disponueshme për klientët, por gjithashtu 

frymëzoi metoda të reja prodhimi dhe krijoi industri të 
reja, madje grupe industrish. Ato metoda dhe produkte 
të reja janë burime që sipërmarrësit e ardhshëm mund t’i 
përdorin për të krijuar produkte të tjera – siç u bë mikroçipi 
për prodhuesit e kompjuterave, dhe kompjuterët u bënë 
për zhvillimin e makinave pa shofer.

Thelbi është se kapitalizmi është një proces evolucionar.
— Joseph A. Schumpeter, 

Capitalism, Socialism and Democracy

Ndryshim radikal. Siç mendonte Schumpeter, kur 
pionierët kopjohen, metodat dhe produktet e reja po 
përhapen. Të pamundura për të konkurruar, industritë e 
vjetra bien duke humbur vende pune. Por kjo gjithashtu 
ka një përfitim: përqendron burimet e punës në krijimin e 
produkteve dhe proceseve me vlerë më të lartë. Schumpeter 
e quajti këtë proces “ndryshim radikal”.

Fjala është e pafavorshme, sepse përqendron vëmendjen 
te “shkatërrimi” dhe sugjeron se kapitalizmi dhe 
sipërmarrja janë një kërcënim për vendet e punës. Ndoshta 
“revolucion krijues” do të ishte një term më i mirë. Por 
Schumpeter donte të theksonte dinamikën e inovacionit 
sipërmarrës, duke i bërë burimet më produktive, në 
kontrast me konceptin e teksteve të ekonomisë, ku tregjet 
natyrshëm mbetën të stabilizuara dhe të balancuara.

Ndërsa ndryshimi sipërmarrës është revolucionar, 
ai rrallëherë është shkatërrues, përveç në rrethana 
radikale ku teknologjitë krejt të reja, papritur e bëjnë të 
panevojshme industrinë e vjetër – për shembull, hartat 

online që zëvendësojnë atlaset e printuar, fotografia 
digjitale që zëvendëson filmin, ose procesorët e fjalëve 
që zëvendësojnë shkruesit. Në shumicën e rasteve, 
kalimi është i ngadaltë dhe prodhuesit kanë kohë për t’u 
përshtatur. Për shembull, kuajt u zëvendësuan ngadalë nga 
mjetet motorike sepse mbetën të shtrenjta – të paktën deri 
në inovacionin e radhës, si prodhimi masiv i Henry Ford-it, 
i cili i bëri mjetet motorike më të lira. Sigurisht, peizazhi 
industrial i shumë vendeve është i deformuar nga mbetjet 
e minierave, fabrikave dhe tokave të braktisura, të gjitha 
dëshmi të “shkatërrimit” që i përket “shkatërrimit krijues” 
të Schumpeter-it. Megjithatë, përfitimet e dukshme 
krijuese të avancimit ekonomik duhet të vendosen përballë 
humbjeve. Askush nga ne nuk do të hiqte dorë nga shumë 
inovacione që na dhanë mirëqenien dhe kohën e lire që 
kemi sot, për të shkuar prapa për të shpenzuar kohë për të 
gjetur ushqim, ujë dhe karburant.

Sipërmarrësi si zbulues

Një tjetër pikëpamje – e cila ndoshta është e papajtueshme 
– për rolin ekonomik të sipërmarrësit vjen nga ekonomisti 
i njohur anglo-amerikan Israel Kirzner (1930-). Sipas 
Kirzner, sipërmarrje do të thotë të jesh i vëmendshëm ndaj 
mundësive të papërdorura të fitimit dhe përpjekja për të 
fituar. Sipërmarrësit, duke qenë të vëmendshëm, vërejnë 
boshllëqe dhe probleme që të tjerët nuk i kanë parë ende – 
siç është kërkesa e paqartë ose çmimet që nuk e pasqyrojnë 
plotësisht gjendjen e tregut – dhe veprojnë për të përfituar 
nga këto zbulime (Kirzner 1973).



46

HYRJE NË SIPËRMARRJE

Sipërmarrësit e shohin ndryshimin si të natyrshëm dhe të 
shëndetshëm. Zakonisht, ata nuk e sjellin vetë ndryshimin. 
Por – dhe kjo e përkufizon sipërmarrësin dhe sipërmarrjen 
– sipërmarrësi gjithmonë e kërkon ndryshimin, reagon ndaj 
tij dhe e shfrytëzon a.”

 — Peter F. Drucker, Innovation and Entrepreneurship

Kjo lloj sipërmarrjeje duket më e zakonshme se revolucioni 
shkatërrues i Schumpeter-it. Ai nuk varet nga njerëz me 
gen inovator. Në të vërtetë, të gjithë ne kërkojmë mundësi 
– p.sh., kërkojmë për punë më të mirë ose trajnohemi për 
më shumë kualifikim. Ne nuk kemi nevojë të jemi shumë të 
vëmendshëm: ndonjëherë jemi thjesht personi i duhur në 
vendin e duhur; thjesht duhet ta kapim mundësinë. Dhe, 
sigurisht, ta realizojmë atë. Sipërmarrësi i Kirzner-it është 
kryesisht një identifikues mundësish, por gjithashtu një 
vendimmarrës.

Sipërmarrësit dhe koordinimi. Në vend që të shkatërrojë 
tregje, ky sipërmarrës rikthen rendin në to. Tregjet 
zakonisht funksionojnë mirë, por ato kurrë nuk janë të 
përsosura dhe ndodhin gabime. Mangësi në njohuritë 
e teknologjive të reja, për shembull, ose paqartësi rreth 
gjendjes reale të furnizimit dhe kërkesës, duke dalë jashtë 
sinkronizimit. Sipërmarrësi i Kirzner-it i sheh këto mangësi 
dhe mosmarrëveshje jo si probleme, por si mundësi fitimi. 
Dhe duke ndjekur fitimin, sipërmarrësi ndihmon për të 
mbyllur mangësitë. Për shembull, sipërmarrësit mund të 
vërejnë se çmimet e tregut janë jashtë ritmit me gjendjen 
reale të furnizimit ose kërkesës dhe fillojnë të blejnë gjëra 

që besojnë se janë nënvlerësuar ose të shesin gjëra që 
besojnë se janë mbivlerësuara –siç bëjnë çdo ditë tregtarët 
dhe menaxherët. Ata kanë në fokus fitimin financiar, 
ndikojnë në rritjen e çmimit të artikujve të nënvlerësuar 
dhe uljes së çmimit të artikujve të mbivlerësuar. Kjo nxit 
çmimet të kthehen në balancë – edhe më shumë kur kjo nis 
imitohet nga të tjerë.

Kirzner prandaj e sheh sipërmarrësin si dikë që 
promovon koordinimin e burimeve ekonomike, në vend 
të atij që shkatërron. Nëse tregjet janë jashtë ekuilibri, kjo 
është për shkak të padijes së lojtarëve të tregut, të cilët 
nuk shohin mundësi për korrigjim. Megjithatë, vigjilenca 
i ndërgjegjëson sipërmarrësit. Ndërkohë që sipërmarrësit 
dhe imituesit e tyre rrisin ose ulin çmimet, burimet tërhiqen 
nga asetet me më shumë vlerë dhe larg atyre me më pak 
vlerë.

Sipërmarrësit si përpunues informacioni

Kjo nuk do të thotë se blerja e ulët dhe shitja e lartë është 
e lehtë. Sipërmarrësit nuk mund të dinë gjithçka për të 
tashmen dhe e ardhmja është edhe më e pasigurt. Për më 
tepër, produktet kërkojnë kohë për t’u projektuar, prodhuar 
dhe dalë në treg; kështu, sipërmarrësit duhet të përpiqen 
të parashikojnë dhe mbushin mangësitë e ardhshme në 
furnizim dhe kërkesë. Duke qenë se askush nuk mund të 
parashikojë të ardhmen me siguri, sipërmarrësit duhet të 
krijojnë një pikëpamje se si mund të shkojnë gjërat. Nuk 
ka një pikëpamje “të drejtë”: sipërmarrës të ndryshëm 
pozicionohen ndryshe, të bazuar në dëshirën e tyre për risk 

dhe vlerësimin e tyre për pasiguritë e ardhshme.
Sigurisht, ata janë më të prirur për sukses nëse janë të 

informuar. Prandaj, ata investojnë në kërkime dhe teste për 
të kuptuar se çfarë mund të zgjedhin klientët potencialë, 
vendosin si do të prodhojnë dhe eksplorojnë ide. Por atyre 
do t’ u duhet të marrin vendime mbi informacione që 
janë të pasigurta, të paplota, të shpërndara dhe shpesh të 
vështira për t’u interpretuar.

Fiton ai sipërmarrës që parashikon me saktësi çmimin e 
ardhshëm, duke blerë me çmime të ulëta një pjesë ose të 
gjithë faktorët e prodhimit.

— Ludwig von Mises, Profit and Loss

Sipërmarrësit gjithashtu duhet të konsiderojnë investimin 
e madh të kohës, energjisë dhe kapitalit të tyre – atë që 
ekonomistët e quajnë kosto oportuniteti – dhe të vlerësojnë se, 
cilat nga strategjitë e shumta mund të jenë më frytdhënëse. 
Megjithatë, siç vuri në dukje ekonomisti gjerman Ludwig 
Lachmann (1906–1990), ekziston një shumëllojshmëri 
e qëllimeve njerëzore, një shumëllojshmëri e mallrave 
që mund të prodhohen për to dhe një shumëllojshmëri 
mënyrash për të prodhuar (Lachmann 1986). Zgjedhja nuk 
është një detyrë e thjeshtë.

Duke marrë parasysh shumëllojshmërinë e zgjedhjeve, 
sipërmarrësit eksperimentojnë jo vetëm me produkte 
të reja, por edhe me teknologjitë dhe proceset e reja të 
prodhimit. Ata ndërthurin inpute të ndryshme, vlerësojnë 
rezultatet dhe më pas provojnë kombinime të tjera për ta 
bërë rrjetin e tyre sa më produktiv dhe efektiv në prodhimin 

final. Përsëri, ka shumë mundësi për të manovruar dhe nuk 
është e habitshme që bëhen shumë gabime. Por shumë 
sipërmarrës konkurrojnë me produkte dhe procese të 
ndryshme, fitojnë dije dhe i shpërndajnë ato. Produktiviteti 
afatgjatë i gjithë ekonomisë rritet – ku përfitojnë të gjithë.

Ne po jetojmë në një botë me të papritura; prandaj 
kombinimet e kapitalit ... do të jenë gjithnjë në ndryshim, 
do të shuhen dhe reformohen. Në këtë proces ne gjejmë 
funksionin real të sipërmarrësit.

 — Ludwig Lachmann, 
The Market as an Economic Process

Sipërmarrësit dhe pasiguria

Ky është një proces i vazhdueshëm. Sipërmarrësit nuk 
mund të krijojnë një produkt “të përkryer” ose një metodë 
“të përkryer” prodhimi. Gjithmonë është e mundur që 
dikush tjetër t’i tejkalojë ata. Më shumë se kaq, mund të 
themi se në tregjet konkurruese, produktet dhe proceset 
më pak të suksesshme i lënë vend atyre më të suksesshme 
(Mises 1951). Ato nuk kanë nevojë të jenë të përkryera 
dhe të përjetshme – thjesht duhet të përshtaten më mirë 
me kushtet e tregut që janë në fuqi në atë moment. Por, 
natyrisht, ato kushte gjithashtu do të ndryshojnë. Ofertat 
e naftës ose produkteve ushqimore mund të preken nga 
lufta ose thatësira, për shembull, ose kërkesa për skutera 
për personat me aftësi të kufizuara mund të rritet sepse 
popullsia po plaket dhe po bëhet më e pasur. Të tilla 

ndryshime do të hapin mundësi për sipërmarrës të tjerë 
për të vepruar dhe plotësuar mangësitë.

Duke qenë se tregjet nuk pushojnë kurrë, sipërmarrësit 
duhet të bëjnë zgjedhjet e tyre të prodhimit brenda 
një ambienti shumë të rrezikshëm dhe të pasigurt. Por 
kritikët e Kirznerit thonë se ai e injoron këtë risk dhe 
pasiguri. Sipërmarrësi është në gatishmëri për të mbushur 
mangësitë: por ndonjëherë, identifikimi i mangësive është 
pjesa më e lehtë. Problemi real është se kërkohet kohë 
për të projektuar, prodhuar dhe tregtuar një zgjidhje që e 
koordinon përsëri situatën. Deri atëherë, ndryshime të tjera 
mund të kenë ndodhur dhe parashikimi i sipërmarrësit 
mund të jetë jashtë forme.

Sipërmarrësit dhe gjykimi

Duke u mbështetur në këtë fakt, ekonomisti amerikan 
Peter G. Klein (1966–) thotë se karakteristika përcaktuese 
e sipërmarrjes është gjykimi nën pasiguri (Klein dhe Foss 
2014). Sipërmarrësi përballet me një të ardhme të pasigurt 
dhe duhet të formulojë një mendim se si mund të shkojnë 
gjërat. Askush nuk mund ta dijë atë rezultat me siguri; 
prandaj lind nevoja për gjykim. Kërkimi dhe përvoja mund 
ta ndihmojnë sipërmarrësin, por, siç tha Mises, gjykimi 
sipërmarrës “sfidon çdo rregull dhe sistematizim. Nuk mund 
të mësohet as vet dhe as nuk mund t’ia mësosh dikujt (Mises 
1949). Sipërmarrësit duhet të bëjnë plane, të fokusojnë 
burimet dhe të prodhojnë produktet që shpresojnë se do të 
kenë sukses, duke u bazuar në pikëpamjen e tyre të veçantë 
se si do të rezultojnë kushtet e tregut në të ardhmen.

Diversiteti i këtyre pikëpamjeve e bën sipërmarrjen 
potencialisht fitimprurëse. Nëse të gjithë do të besonin 
se energjia bërthamore do të ofronte energji të sigurt dhe 
pothuajse falas në botë, sipërmarrësit do të shpejtonin 
të investonin dhe të fitonin. Fitimet e rëndësishme vijnë 
për sipërmarrësit vetëm kur ata bëjnë gjykime të sakta, 
ndërsa të tjerët bëjnë gabime. Siç tha përsëri Mises, një 
sipërmarrës e sheh të ardhmen ndryshe nga të tjerët. Kjo 
është arsyeja pse sipërmarrësit janë në gjendje të blejnë 
dhe të grumbullojnë burime me kosto të ulët sot për të 
prodhuar shërbime me çmime më të larta në të ardhmen.

Ish drejtuesi i IBM, Thomas Watson, ndoshta kurrë nuk 
e tha me zë supozimin e tij në 1943, “Mendoj se ka një treg 
botëror për ndoshta pesë kompjuterë.” Por kjo nuk ishte 
një pikëpamje e pazakontë në vitet 1940 dhe 1950. Atëherë, 
kompjuterët zinin kate të tëra dhe ishin aq të shtrenjtë sa 
që vetëm institucionet e mëdha mund ta përballonin një 
të tillë. Potenciali i tyre konsiderohej kryesisht i kufizuar 
në zgjidhjen e problemeve specifike matematikore. 
Megjithatë, ndërsa teknologjia përparoi, të tjerë si Steve 
Jobs i Apple e panë në një këndvështrim radikalisht ndryshe 
– të gjithë do të kërkonin kompjuterë të përballueshëm 
dhe miqësorë për përdoruesit për t’i ndihmuar ata në një 
shumëllojshmëri punësh të përditshme. Ai gjithashtu 
kishte kreativitetin dhe motivimin për ta realizuar atë. 
Ndërsa IBM humbi dominimin e saj në treg, Jobs u bë i 
pasur nga vizioni dhe gjykimi i tij. Është e vështirë të gjesh 
një shembull po kaq të mirë dhe të kuptueshëm nga të 
gjithë për termin “sipërmarrës.”

Tashmë janë përmendur përfitimet ekonomike të 
sipërmarrjes, si rritja e produktivitetit dhe përdorimi i 
burimeve me vlerë më të lartë. Por ka edhe përfitime të 
tjera, si ekonomike ashtu edhe sociale, që sipërmarrja 
gjeneron.

Përfitimet ekonomike

Përmirësimi i produkteve. Sipërmarrësit nxisin rritjen 
ekonomike duke na mundësuar të prodhojmë më shumë 
dhe më mirë. Ata kërkojnë teknologji të reja dhe më të mira 
prodhimi për të rritur produktivitetin dhe për të krijuar 
produkte që jo vetëm janë më të lira dhe të shumta në 
numër, por gjithashtu më të dobishme dhe me cilësi më të 
lartë. 

Rezultatet janë të dukshme: makinat tona prishen më 
rrallë, janë më efikase në konsumimin e karburantit dhe 
parkojnë vetë. Kompjuterët janë më të vegjël, më të shpejtë. 
Valixhet tona janë më të lehta dhe më të forta. Penat nuk 
na ndotin duart sepse nuk kërkojnë të mbushen çdo ditë. 
Gramafonët e mëdhenj janë zëvendësuar nga pajisje të 
vogla që na japin akses të menjëhershëm në muzikën më të 
mirë. Televizorët tanë janë më të mëdhenj, më të hollë dhe 

5

më inteligjentë. Të gjitha këto produkte po përmirësohen 
vazhdimisht.

Sipërmarrësit ofrojnë produkte që klientëve iu 
përmirësojnë jetën, ndonjëherë befasuese, siç thonë për 
robotin industrial në prodhim, apo paketim më të mirë 
për transportin e produktit, aparat dëgjimi për njerëzit që 
nuk dëgjojnë, apo një smartphone për këdo. Dhe ky progres 
vazhdon.

Informacion më i mirë. Aktivitetet e sipërmarrësve 
gjithashtu na japin informacion mbi proceset më të mira 
dhe produktet më të vlerësuara. Ata eksperimentojnë me 
mënyra të reja, kombinojnë burime me kosto më të ulët,  
përmirësojnë cilësinë e produkteve, duke na njohur me 
modele më të mira të punës. Kur blejnë burime që janë 
të nënvlerësuara ose shesin ato të mbivlerësuarat, ata i 
paralajmërojnë të tjerët me këtë informacion. Duke ofruar 
produkte që klientët preferojnë, ata tregojnë ku është 
kërkesa.

Përhapja e informacionit më të mirë dhe më të plotë 
përmirëson funksionimin dhe efikasitetin e tregjeve. Ndërsa 
të tjerët përpiqen të imitojnë suksesin e sipërmarrësve 
pionierë, ata drejtojnë burime si kapitali dhe puna, nga më 
pak të vlerësuarat tek ato më të vlerësuarat, dhe ndihmojnë 
në rritjen e vlerës me më pak burime.

Zhvillimi kaskadë. Ndonjëherë, një produkt mundëson 
zhvillimin e produkteve të tjera ose madje edhe të gjithë 
industrisë. Për shembull, mikroprocesorët dhe ekranet 
me prekje krijuan tabletët dhe smartphone, të cilët më 

pas mundësuan aplikacionet e makinave dhe biletat 
elektronike.

Rritja e industrisë së IT dhe komunikimit në Indi gjatë 
viteve 1990 pati një zhvillim të ngjashëm, me biznese të 
reja si qendrat e call center, të cilat krijuan kërkesë për 
rrjete të reja, harduer, softuer dhe mirëmbajtje, duke rritur 
punësimin. Lidhja më e shpejtë, si kombëtare ashtu edhe 
ndërkombëtare, rriti vetëdijen tek njerëzit për kushtet e 
tregut jashtë komunitetit të tyre, duke i lejuar një brezi të 
ri sipërmarrësish të shihnin dhe shfrytëzonin mundësitë jo 
vetëm në nivel lokal, por edhe global.

Ky zhvillim nuk ishte thjesht ekonomik. Mundësitë e 
reja të punës në Indi i larguan njerëzit nga një jetë më e 
vështirë në bujqësi, në një jetë më të mirë dhe komode në 
qytet. Mundësitë për edukim dhe kualifikim u zgjeruan 
për të trajnuar punonjësit e rinj. Industritë e reja rrëzuan 
sistemin e kastave, pasi kishin nevojë për punonjës me 
aftësi dhe ide, pavarësisht nga kasta. Po kështu edhe ata që 
mbetën në fshat përfituan nga revolucioni i teknologjisë 
së informacionit. Gratë krijuan biznese të reja duke dhënë 
me qira celularët e tyre për banorët në fshatrat ku banonin. 
Përmes internetit, fermerët kontrollonin çmimet e orizit, 
grurit, pambukut, sheqerit, qepëve ose çajit në tregjet e 
mallrave qindra milje larg dhe negocionin çmime më të 
mira për veten e tyre, në vend që të pranonin atë që ofronin 
agjentët lokalë.

Rritja e produktivitetit

Përmirësimi afatgjatë. Ndërsa firma të reja dhe më 
produktive lindin, duke krijuar produkte më të lira dhe më 
të mira dhe me shërbim më efektiv për te klientët bizneset 
e vjetra dhe më pak produktive humbasin tregun. Madje 
duke rrezikuar të dalin plotësisht nga tregu. Po kështu, 
firmat e reja zëvendësohen nga disa sipërmarrje të tjera 
që prodhojnë produkte edhe më të mira dhe më efikase. 
Rezultati është një përmirësim sistematik dhe afatgjatë në 
produktivitetin ekonomik dhe krijimin e vlerës. Burimet 
si puna dhe kapitali orientohen në aktivitete me vlerë më 
të lartë; prodhohen produkte më shumë në sasi dhe cilësi 
duke përdorur më pak inpute dhe me kosto të ulët.

Ndërkombëtarizmi. Në të vërtetë gjithçka po ndodh 
në rang ndërkombëtar. Kapitali financiar është shumë i 
lëvizshëm. Sipërmarrësit nuk kanë nevojë më të kursejnë 
paratë e tyre për të zgjeruar biznesin, apo të varen nga 
financat e miqve, familjarëve ose investitorëve lokalë. Nëse 
kanë një ide premtuese, kanë aftësi të mira menaxhuese 
dhe gjetjen e duhur në biznes, ata mund të shfrytëzojnë 
tregjet financiare kudo në botë, duke marrë hua ose duke 
shitur një pjesë të biznesit të tyre në këmbim të kapitalit. 
Kjo është veçanërisht e rëndësishme për sipërmarrësit në 
vendet e varfra, ku financimi lokal është i vështirë për t’u 
gjetur. Potencialisht, kjo u ofron atyre të njëjtin financim që 
kanë sipërmarrësit në vendet më të pasura.

Ndërkombëtarizimi zbatohet edhe për menaxhimin. 
Si kapitali financiar,  edhe “kapitali njerëzor” është i 

lëvizshëm; menaxherët dhe konsulentët mund t’i përdorin 
aftësitë e tyre në çdo vend ku ata vlerësohen. Kjo është 
veçanërisht e vlefshme për sipërmarrësit në vendet e varfra, 
ku arsimi dhe trajnimi menaxherial mund të jenë më pak 
i avancuar dhe ku menaxherët e mirë janë të vështirë për 
t’u gjetur. Menaxhimi më i mirë dhe konsulenca ndihmon 
sipërmarrësit të rrisin produktivitetin e tyre, dhe bashkë 
me të, produktivitetin dhe mirëqenien e komunitetit dhe 
vendit të tyre.

Kërkimi dhe zhvillimi. Ekzistojnë edhe përfitime të 
tjera ekonomike. Duke u përqendruar në përmirësimin e 
produkteve dhe proceseve, sipërmarrësit shpesh kanë në 
fokus  kërkimin dhe zhvillimin, duke marrë dije të reja, 
sipërmarrje të reja, teknologji të reja dhe produkte të reja, 
si dhe duke kërkuar dhe hapur tregje të reja. Industri të 
njohura hasen me një kufi të të ardhurave, kur kërkesa për 
produktin e tyre plotësohet plotësisht. Por produktet e reja 
hapin kërkesën e papërdorur të tregut për diçka më të mirë 
ose më të lirë. 

Ndërsa produktet më të mira bëhen më të shumta dhe më 
të përballueshme, publiku përjeton një rritje të mirëqenies, 
ndërsa proceset e reja të prodhimit krijojnë mundësi të reja 
punësimi dhe të ardhura me perspektivë. Në fakt, shumica 
e vendeve të reja të punës vijnë nga bizneset e vogla dhe të 
reja.

Përfitimet njerëzore

Ka përfitime njerëzore dhe sociale nga sipërmarrja, përveç 
atyre ekonomike. Fokusi i sipërmarrësve në ofrimin e 
produkteve të reja dhe më të mira na bën më pak të 
varur nga teknologjitë e vjetra, të ngadalta dhe shpesh 
të punës pa ndërprerje. Gjyshërit tanë kalonin orë të tëra 
çdo ditë duke transportuar kova me qymyr në shtëpi, 
duke bërë zjarr, pastruar hirin dhe duke e hedhur atë më 
pas. Ngrohja qendrore moderne nuk kërkon fare kohë. Po 
ashtu, ata kalonin ditë të tëra çdo javë duke larë rrobat 
me dorë, duke i tharë në natyrë (nëse moti e lejonte) dhe 
duke i hekurosur me hekur që ngrohej në zjarr. Tani kemi 
larëse/tharëse automatike dhe tekstile që nuk kërkojnë 
hekurosje. Këto përmirësime nuk janë thjesht rezultat i  
hapave të pandërprerë të teknologjisë, por ekzistojnë sepse 
sipërmarrësit i krijuan ato me qëllim.

Rezultati i këtyre dhe shumë përmirësimeve të tjera, nga 
bujqësia në shëndetësi, tregti dhe transport, na ka ofruar 
një galaktikë produktesh për të zgjedhur. Nuk na duhet 
të shqetësohemi aq shumë për nevojat themelore dhe 
komoditetet. Inovacionet sipërmarrëse e bëjnë punën tonë 
më produktive – dhe gjithashtu më të lehtë, me më pak 
punë manuale dhe rrezik për lëndime – dhe kohën tonë të 
lirë më të bollshme dhe më të kënaqshme.

Për më tepër, firmat e reja sipërmarrëse krijojnë mundësi 
punësimi. Kjo është veçanërisht e dobishme për emigrantët, 
pakicat, të rinjtë dhe gratë që mund të diskriminohen 
nga punonjësit dhe menaxherët në industri. Kjo u lejon 
punonjësve të ndihmojnë në krijimin e kursimeve dhe 

kapitalit që u nevojitet për të përmirësuar jetën e tyre dhe 
të arsimohen për të rritur “kapacitetet dhe aftësitë e tyre” 
dhe mundësitë e punësimit. Këto janë të gjitha përfitime 
personale dhe njerëzore, jo thjesht “ekonomike”.

Përfitimet sociale

Po kështu ka edhe përfitime sociale. Një komunitet që ka një 
shumëllojshmëri biznesesh, sipërmarrjesh ka më shumë 
mundësi të jetë më i qëndrueshëm dhe më i qetë sesa një 
komunitet që dominohet nga një industri të madhe – si 
një minierë, një fabrikë çeliku ose një prodhues makinash. 
Ndryshimi dhe zhvillimi mund të ndodhin gradualisht. 
Bizneset mund të vijnë dhe shkojnë dhe punonjësit mund 
të kalojnë sipas dëshirës. Ata nuk jetojnë me frikën e 
papunësisë masive nëse punëdhënësi dominues dështon.

Gjithashtu, sipërmarrësit e suksesshëm janë investitorë 
të mëdhenj në bamirësi dhe projekte komunitare. 
Natyrisht, mund të ketë një qëllim biznesi pas kësaj. 
Ndoshta ata shpresojnë të promovojnë mirësjelljen e 
biznesit tek furnizuesit, punonjësit dhe klientët. Duke 
mbështetur shkollat dhe spitalet lokale, ata rekrutojnë 
një forcë punëtore më të shëndetshme dhe më të aftë. 
Duke përmirësuar ambientin lokal, ata rrisin moralin e 
punonjësve dhe i mbajnë ata më gjatë në punë. Mund 
të promovojnë gjithashtu projekte të arsimit të lartë, 
kërkimit dhe zhvillimit me shpresën se mund t’i shfrytëzojë 
potencialisht në të ardhmen.

Megjithatë, shumë nga aktivitetet bamirëse të 
sipërmarrësve janë thjesht filantropike. Manjati i çelikut 

Andrew Carnegie (1835–1919) shpenzoi shumë nga 
pasuria e tij për të krijuar dhe përmirësuar bibliotekat 
publike falas. Përmes Fondacionit Bill & Melinda Gates, 
sipërmarrësi i Microsoft-it financon miliarda dollarë në 
vendet e varfra, për iniciativa kërkimore dhe shpërndarëse 
që përqendrohen në përmirësimin e bujqësisë, higjienës, 
ushqimit, vaksinimit, kontrollit të malarjes si edhe shumë 
iniciativa të tjera. Shumë sipërmarrës promovojnë arsimin 
e lartë dhe kërkimin, jo për përfitime komerciale për vete, 
por sepse shkenca dhe teknologjia e avancuar i frymëzon 
ata.

Kjo mund të shpjegojë edhe arsyen se pse ka kaq shumë 
sipërmarrës që janë të magjepsur nga eksplorimi i hapësirës 
– diçka shumë e rrezikshme për t'u shpjeguar si një projekt 
komercial i thjeshtë.

Për më tepër, në dekadat dhe shekujt e kaluar, sipërmarrësit 
kanë qenë përgjegjës në mënyrë disproporcionale për 
inovacione radikale që kanë ndryshuar jetën e njerëzve në 
një shkallë masive. 

Këto inovacione përfshijnë shtypin e librave; motorët me 
avull; makineritë tekstile; telefoni; hekurudhat; gramafonët; 
aeroplanët; xhamat dhe kompjuterët personalë. Lista është 
e pafundme. Shpesh shpikësit ishin duke kërkuar diçka 
tjetër, kur rastësisht zbulonin diçka të re, siç ndodhi me 
mikrovalën, penicilinën, apo “Corn Flakes” dhe “Super 
Glue”. Herë pas here, këto shpikje kanë ndikuar në krijimin 
e industrive të reja, kanë modernizuar ekonomitë si dhe 
kanë ndryshuar jetën dhe kulturën tonë.

Roli social i fitimit

Shumica e sipërmarrësve motivohet nga perspektiva e 
fitimit financiar personal, por kjo nuk do të thotë se ata 
kanë sukses vetëm duke u bërë të pabesë ndaj të tjerëve. 
Përkundrazi, në një ekonomi të hapur dhe konkurruese, 
ata fitojnë para vetëm duke ofruar vlerë për të tjerët. 
Shpërblimi financiar vjen vetëm përmes klientëve, të cilët 
përmirësojnë jetën dhe e shohin shkëmbimin e parave për 
këto produkte si një marrëveshje të drejtë. Në këtë proces, 
sipërmarrësit shpërndajnë vlerë nëpër popullatë, nga e cila 
të gjithë përfitojnë.

Duhet të mbajmë parasysh se fitim nuk do të thotë vetëm 
fitim financiar. Klientët e një sipërmarrësi përfitojnë një 
produkt që e vlerësojnë më shumë se paratë që paguajnë 
për të. Fitim do të thotë të marrësh më shumë vlerë nga ajo 
që ke investuar – siç është shndërrimi i rërës së padobishme 
dhe pa vlerë në çipa kompjuterikë të dobishëm dhe të 
vlefshëm. Fitimi nuk është për t’u kritikuar, por për t’u 
vlerësuar për shkak të përfitimeve ekonomike dhe sociale 
që sjell.

Për sa kohë sipërmarrësit ndjekin fitimin financiar – 
duke fituar më shumë para nga një ndërmarrje se sa shuma 
që për materiale dhe prodhim – ky motiv fitimi ka një efekt 
pozitiv social duke rritur vlerën, zgjeruar mundësitë dhe 
përmirësuar produktet për të gjithë. Në fakt, sa më i lartë të 
jetë fitimi, aq më shumë ka gjasa që të rritet përfitimi social 
në tërësi. Fitimi financiar është një tregues i përafërt i vlerës 
së shtuar që krijon sipërmarrësi. Ai tregon se sipërmarrësi 
ka gjetur një mënyrë për të reduktuar kostot – ridrejton 

burimet e kushtueshme të në përdorime më produktive – 
dhe rrit vlerën në prodhim duke ofruar produkte më të lira, 
më të bollshme ose me cilësi më të mirë për blerësit.

Për më tepër, sa më e hapur dhe konkurruese të jetë 
ekonomia, aq më e lehtë është hyrja dhe dalja nga tregu 
e konkurrentëve, gjithashtu më të mëdha janë presionet 
e vazhdueshme të sipërmarrësve të reduktojnë kostot e 
inputeve dhe të rrisin vlerën e produkteve. Nëse ata nuk e 
bëjnë këtë, të tjerë janë të gatshëm të hyjnë për të marrë 
shpërblimin.

Rezultati është një përmirësim i vazhdueshëm produktiv 
dhe me vlerë. Ndërsa ky përmirësim vazhdon, produkte që 
dikur ishin luksoze dhe të përballueshme vetëm për disa – 
mish i freskët, ujë i rrjedhshëm, ngrohje shtëpiake, energji 
elektrike, makina, makina larëse – bëhen më të mira dhe 
më të lira. Qasja në to shtrihet nëpër komunitet, si valët në 
një liqen. Produkte më të lira do të thotë që të gjithë kanë 
më shumë për të shpenzuar për produkte që vlerësojnë më 
shumë; përmirësimi i cilësisë do të thotë që marrim më 
shumë vlerë për të njëjtën kosto.

Duhet t’i falënderojmë sipërmarrësit për këto 
përmirësime. Ata fitojnë financiarisht nga kjo, por ne të 
gjithë fitojmë në mënyra të tjera. Edhe nëse ata arrijnë 
fitimin financiar më shumë përmes fatit të mirë se sa 
përmes gjykimit të mençur dhe punës së rëndë, përfitimi 
social është i njëjtë.

Në fakt, është e vështirë të dallosh se sa fat dhe sa gjykim 
dhe përpjekje shkojnë në suksesin e çdo sipërmarrësi. 
Edhe fat i mirë duhet të kapet dhe kanalizohet në mënyrë 
produktive, nëse do të shndërrohet në fitim. Shumë njerëz 

e përjetojnë me xhelozi “fitimin e papritur” që vjen përmes 
fatit të mirë dhe madje kërkojnë që ai të taksohet; por efekti 
i vetëm i kësaj është të reduktojë numrin e sipërmarrësve 
që janë vigjilent të mos humbasin mundësi – në dëm të 
gjithë shoqërisë. Shoqëria do të ishte më e mirë nëse do të 
inkurajonim mendimin dhe veprimin sipërmarrës dhe t’ i 
lejojmë të gëzojnë shpërblimet e punës tyre.

Prania globale

Matja e saktë e sipërmarrjes në nivel global është sfiduese. 
Të dhënat si vetëpunësimi ose normat e krijimit të bizneseve 
nuk janë shumë të dobishme. Po ashtu, përkufizimi se çfarë 
është sipërmarrja është i diskutueshëm. Ka një mendim që 
e konsideron sipërmarrjen si një aktivitet strikt komercial, 
ndërsa të tjerë e përfshijnë edhe “sipërmarrjen sociale” dhe 
forma të tjera. Në një kuptim më të gjerë, çdo person është 
në një farë mënyre sipërmarrës, duke përdorur aftësitë dhe 
burimet e tij për të krijuar vlerë për veten në mënyrën më 
të përshtatshme.

Kjo vlen edhe për sipërmarrjen komerciale, e cila ekziston 
në çdo vend – të pasur, mesatar ose të varfër. Ekziston një 
frymë sipërmarrëse në vende si SHBA, Norvegjia, Turqia, 
Afrika e Jugut, Angola dhe Guatemala. Edhe në ekonomitë 
jo komerciale, sipërmarrësit shpesh përpiqen të kalojnë 
kontrollet zyrtare përmes ryshfetit apo tregtisë së zezë. 
Ndërsa tregjet e hapura janë më efikase, këto tregje ilegale 
gjithashtu ndihmojnë për të përballuar mungesat dhe për 
të koordinuar ofertën dhe kërkesën, megjithatë, ndryshimi 
është sipërmarrësit e tyre duhet të jenë të gatshëm të 
shkelin ligjin.

6

Ngjashmëritë dhe diferencat ndërmjet vendeve

Megjithëse sipërmarrja ekziston kudo, disa vende kanë më 
shumë dallime. Disa vende prodhojnë numra të mëdhenj 
super-sipërmarrësish miliarderësh, që mund të tregojnë 
se ato janë vende të mira për sipërmarrjen në përgjithësi. 
Hong Kongu, Izraeli, SHBA, Zvicra, Singapori, Norvegjia, 
Irlanda, Tajvani, Kanadaja dhe Australia janë lider. Këto 
vende zakonisht kanë vlera dhe institucione të hapura që 
inkurajojnë suksesin, duke e bërë popullatën të besojë se 
mund të arrijnë sukses dhe të shpërblehen për përpjekjet e 
tyre. Shumë prej tyre gjithashtu angazhohen për forcimin e 
ligjit, qeverisjen e kufizuar dhe të drejtat e forta të pronës, 
duke i konsideruar si faktorë të rëndësishëm.

Në shumicën e rasteve, këto vende kanë një sistem ligjor 
që i lejon sipërmarrësit të eksperimentojnë pa pasur nevojë 
për leje nga autoritetet. Kjo mund të shpjegojë pse ato janë 
më sipërmarrëse, (për shembull rasti i SHBA-së, disa herë më 
shumë sipërmarrëse) se shumica e vendeve kontinentale në 
Evropë, ku rregullat specifike, përcaktojnë se cilat aktivitete 
janë të lejuara. Ekonomisti amerikan Adam Thierer thekson 
se SHBA-ja ka një numër të madh kompanish inovative 
që kanë lindur aty: Microsoft, Yahoo, YouTube, Amazon, 
Google, PayPal, Twitter, Dropbox, Facebook, Snapchat; dhe 
është e vështirë të përmendësh më shumë se një ose dy 
inovatorë evropianë të krahasueshëm me to.

Ai ja njeh këtë ndryshim “inovacionit pa burokraci” të 
Amerikës – ku nuk nevojiten leje për të hedhur në treg një 
inovacion – në kontrast me qasjen krejtësisht të kundërt të 
Evropës kontinentale. (Thierer 2014): 

Nëse jetojmë me frikën e skenarëve më të këqij – dhe 
bazojmë politikën publike mbi këto frikëra – do të thotë që 
skenarët më të mirë nuk do t’ i realizojmë kurrë. Mençuria 
dhe përparimi lindin nga përvoja, duke përfshirë përvojën 
nga rreziqet dhe përvojën nga gabimet dhe dështimet e 
vazhdueshme.

Gjithashtu, një rëndësi të madhe në zhvillimin e sipërmarrjes 
ka kultura. Në vendet që prodhojnë sipërmarrës, kultura 
është më mbështetëse dhe më pak armiqësore ndaj 
suksesit personal, si dhe inkurajon ambicien individuale. 
Por edhe në  vendet e varfra dhe më pak liberale kultura 
është gjithashtu më mbështetëse. Sipas anketave, njerëzit 
në Lindjen e Mesme dhe Afrikën e Veriut e konsiderojnë 
sipërmarrjen si një karrierë të mirë, ndërsa ata në Karaibe 
dhe Amerikën Latine sipërmarrësin e shohin si një status 
të lartë. Po ashtu, në Amerikën Latine duket se nuk kanë 
frikë nga dështimi dhe sipërmarrja është më e fortë, aty ku 
dështimet e bizneseve janë më të larta, pranimi i dështimit 
inkurajon riskun dhe kapjen e mundësive.

Ka edhe të dhëna të tjera interesante. Shumica e 
sipërmarrësve janë burra, megjithëse në vendet me 
zhvillim të lartë tregtar ka më shumë barazi gjinore. Vendet 
e Lindjes së Mesme dhe Afrikës së Veriut shënojnë nivele të 
larta të sipërmarrjes ndërkombëtare, ndoshta për shkak të 
pozicionit të tyre gjeografik. Aktiviteti sipërmarrës në Kinë 
u rrit pas vdekjes së Mao-s, por tani është stabilizuar. Në 
SHBA, sipërmarrja ra pas krizës financiare të vitit 2008, por 
shpejt u rimëkëmb. Megjithatë, është e vështirë të maten 
me saktësi këto trende.

Vendet në zhvillim

Vendet në zhvillim mund të mos duken si vende ideale për 
sipërmarrjen. Individët dhe familjet janë më pak të prirura 
të kenë kursime që mund të përdoren për të krijuar dhe 
zgjeruar biznese të reja. Sektori bankar dhe financiar lokal 
nuk është i financuar mirë. Furnizuesit ndërkombëtarë të 
kapitalit nuk i kuptojnë kushtet lokale dhe mund të jenë 
të dyshimtë ndaj asaj që gjejnë. Aftësitë menaxheriale 
dhe arsimimi janë të brishta. Infrastruktura dhe rrjeti i 
shpërndarjes janë të pazhvilluara.

Megjithatë, këto vende gjithsesi kanë avantazhe. Për 
shembull, koston më të ulët të jetesës, e cila krijon mundësi 
për ofrimin e shërbimeve si call center, kontabiliteti, 
interneti dhe funksione të tjera mbështetëse për bizneset 
dhe individët se sa në vende më të pasura. Teknologjia e lirë 
dhe e thjeshtë ofron një rritje më të madhe të produktivitetit 
se në ekonomitë e zhvilluara, siç janë smartfonët që lejojnë 
komunikimin e menjëhershëm të çmimeve për tregtarët 
lokalë ose IT që ndihmojnë në krijimin e industrive 
krejtësisht të reja.

Disa sektorë të vendeve në zhvillim duke mos qenë 
plotësisht të zhvilluar, ofrojnë më shumë hapësirë për 
diversifikim se sa në një vend të zhvilluar, ku tregjet dhe 
bizneset janë më të specializuara. Ky potencial lejon 
sipërmarrësit në vendet në zhvillim të shpërndajnë 
riskun, duke drejtuar ndërmarrje me funksione të shumta, 
megjithëse shpesh komplementare, siç janë minerali, 
çimento dhe ndërtimi.

Një tjetër avantazh potencial për sipërmarrësit në vendet 

në zhvillim është se mundësitë janë më të mëdha. Siç do të 
thoshte Kirzner, ka më shumë për t ’u zbuluar, sesa është 
zbuluar deri tanimë. Kanë më shumë mundësi tregjet që 
nuk janë plotësisht të mbuluara nga sipërmarrësit, ndryshe 
nga vendet më të pasura me lehtësi në kapital.

Sipërmarrja dhe migracioni

Një zbulim tjetër që del nga çdo studim global mbi 
sipërmarrjen është rëndësia e hapjes ndaj talenteve të 
huaja (Lofstrom dhe Wang 2019). Një shqyrtim i të dhënave 
nga “The Entrepreneurs Network” tregoi se, ndonëse vetëm 
një në shtatë (14 për qind) e banorëve të Mbretërisë së 
Bashkuar ishin të lindur jashtë, pothuajse gjysma (49 
për qind) e bizneseve të reja me rritje të shpejtë kishin 
të paktën një bashkëthemelues të lindur jashtë, duke 
përfshirë individë nga 29 vende të ndryshme. Emigrantët 
ishin një herë e gjysmë më të prirur të fillonin, zotëronin 
dhe drejtonin një biznes sesa ata të lindur në Mbretërinë e 
Bashkuar (Dumitriu and Stewart 2019).

Një arsye mund të jetë se shumë emigrantë janë natyrisht 
sipërmarrës, pasi ata shpesh përballen me rrezikun dhe 
pasigurinë që sjell migrimi në një vend të ri. Kjo tregon 
guximin dhe ambicien e tyre. Emigrantët janë gjithashtu 
më të rinj dhe energjikë, ata e shohin vendin e tyre të 
ri ndryshe nga vendasit, duke vënë në dyshim mënyrat 
e zakonshme dhe identifikojnë mundësi që prodhojnë 
ndryshime. Ata shpesh shohin efikasitetet e tregut dhe 
mungesat që vendasit i konsiderojnë të natyrshme.

Për këto dhe arsye të tjera, emigrantët në Mbretërinë e 

Bashkuar dhe SHBA (dhe ndoshta në shumë vende të tjera) 
kanë më shumë gjasa sesa vendasit të hapin bizneset e 
tyre. Gjysma e kompanive inxhinierike dhe teknologjike në 
Silicon Valley, për shembull, kanë themelues emigrantë – 
përfshirë Google, Facebook dhe Tesla. Në listën e Fortune 
500 për vitin 2017, 43 për qind e kompanive janë të 
themeluara nga emigrantë ose fëmijë të emigrantëve, duke 
përfshirë Apple, Amazon, Boeing, General Electric, Verizon, 
J.P. Morgan dhe madje Ford.

Minoritetet kulturore shpesh udhëheqin zhvillimin 
sipërmarrës. Duke qenë se gjenden në skaj të shoqërisë, me 
mënyra të ndryshme të të menduarit dhe ndoshta më pak 
për të humbur, ata mund të jenë më të aftë dhe të gatshëm 
se vendasit për të bërë përshtatje kreative ndaj ngjarjeve 
që ndryshojnë. Ata janë më të prirur të gjejnë zgjidhje 
që sfidojnë kulturën dhe sistemin e klasave. Po ashtu, ata 
mund të perceptojnë ndryshimet më herët dhe më qartë se 
vendasit, duke i kthyer në avantazh.

Industritë e përshtatshme për sipërmarrje

Disa industri duken më të përshtatshme për veprimtarinë 
sipërmarrëse, ndërsa të tjera më pak. Në veçanti, 
sipërmarrësit gjenden kryesisht në sektorë që kanë nevojë 
për kapital të ulët fillestar, përfshirë shërbimet e internetit 
dhe të dhënave (p.sh. aplikacione lidhëse, softuerë dhe 
siguri kibernetike), këshillimin financiar, shërbimet e 
konsulencës dhe kontabilitetit. Nuk është çudi, pasi është 
më e vështirë për një sipërmarrës të krijojë një biznes të 
ri me kosto të larta kapitale (p.sh. prodhimi i makinave, 

ndërtimi i anijeve, aviacioni, shëndetësia dhe energjia).
Sipas “Global Entrepreneurship Monitor”, në vendet 

më të varfra, sipërmarrësit zakonisht gjenden në biznese 
shitjesh, siç janë mallrat, tregtia me shumicë dhe me pakicë. 
Në vendet më të pasura, ata grupohen në financë, pronë 
dhe shërbime biznesi. Në sipërmarrjet globale, raporti i 
bizneseve me shumicë dhe me pakicë është zvogëluar, 
ndërsa raporti i kompanive të shërbimeve dhe teknologjisë 
është rritur. Kjo mund të tregojë thjesht se është rritur 
mirëqenia dhe se ka një kërkesë në rritje për shërbime që 
dikur ishin luksoze. Ose mund të ndodhë që njerëzit në 
shumë vende që dikur ishin të varfër tani kanë akumuluar 
kapital të mjaftueshëm për të dalë nga sektorët thelbësorë 
dhe për të eksploruar sektorë më të sofistikuar, të cilët 
(si shërbimet IT) mund të shiten dhe tregtohen në mbarë 
botën. Për shembull, Koreja e Jugut – ishte një nga vendet 
më të varfër në botë në vitet 1950, por tani është një nga më 
të pasurit – është veçanërisht e fortë në sipërmarrjen e “gig 
economy”. Ndoshta ky sektor do të jetë shtëpia e ardhshme 
për super-sipërmarrësit në botë.

Sipërmarrja brenda kompanisë, ku inovacioni 
sipërmarrës vjen nga brenda kompanive tashmë të 
themeluara, duket se është më e fortë në Evropë, ku Suedia, 
Gjermania dhe Qipro luajnë një rol të veçantë. Kjo mund 
të jetë për shkak të institucioneve dhe strukturave që 
favorizojnë kompanitë e mëdha më shumë se bizneset e 
reja. Ndaj, individët me shpirt sipërmarrës mund të gjejnë 
kënaqësi me shumë pak risk duke punuar në kompani më 
të mëdha.

E ardhmja e sipërmarrjes

Disa vëzhgues perëndimorë po shohin një rënie të madhe 
në dinamikën e biznesit. Një studim nga Instituti Brookings 
tregon për një trend në rënie të normës të bizneseve të 
reja në SHBA, si dhe për një rënie të normës në të cilën 
firmat ekzistuese dalin nga tregu. Nga vitet 1980, norma 
e punësimeve në biznese të reja ka rënë nga 20% në 10%, 
ndërsa punësimet në firmat e mëdha janë rritur nga 40% 
në 50% (Decker 2016).

Megjithatë, këto tregues janë të papërsosur dhe nëse 
vërtet ka një rënie të dinamikës të biznesit, kjo mund të 
jetë lokale, e përkohshme ose për shkak të shumë faktorëve 
të ndryshëm, si normat e ulëta të interesit që ndihmojnë 
kompanitë joefektive të mbijetojnë. Megjithatë, faktet 
tregojnë se rritja e produktivitetit po bie në SHBA, MB, 
Gjermani dhe ekonomitë e tjera të zhvilluara, dhe rënia e 
dinamikës të biznesit është një arsye kryesore (Masnik 2017).

Pse ka ndodhur kjo rënie? Ka disa shpjegime alternative 
për këtë (Dumitriu 2019a). Disa argumentojnë se ulja e 
numrit të popullsisë në ekonomitë e zhvilluara nënkupton 
një numër më të vogël sipërmarrësish (Hathaway dhe Litan 
2014). Të tjerë theksojnë se rritja e rëndësisë së markave 
dhe e sistemeve të shtrenjta të teknologjisë e bën më të 
vështirë konkurrimin për bizneset e reja (De Ridder 2019). 
Sidoqoftë, përfitimet nga teknologjia e informacionit kanë 
ulur ndjeshëm kostot për shumë biznese të vogla (Gutiérrez 
dhe Philippon 2019).

Rregulloret për produktet, proceset dhe punësimin 
vendosin një barrë më të madhe mbi bizneset e vogla sesa 

mbi ato të mëdha. Firmat e mëdha mund të shpërndajnë 
kostot e përputhshmërisë në një numër të madh shitjesh, 
ndërsa bizneset e reja dhe të vogla nuk e kanë këtë mundësi. 
Kjo mund të shpjegojë pse rritja e kontrollit financiar Dodd-
Frank në SHBA, rriti marzhin e fitimit  në firmat e mëdha.

Gjithashtu, ekonomitë relativisht pak të rregulluara, 
si Koreja e Jugut, Tajvani, Hong Kongu, Tajlanda dhe 
Singapori, kanë numra në rritje të sipërmarrësve dhe super-
sipërmarrësve. Në kontrast me Evropën, nga ana tjetër, 
inovacioni është më i lartë nëpërmjet intrapreneurship-it 
në kompanitë e mëdha (Stigler 1971):

Industria kërkon vazhdimisht rregullim ligjor, ose detyrohet 
nga jashtë. Në përgjithësi rregullorja është e kërkuar nga 
industria dhe është projektuar kryesisht për përfitimin e saj.

Firmat e mëdha përballojnë më shumë lobistë, tek të 
cilët ligjvënësit mbështeten për informacione specifike 
për të zgjidhur çështje komplekse. Por lobistët kanë 
interes mbajtjen e konkurrentëve jashtë; duke detyruar 
sipërmarrësit e rinj të harxhojnë energjinë e tyre, jo në 
krijimin e produkteve më tërheqëse, por në përballje me 
rregullore të gjata.

Si përfundim, interesat publike mbrohen më mirë nga një 
industri e hapur, dinamike dhe konkurruese sesa nga një 
industri e mirë rregulluar, letargjike dhe e papërgjegjshme. 
Politikat si “sandbox-i rregullator” i Autoritetit të Sjelljes 
Financiare në MB, i lejon bizneset teknologjike financiare 
të eksperimentojnë me modele të reja biznesi pa rrezikun e 
sanksioneve ligjore.

A është sipërmarrja gjithmonë produktive? 

Të jesh i vëmendshëm ndaj mundësive që mund të na 
sjellin përfitime dhe të veprosh në përputhje me to, duket 
si karakteristikë natyrore dhe universale njerëzore. Adam 
Smith në vitin 1776 vuri në dukje “përpjekjen e vazhdueshme 
dhe të pandërprerë të çdo njeriu për të përmirësuar 
kushtet e tij,” duke argumentuar se “tendenca për të 
shkëmbyer dhe tregtuar” ishte një nga parimet origjinale të 
natyrës njerëzore (Smith [1776] 1981). Në tregjet e hapura 
dhe konkurruese, kjo mund të ndodhë. Megjithatë, jeta 
ofron shumë mundësi të tjera për të përmirësuar veten, 
ndonjëherë pa sjellë dobi për të tjerët. Avokatët e zgjuar, 
për shembull, mund të shfrytëzojnë boshllëqe ligjore për të 
shpëtuar klientët nga gjobat e shpejtësisë, pa krijuar vlerë 
për shoqërinë. Po ashtu, hajdutët dhe mashtruesit mund të 
jenë po aq të vëmendshëm ndaj mundësive kriminale po aq 
sa çdo sipërmarrës ndaj mundësive të ndershme. Dallimi 
është se kapja e atyre mundësive kriminale nuk prodhon 
vlerë.

7

Produktive, jo-produktive dhe shkatërruese

Jo gjithë sipërmarrjet janë produktive dhe sociale. 
Sipërmarrja mund të jetë produktive, jo-produktive ose 
shkatërruese, sipas Baumol (1990). Nuk ka kufij të qartë 
ndarës mes tyre, por mund të thuhet se sipërmarrja 
produktive krijon vlerë për të gjithë, ajo jo-produktive 
krijon vlerë vetëm për një palë, dhe ajo shkatërruese në fakt 
shkatërron vlerën.

Sipërmarrja produktive. Sipërmarrësit produktivë krijojnë 
vlerë si për veten ashtu edhe për klientët e tyre. Vlera 
është për ata që duan ta vlerësojnë. Klientët e vlerësojnë 
produktin e sipërmarrësit më shumë se shumën e parave 
që paguajnë për të; sipërmarrësit e vlerësojnë çmimin që 
marrin më shumë se burimet që shpenzojnë. Marrëdhënia 
është plotësisht vullnetare: secili mund të largohet nga 
marrëveshja, por nuk e bëjnë këtë sepse mendojnë se bëhen 
më të mirë nga shkëmbimi. Ky proces krijon një përfitim më 
të gjerë, duke rritur inovacionin, produktivitetin, progresin 
dhe zgjerimin e mundësive për të gjithë shoqërinë.

Sipërmarrja jo-produktive. Një tjetër aspekt i sipërmarrjes 
është se ndonjëherë ajo ndodh pa krijuar vlerë për të tjerët. 
Një shembull i zakonshëm është shmangia e taksave, ku 
tatimpaguesit dhe këshilltarët e tyre kërkojnë mundësi 
(ligjore) për të reduktuar faturën e taksave përmes masave 
“kreative” të kontabilitetit. Ata investojnë para në skemat 
e pensioneve, për të përfituar ndihmë tatimore. Ata lënë 
punën dhe krijojnë një kompani për të ofruar të njëjtat 

shërbime, për të marrë mbështetje ose për të shfrytëzuar 
subvencionet e biznesit. Një tjetër mënyrë për të reduktuar 
përgjegjësinë tatimore është kanali i fitimeve nga vendet 
me taksa të larta në ato me taksa të ulëta – siç janë akuzuar 
Starbucks, Apple, Amazon, Netflix dhe General Motors – 
ose duke zhvendosur selinë e kompanisë në një juridiksion 
me taksa të ulëta.

Një tjetër shembull është lobimi për të arritur që rregullat 
dhe vendimet rregullatore të jenë në favor të biznesit. Kjo 
mund të përfshijë bindjen e politikanëve për të mbajtur 
ligje të favorshme tatimore ose tregtare, ose miqësinë 
me zyrtarët me shpresën se ata do të jenë më të gatshëm 
për të dhënë një licencë tregtare ose një leje ndërtimi. Me 
zgjerimin e pushtetit qeveritar, lobimi është rritur në një 
industri të madhe, me kompanitë amerikane (sidomos 
ato të farmaceutikës, sigurimeve, elektronikës, naftës 
dhe shërbimeve publike) që shpenzojnë mbi 3 miliard 
dollarë në vit për këtë qëllim. Përderisa nuk ka viktima të 
identifikueshme që humbin nga ky vetë-promovim, lobistët 
padyshim janë të bindur se kjo sjell përfitime të mëdha për 
të gjithë (Evers-Hillstrom 2018).

Sipërmarrja shkatërruese. Megjithatë, disa aktivitete 
sipërmarrëse – nëse mund të quhen vërtet ashtu – 
padyshim që kanë viktima. 

Ekonomisti amerikan Gary Becker (1930–2014) 
argumentoi se kriminelët veprojnë shumë si sipërmarrës 
të ndershëm, duke vlerësuar shpërblimin potencial dhe 
probabilitetin e suksesit përballë rrezikut të kapjes dhe 
ndëshkimit. Ata janë në alert për mundësitë për të grabitur 

ose mashtruar të tjerët, duke përdorur shantazhin ose duke 
zhvilluar skema dhe aktivitet të paligjshme. Kërcënojnë 
bizneset me dhunë nëse nuk paguajnë para.

Këto nuk janë transaksione vullnetare: ato marrin vlerë 
nga viktimat pa miratimin e tyre. Sa më shumë të përhapet 
ky shfrytëzim, aq më i madh është shkatërrimi: duke 
përfshirë më pak zgjedhje dhe liri, produktivitet më të ulët 
dhe humbjen e vlerës për shoqërinë.

Efekti thelbësor i rregullave

Pavarësisht nëse një veprim sipërmarrës është produktiv, 
jo produktiv apo shkatërrues, mund të varet nga rregullat 
që janë në fuqi. 

Për shembull, jo të gjitha aktivitetet e paligjshme janë 
domosdoshmërisht shkatërruese. Nuk duket shkatërruese 
t’i ofrosh një pacient të sëmurë të pashpresë një ilaç që 
potencialisht mund ta shpëtojë, por që nuk ka përfunduar 
ende procesin e miratimit zyrtar. Vetëm regjimet autoritare 
vuajnë kur një tregtar furnizon fshehurazi klientët me 
libra të ndaluar. Këto transaksione janë të menduara dhe 
vullnetare, dhe askush tjetër nuk preket.

Po ashtu, disa aktivitete të ligjshme mund të jenë 
shkatërruese. Një doktor, për shembull, mund të kryejë 
operacione fitimprurëse, por të panevojshme, duke 
shfrytëzuar mungesën e njohurive të plota të pacientëve rreth 
gjendjes së tyre shëndetësore. Pacienti mund të japë pëlqimin 
për operacionin, por ky nuk është domosdoshmërisht një 
pëlqim i informuar.

Ligjet dhe rregullat bëjnë diferencën nëse energjia 

sipërmarrëse do të kanalizohet në qëllime produktive 
apo joproduktive dhe shkatërruese. Për shembull, nëse 
taksat janë të larta dhe të ndërlikuara, një pjesë e mirë 
e sipërmarrësve të shkathët do të përqendrohen në 
shmangien e tyre (ligjërisht) ose evazionin e tyre (në 
mënyrë të paligjshme), në vend që të krijojnë vlerë dhe 
të prodhojnë produkte më të mira dhe më të lira. Nëse 
gjykatat janë pa kosto për punëtorët, por me kosto të larta 
për punëdhënësit, punëtorët do të nxisin pretendime të 
pabaza dhe energjia e punëdhënësve do të përqendrohet 
në shmangien e tyre. Nëse ligjet kërcënojnë fitimet, 
energjia do të drejtohet në anashkalimin e ligjeve ose në 
lobimin për t’i ndryshuar ato. Po ashtu, nëse aktivitete të 
caktuara subvencionohen, njerëzit do të shpikin mënyra 
për të përfituar nga subvencioni – edhe nëse nuk i shërben 
qëllimit.

Manipulimi i rregullave

Një realitet i trishtueshëm ku sipërmarrësit shpesh mund 
të fitojnë më shumë para – ose të shmangin kosto të mëdha 
– duke punësuar avokatë, kontabilistë dhe lobistë më 
shumë sesa inxhinierë, dizajnerë, menaxherë dhe punonjës 
të tjerë për të përfituar nga manipulimi i ligjeve, rregullave, 
granteve dhe subvencioneve. Manipulimi i rregullave 
– përmes lobimit, veprimeve gjyqësore, financimit të 
politikanëve të favorshëm apo madje edhe ryshfeteve për 
zyrtarët – është shumë fitimprurës, kjo është arsyeja pse 
shpenzohet shumë energji.

Edhe në Romën antike, rruga për pasuri ishte pushteti 

dhe ndikimi, përpara tregtisë – e cila shihej me përbuzje. 
Perandorët u jepnin aleatëve dhe të preferuarve të tyre 
monopol ekskluziv, madje edhe për sektorë thelbësore si 
ndërtimi, transporti, kripa dhe minierat. Një mijë vjet më 
vonë, tregtarët mesjetare të Anglisë ndikuan tek miqtë e 
tyre në qeveri për të kufizuar numrin e të rinjve që hynin 
në tregtinë e tyre, për të ndaluar konkurruesit që vinin nga 
qytete të tjera.

Privilegje të tilla i përfitonin vetëm prodhuesit  fatlumë, 
në kurriz të popullit. Ato ishin jo vetëm jo produktivë, 
por edhe shkatërrues: ato mohonin sipërmarrjen për të 
tjerët, shtypnin inovacionin, reduktonin produktivitetin, 
detyronin publikun të paguante çmime më të larta dhe 
të pranonte cilësi më të ulët dhe përdornin talentin për 
shfrytëzimin e pushtetit dhe jo për të prodhuar vlerë. Por 
kur, në Angli, patronazhi mbretëror, grantet dhe monopolët 
u reduktuan përfundimisht në shekujt e XVII dhe XVIII, u 
vunë re më pak shpërblime nga klientelizmi. Si rezultat, 
vëmendja sipërmarrëse u kthye nga përdorimi jo produktiv 
në produktiv, duke stimuluar inovacionin, përmirësimin 
bujqësor dhe një revolucion industrial në rritje.

Licencimi profesional

Megjithatë, sipërmarrja jo produktive dhe shkatërruese 
nuk është e vdekur. Ekonomisti amerikan Milton Friedman 
(1912–2006) shqyrtoi licencimin e profesionistëve si 
mjekëve dhe kontabilistëve. (Friedman 1962) Edhe pse kjo 
ishte supozuar të mbronte publikun, Friedman zbuloi se 
pati efektin e kundërt. Licencimi u lejonte profesionistëve 

të kërkonin tarifa më të larta dhe të ofronin shërbime të 
dobëta, duke kufizuar numrin e personave që lejohej 
të praktikonin. Sot, licencimi profesional është akoma 
më i përhapur se sa kur shkroi Friedman. Të paktën 
gjysma e profesioneve në SHBA kërkon një licencë, duke 
përfshirë parukierët, drejtuesit e funeralit, dizajnerët e 
brendshëm dhe manikyristet. Kjo i lejon një numri të 
madh profesionistësh të mbrojnë veten nga konkurrenca, 
veçanërisht kur ata në profesion vendosin rregullat, siç 
bëjnë mjekët dhe avokatët.

Një shembull është skandali i zbardhjes së dhëmbëve 
në Karolinën e Veriut. (NPR 2018). Zbardhja e dhëmbëve 
është një proces mjaft i thjeshtë. Në pjesët e vogla plastike, 
vendoset lëngu zbardhues, pastaj vendosen në dhëmbët e 
klientit. Nuk kërkohet ndonjë trajnim i madh. Por ndërsa 
klinikat e zbardhjes së dhëmbëve filluan të shfaqeshin në 
qendrat tregtare dhe sallone, dentistët e licencuar u ankuan. 
Ata e detyruan bordin e licencimit të lëshonte urdhra për të 
ndaluar klinikat nga ‘stomatologjia’ e paautorizuar. Duke 
qenë se dentistët e njohur dominonin bordin e licencimit, ata 
mund të shfrytëzonin fuqitë zyrtare të bordit për të evituar 
konkurrencën dhe zgjedhjen e konsumatorëve (NPR 2018).

Licencat për të operuar taksitë janë të zakonshme 
në të gjithë botën. Sërish, justifikimi është se kjo u jep 
pasagjerëve siguri më të madhe duke siguruar që operatorët 
janë ‘persona të përshtatshëm’; por qëllimi është të kufizojë 
numrin e operatorëve dhe të rrisë çmimet. Në 1937, për 
shembull, Nju Jork – nën presionin e taksistëve që kishin 
vështirësi për të tërhequr klientë pas Depresionit të madh 
dhe përballeshin me konkurrencën e ashpër nga operatorët 

e palicencuar, ndaloi lëshimin e licencave të reja. Sot, numri 
i licencave është vetëm 13,500 – rreth dy të tretat e numrit 
maksimal të viteve 1930, ndonëse kërkesa për shërbime 
taksie është rritur ndjeshëm. Kjo situatë favorizon pronarët 
e këtyre licencave të njohura si ‘medalione’ (të cilët i japin 
me qira edhe me orë  te drejtuesi e automjeteve) të cilët e 
pëlqejnë këtë formë. Kohët e fundit, aplikacionet inovative 
për ndarjen e udhëtimeve kanë filluar të depërtojnë në 
tregun e taksive. Megjithatë, ato përballen me rezistencë 
nga ofruesit tradicionalë, të cilët shpesh kanë ndikim 
në autoritetet e licencimit, siç është rasti i taksive “black 
cabs” në Londër. Për këtë arsye, këto aplikacione, që 
ofrojnë çmime më të ulëta dhe shërbime potencialisht më 
cilësore, janë të detyruara të largohen  nga  tregu. Madje 
Franca burgosi drejtuesit e Uber, kështu pra është influenca 
lobuese e bizneseve mbi politikanët.

Shumica e rregullave janë nxitur nga bizneset e 
mëdha e të njohura, të cilat e promovojnë si mbrojtje për 
publikun, por që (me vetëdije ose pa vetëdije) përfitojnë 
duke penguar konkurrencën. Rregullat e funksionimit, si 
kërkesat për kapital minimal, ligjet e çmimeve minimale 
dhe maksimale, si dhe standardet e rrepta të produkteve 
ose proceseve, e bëjnë të vështirë për sipërmarrësit 
fillestarë të ofrojnë produkte të lira dhe inovative. Madje 
edhe përcaktimi i rregullave është një ushtrim sfidues për 
një biznes të vogël. Firmat e mëdha e përballojnë më lehtë 
sfidën ligjore për t’i vështirësuar jetën kompanive të reja; 
dhe ato shpenzojnë më shumë për lobimin dhe kronizmin 
me ligjvënësit për të marrë vendime ligjore në favorin e tyre 
dhe kundër konkurrentëve.

Rritja e sipërmarrjes politike

Është e vërtetë se bizneset e pa deklaruara prodhojnë 
rezultate shoqërore të dëmshme, siç janë ofertat mashtruese 
për klientët, standardet e dobëta të prodhimit dhe cilësisë, 
kontratat e njëanshme ose kushte të rrezikshme  pune. Por, 
në çdo rast, përshtypja negative e klientëve (veçanërisht 
në epokën online) i përjashton firmat me praktika dhe 
produkte të këqija. Çdo sipërmarrës dëshiron të krijojë 
produkte superiore dhe inovative që klientët i duan dhe i 
vlerësojnë. Rreziku më i madh është padyshim mbizotërimi 
i rregullave dhe tendenca për t’u rritur nën presionin e 
prodhuesve më të mëdhenj që përfitojnë nga këto rregulla. 
Këto rregulla vështirësojnë rritjen e firmave të reja, na lidh 
me teknologjitë e vjetra, ndalon përparimin ekonomik dhe 
inkurajon akoma më shumë kronizmin.

Kjo është e njëjtë në të gjithë botën. Chaebol (term korean 
që i referohet grupeve të mëdha industriale të drejtuara 
nga familje të fuqishme) në Korenë e Jugut përfituan 
nga ligjet dhe subvencionet e qeverisë dhe drejtuan 
ekonominë koreane për vite me radhë – deri sa mitmarrja 
dhe korrupsioni i zbuluan. Oligarkët në Rusi u pasuruan 
përmes mbështetjes politike, por njerëzit e zakonshëm 
nuk përfituan shumë nga aktivitetet e tyre. Një anketë mbi 
sipërmarrësit në Poloni zbuloi se ata fokusoheshin më 
shumë në aktivitete jo produktive sesa në ato produktive 
(Dominiak dhe Wasilczuk 2017). Në vende të tjera në 
Evropën Lindore, historia është e njëjtë. Kompanitë në 
SHBA jo vetëm që shpenzojnë miliarda dollarë për lobimin; 
ato gjithashtu paguajnë shuma të mëdha për të marrë ish-



81

SIPËRMARRJA PRODUKTIVE DHE JO-PRODUKTIVE

ligjvënës dhe ish-ministra në bordet e tyre. Qeveria  tërheq 
ata që dinë ta shfrytëzojnë atë.

Mund të themi se ritmet e ngadalta të rritjes ekonomike 
në shumë prej vendeve më të zhvilluara si SHBA dhe 
Europa nuk janë për shkak të mungesës së sipërmarrjes dhe 
rënies së shkallës së bizneseve të reja. Ato janë për shkak 
se energjia sipërmarrëse është zhvendosur nga aktivitetet 
produktive në ato jo produktive; nga krijimi i produkteve 
më të mira dhe më të lira - në lobim, kronizëm dhe procese 
gjyqësore. Interesi individual është në dobi të shoqërisë 
vetëm nëse institucionet kanë vullnet pozitiv. Nëse nuk 
kanë, atëherë edhe vendet e pasura bien pre e kronizmit 
dhe rritjes së aktiviteteve jo produktive – siç ndodhi me 
Romën antike dhe Kinën antike disa shekuj më parë.

Sipërmarrja dhe institucionet

Si mund t’ i përdorim institucionet dhe stimuj për një 
sipërmarrje produktive? Një mjedis politik i stabilizuar dhe 
një akses i mirë në kapital sigurisht që ndihmojnë. Të drejtat 
e sigurta të pronës, besueshmëria në sistemin e drejtësisë 
dhe kufijtë politikë janë gjithashtu të rëndësishme.

Por krijimi i këtyre kushteve nuk është i lehtë. 
Institucionet e vjetra kanë stimuj të themeluar keq në 
histori, kulturë dhe besim. Zakonisht, ato do të mbrohen 
ashpër nga ata që përfitojnë nga to, shpesh herë nga ata 
që janë në autoritet. Ndryshimi institucional, prandaj, 
nuk është një zhvendosje e thjeshtë në diçka më logjike, 
siç mund të sugjerojnë tekstet e ekonomisë. Ato janë 
politikë dhe emocionalë. Kur Muri i Berlinit ra në 1989, 



82

HYRJE NË SIPËRMARRJE

për shembull, kishte një atmosferë popullore për të hequr 
qafe represionin e së kaluarës. Ekonomistët e shumtë 
perëndimorë prisnin që institucionet e tregut dhe morali 
të triumfonin shpejt. Në disa vende, kjo ndodhi, kryesisht 
ato me institucione liberale para epokës sovjetike (si 
Estonia dhe Republika Çeke). Por me shumicën, kalimi 
ishte i komplikuar. Disa (si Ukraina) shkuan një herë në një 
drejtim e pastaj në tjetrin. Të tjerë (si Rusia, pa histori të 
vlerave të tregut) nuk u reformuan kurrë, por krijuan një 
klasë të re pushteti të oligarkëve dhe kriminelëve. Kultura, 
historia, religjioni dhe realitetet e pushtetit janë të forta. 
Korrupsioni institucioneve është i thellë.

Shumë herë, vendet që kanë nevojë më shumë për reforma 
që do t’i drejtonin sipërmarrësit në rrugë produktive nuk i 
realizojnë ato, sepse autoritetet sunduese frikësohen nga 
ndikimi në pushtetin e tyre. Të tjerë nuk e kuptojnë shkallën 
e madhe të reformave që janë të nevojshme, menaxhojnë 
tregjet dhe diktojnë prodhimin ose punësimin. Korrupsioni 
që bllokon reformën (edhe midis autoriteteve policore 
dhe të drejtësisë) mund të jetë i vështirë për t’u rrënjosur. 
Sipërmarrja shkatërruese vazhdon të ekzistojë.

Shpirti sipërmarrës është i fortë dhe i përhapur. Ai 
është një forcë e fuqishme për mirëqenie dhe përparim. 
Por ne duhet të krijojmë institucione të shëndosha që ta 
kanalizojmë atë në drejtime sociale të vlefshme. Është 
e mençur të mos e nënvlerësosh rëndësinë e një detyre 
(Henrekson dhe Sanandaji 2011).

QEVERIA SIPËRMARRJEN?

Duke njohur përfitimet e sipërmarrjes në ekonomi dhe 
shoqëri, shumë qeveri kanë tentuar të zhvillojnë politika 
për ta inkurajuar atë. Shumica dështojnë, zakonisht sepse 
janë të paqarta për atë që po përpiqen të krijojnë, ose 
sepse strategjitë e tyre janë shumë afatshkurtër, shumë 
burokratike, shumë injorante ndaj realiteteve të tregut 
ose shumë të fokusuar në qëllime politike sesa ekonomike. 
Përpjekjet e qeverisë për të promovuar sipërmarrjen janë, 
siç e ka shprehur ekonomisti i Harvardit Josh Lerner (2009), 
një “Boulevard i ëndrrave të thyera”.

Bulevardi i ëndrrave të thyera

Në vitin 2002, Bashkimi Evropian miratoi atë që tani 
njihet si “Strategjia e Lisbonës”. Ajo theksonte se “rritja 
ekonomike dhe punësimi varen nga biznesi dhe shpirti 
krijues i sipërmarrësve” dhe propozoi reforma politike për 
ta inkurajuar këtë frymë. Strategjia synonte ta bënte BE-
në, deri në vitin 2010, "ekonominë më konkurruese dhe 
dinamike" përmes "inovacionit në rritje", "investimeve në 
kërkim" dhe "zhvillimit të sipërmarrjes brenda një mjedisi 

8

konkurrues". Megjithatë, shumë para vitit 2010, zyrtarët e 
BE-së pranuan se strategjia kishte dështuar.

Politikat e dështuara. Arsyeja kryesore që solli dështimin 
e Strategjisë ishte se ajo nuk bënte dallimin midis 
vetëpunësimit dhe firmave sipërmarrëse. Strategjia synonte 
krijimin e më shumë ndërmarrjeve të vogla dhe të mesme; 
por siç e kemi parë, kjo nuk është e njëjtë me sipërmarrjen 
dhe mund të jetë madje e kundërta. Shkalla e sipërmarrjes 
inovative është e ulët në disa vende të BE-së, si Greqia, Italia, 
Spanja dhe Portugalia, ndonëse shkalla e vetëpunësimit 
është e lartë. Ndërkohë, shkalla e vetëpunësimit në Silicon 
Valley, një nga grupimet më dinamike të sipërmarrjes në 
botë, është rreth gjysmë e mesatares në pjesën tjetër të 
Kalifornisë (Sanandaji dhe Sanandaji 2014).

Grantet, subvencionet dhe lehtësirat fiskale mund të bëjnë 
që vetëpunësimi të jetë tërheqës. Por politikat që promovojnë 
vetëpunësimin nuk e inkurajojnë sipërmarrjen. Shpesh ato 
thjesht bëjnë që bizneset e vogla të jenë të qëndrueshme dhe 
pa efekt për t’u zgjeruar. Siç thonë ekspertët e sipërmarrjes 
Tino dhe Nima Sanandaji, “Pyetja duhet të jetë: ‘A duam 
të kemi më shumë Google dhe Wal-Mart, apo më shumë 
hidraulikë dhe një numër më të madh dyqanesh të pavarura?’” 
(Sanandaji dhe Leeson 2013).

Strategjia gjithashtu kërkonte që shpenzimet publike të 
BE-së për kërkimin dhe zhvillimin të rriteshin me 3 për qind 
të PBB-së. Por nuk ka një lidhje të qartë midis shpenzimeve 
për kërkim dhe sipërmarrjes. Kërkimi nuk është shpikje, 
dhe shpikja nuk është inovacion i produktit. Kërkimi 
mund të ofrojë materialet për shpikjen, dhe shpikjet mund 

të ofrojnë materialet për produktet inovative. Por këto 
produkte duhet të bëhen të qëndrueshme dhe tërheqëse 
nëse duan të kontribuojnë në përparimin ekonomik dhe 
rritjen dhe kjo kërkon aftësi sipërmarrëse. Asnjë shpenzim 
publik (ose privat) për kërkimin nuk do të gjenerojë më 
shumë produkte me vlerë pa angazhimin e sipërmarrësve.

Së fundi, strategjia e Lisbonës injoroi ndikimin 
thelbësor të politikave ekonomike (si taksat dhe ligjet) 
mbi sipërmarrjen. Sipërmarrësit tashmë përballen me 
të ardhura të paqarta në të ardhmen, taksat e larta i ulin 
fitimet dhe kështu e rrisin shumë rrezikun. Ligjet gjithashtu 
imponojnë një barrë “taksash në kohë” që ndikon rëndë 
mbi kompanitë më të vogla dhe ato në rritje, të cilat nuk 
janë të organizuara mirë për t’u përballur me to. Ato 
gjithashtu pengojnë përdorimin e teknologjive inovative, 
duke kërkuar standarde të vjetra procesesh.

Strategji të tjera

Kur Lerner shqyrtoi iniciativat e ndryshme të qeverive 
për të rritur sipërmarrjen, ai zbuloi se shumica e tyre janë 
dështime – shpesh thjesht përsëritin gabimet e të tjerëve 
në të kaluarën. Për shembull, shumë vende kanë provuar 
të riprodhojnë dinamikën sipërmarrëse të Silicon Valley; 
por asgjë në të njëjtin shkallë nuk është arritur ndonjëherë. 
Shtete të tjera në Lindjen e Mesme kanë provuar të 
riaplikojnë suksesin e madh të Dubait, i cili shndërroi portin 
e tij natyror në një qendër masive tregtare të tregtisë së lirë. 
Të gjitha përfunduan me humbje financiare. Qartësisht, 
nuk është e lehtë të krijosh vatra të reja sipërmarrëse aty 

ku ato nuk ekzistojnë. Suksesi i tyre shpesh varet nga një 
përzierje e veçantë e gjeografisë, rrethanave dhe njerëzve.

Qeveria si sipërmarrëse. Qeveritë kanë provuar 
gjithashtu ta bëjnë shërbimin e tyre civil “sipërmarrës”, 
megjithatë këto përpjekje zakonisht dështojnë gjithashtu 
(Klein 2017). Në fillim të viteve 2000, Kryeministri britanik, 
Tony Blair, kërkoi një “shërbim civil sipërmarrës”, por siç 
i tha sipërmarrësi i Easyjet Stelios Haji-Ioannou, “Nuk 
mund të kesh një shërbim civil sipërmarrës sepse nuk ke 
asnjë konkurrencë.” Pa konkurrencë dhe perspektivën e 
shpërblimeve të mëdha për sukses të madh, shërbimet 
publike janë të pamotivuara për t’u bërë sipërmarrës 
publikë. Një Komitet i Dhomës së Komunave ende dëshiron 
një “shërbim civil më inovativ dhe sipërmarrës” një dekadë 
më vonë (Qeveria e MB 2011).

Konkurrenca është e rëndësishme sepse, nëse klientët 
nuk mund të kalojnë realisht te një furnizues tjetër, atëherë 
ka pak stimul për një shërbim monopol, publik ose privat, 
që të kërkojë mënyra më të mira dhe më të lira për të ofruar 
produkte më të mira dhe më të lira. Kjo e komplikon edhe 
më shumë faktin që shërbimet civile nuk mund të përfitojnë 
vërtet nga inovacionet e suksesshme. Në rastin më të mirë, 
ata mund të promovohen, por nuk mund të arrijnë llojin e 
pasurisë që ëndërrojnë sipërmarrësit komercialë. Ata janë 
më të prirur të fajësohen dhe të humbasin motivimin nëse 
një projekt dështon. Si rezultat, motivimi i tyre për inovacione 
dhe për të marrë risqe është i kufizuar. Prioriteti i tyre kryesor 
është “të ruhen” duke ulur sa më shume riskun në projekte.

Risku me paratë publike është i kontestueshëm. Qeveritë 



87

A MUND TA PROMOVOJË QEVERIA SIPËRMARRJEN?

kombëtare dhe lokale që bëjnë investime katastrofike 
janë të kritikuara, dhe ka shumë pak mirënjohje edhe kur 
investimet shkojnë mirë. Në të vërtetë, shërbimi civil është i 
lidhur me  ligje të cilat nuk vënë paratë publike në rrezik të 
madh. Dhe shërbimet civile vetë nuk ndërmarrin risqe: ata 
nga këndvështrimi i tyre e vlerësojnë sigurinë.

Pse ndërhyjnë politikanët 

Disa nga arsyet pse politikanët përpiqen të stimulojnë 
sipërmarrjen janë përshkruar tashmë: avantazhet e 
inovacionit, rritjes së vlerës, produktivitetit, përparimit, 
rritjes ekonomike, punësimit, përmirësimit të produkteve 
dhe përfitimeve sociale ndër to. Gjithashtu, siç zhvillohet 
një produkt, ai pason një përmirësim të mëtejshëm dhe 
rritje të vlerës në të gjithë komunitetin. Prandaj, është 
e qartë pse qeveritë mund të dëshirojnë të inkurajojnë 
sipërmarrësit dhe të promovojnë sipërmarrjen.

Qeveritë gjithashtu mund të besojnë se është çështje 
prestigji kombëtar të kenë një sektor sipërmarrës të 
gjallë, veçanërisht një sektor që angazhohet në teknologji 
të avancuara si inteligjenca artificiale ose energjia e 
qëndrueshme. Ata e shohin veten si një urë ndërmjetëse 
mes sipërmarrësve dhe burimeve të kapitalit për zhvillim, 
dhe se kjo do të gjeneronte përfitime të mëtejshme për 
komunitetin. Për të njëjtin qëllim, synojnë të ofrojnë kapital 
zhvillimi.

Ndonëse sipërmarrësit e rinj mund të dinë gjithçka 
rreth teknologjisë, ata mund të mos jenë aq të mirë në 
menaxhimin e një biznesi, apo në bindjen e të tjerëve 

për t’i financuar, prandaj ata kanë nevojën e qeverisë për 
informacion dhe këshilla, madje edhe ndihmë në negociatat 
me ofruesit e kapitalit privat. Qeveritë gjithashtu besojnë 
se mund të ofrojnë një urë midis kapitalit ndërkombëtar 
dhe sipërmarrësve lokalë – jo vetëm duke i prezantuar 
ata me ofruesit e kapitalit të huaj (pak sipërmarrës të rinj 
bien dakord) por ndihmojnë gjithashtu në rregullimin e 
logjistikës dhe reduktimin e dokumentacionit të nevojshëm 
për t’i lidhur ata.

Qeveritë e shohin një ndihmë të tillë si një përfitim 
për brezat aktualë dhe të ardhshëm, duke krijuar një 
ekonomi më të diversifikuar dhe më të fortë. Ato gjithashtu 
mendojnë se një normë e lartë sipërmarrjeje dhe 
inovacioni është një tregues prestigji kombëtar dhe se një 
mbështetje zyrtare ndihmon për të treguar vullnetin e tyre 
të mirë pro sipërmarrjes. Gjithashtu besojnë se “të parët” 
e çdo sektorë të ri biznesi përballen me sfida më të mëdha 
dhe shpenzojnë më shumë kohë dhe energji në kërkim 
dhe zhvillim. Prandaj, dëshirojnë të ofrojnë ndihmë për 
pionierët në mënyrë që të inkurajojnë mendimin inovativ 
dhe të rrisin përfitimet sociale që rezultojnë nga kjo.

Investime publike

Shumë qeveri kanë investuar gjerësisht për të promovuar 
sipërmarrjen. Shumë vende kanë “fonde kombëtare” 
ose “fonde të mirëqenies sociale” – fonde investimesh 
kombëtare që investojnë në asete financiare si aksionet 
dhe letrat me vlerë, arin ose këmbimin e huaj, kapitalin 
privat dhe fonde sigurimi. Ato shpesh krijohen si kompani 

për investime strategjike si aviacioni ose kompanive për 
shërbimin publik, ose për të ndërtuar kapital afatgjatë për 
brezat e ardhshëm ( si Norvegjia, me të ardhurat e naftës 
ose disa aseteve kombëtare).

Vendet që mbështeten në lëndë e para të prodhimit 
ndihmojnë në nivelimin e të ardhurave kur çmimet e 
lëndëve të para luhaten, megjithatë qëllimi i përgjithshëm 
nuk është që t’i përdorin për shpenzime publike të 
paqëndrueshme – por të parandalojnë  shpenzimin pa 
kriter  të ardhurat “shpërthyese”.

Këto fonde përdoren për të promovuar kërkimin, 
zhvillimin, arsimimin dhe shpenzime të tjera që rrisin 
sipërmarrjen. Por duke qenë të mëdha dhe të fuqishme, 
ato gjithashtu konfuzojnë tregjet dhe zëvendësojnë 
financimin e sipërmarrjes private. Ato janë shumë 
burokratike, jo shumë transparente dhe kanë qëllime të 
paqarta e të pasigurta: jo vetëm për të fituar, siç synon 
një fond privat, por për t’i shërbyer objektivave politike 
të paqartë dhe të ndryshueshme gjithashtu. Problemet e 
njëjta i përkasin edhe investimeve të tjera publike që mund 
të jenë të destinuara për të promovuar sipërmarrjen, siç 
janë subvencionet, grantet, projektet infrastrukturore 
dhe lehtësirat fiskale. Shpesh, ashtu si me Strategjinë e 
Lisbonës, qeveritë nuk mund të përcaktojnë qartë se çfarë 
është “sipërmarrja” që ata po përpiqen ta promovojnë dhe 
as nuk mund të matin suksesin e saj.



90

HYRJE NË SIPËRMARRJE

Pro dhe kundër ndërhyrjes së qeverisë

Duke pasur parasysh të gjitha këto, nuk është çudi që shumica 
e përpjekjeve qeveritare për të promovuar sipërmarrjen 
shpesh dështojnë, me pak përfitime të dukshme në lidhje 
me rritjen e inovacionit dhe sipërmarrjes. Megjithatë, shumë 
mbështetës të ndërhyrjes së qeverisë në sipërmarrje vënë në 
pikëpyetje nëse gjërat mund të lihen thjesht në dorë të tregut.

Qeveria dhe teknologjia e informacionit. Për 
shembull, ata argumentojnë se Silicon Valley nuk 
ishte një produkt i kapitalizmit të pastër të tregut. Por 
shumë hua dhe subvencione qeveritare për nismat e 
teknologjisë së informacionit, pra mbështetja e qeverisë i 
dha ndërmarrësve të IT-së paratë për të filluar dhe rritur 
bizneset e tyre. Universiteti Stanford ishte privat, por 
në vitet 1950 ishte vendi më i mirë për të gjetur kërkues 
që mund të ndihmonin shërbimet ushtarake dhe të 
inteligjencës për të fituar sfidat e Luftës së Ftohtë dhe 
NASA-s. Qeveria amerikane ishte klienti i saj më i madh. 
Dhe nga këto kontrata u shfaqën firma që prodhonin 
harduer dhe softuer të IT-së. Vetëm kur investitorët në 
New York panë se çfarë po ndodhte, investuan në fondet e 
‘kapitalit të riskut’ (Medeiros 2019).

Për më tepër, qeveria i dha formë tregjeve ku operojnë 
tani firmat kryesore të IT-së në Silicon Valley. Interneti 
filloi si një projekt komunikimi ushtarak, më pas u shtri 
në akademi dhe vetëm pastaj arriti në kompjuterët tanë 
personalë. Po ashtu, Sistemi Global të Pozicionimit (GPS) 
u udhëhoq nga qeveria. Algoritmi i kërkimit të Google u 

financua nga grantet qeveritare; Windows, Google Maps, 
Cloud dhe video-konferencat gjithashtu morën shtysë nga 
qeveria. Tesla mori një hua prej gjysmë miliard dollarësh 
nga Departamenti i Energjisë së SHBA, dhe industrive të 
tjera të Elon Musk iu dhanë pothuajse 5 miliardë dollarë 
mbështetje publike (po aty). Madje, sistemi i patentave, ku 
kompanitë e Silicon Valley mbrojnë shpikjet e tyre, është 
një konstruksion qeveritar. Ideja që Silicon Valley është një 
produkt i sipërmarrjes së tregut të lirë, thonë disa kritikë, 
është thjesht e gabuar dhe është një justifikim për të lobuar 
për taksa më të ulta dhe lehtësira fiskale.

Argumentet kundër. Përkundër gjithë këtyre është 
çështja që promovimi i sipërmarrjes ekonomike nuk është 
qëllimi kryesor i qeverisë, madje as edhe një përpjekje për 
të cilën ajo është e mirë ose kompetente. Vende të tjera si 
Franca janë përpjekur të riprodhojnë Silicon Valley dhe të 
krijojnë grupet e tyre teknologjike; por ka rezultuar në një 
shpenzim të madh të parave të taksapaguesve pa përfitime 
të dukshme. Kapitalistët privatë të sipërmarrjes shqyrtojnë 
dhe vlerësojnë perspektivat e kompanive fillestare çdo 
ditë, kanë përvojën dhe njohuritë për ta bërë këtë dhe 
nxiten për të lëvizur shpejt dhe për të marrë vendimet e 
duhura. Nga ana tjetër, nëpunësit civilë janë përgjithësisht 
të përqendruar në çështjet politike më shumë se në fitim. 
Në kërkim të objektivave të veçanta të politikave publike, 
ata priren të mbingarkojnë programet mbështetëse, 
pavarësisht nëse ka apo jo kuptim biznesi.

Atyre u mungon gjithashtu aftësia dhe përvoja për të 
shqyrtuar investimet e mundshme siç bëjnë kapitalistët 

sipërmarrës. Ata kanë pak vetëdije se sa e madhe apo e 
vogël duhet të jetë mbështetja e tyre për të ofruar më të 
mirën, kështu që paratë publike ose shpërdorohen, ose 
jepen në sasi shumë të vogla. Dhe më e rëndësishmja, 
nëpunësit civilë janë tepër optimistë: ata rrallë presin që 
investimet e tyre të dështojnë.

As strukturat nxitëse të qeverive dhe biznesmenëve 
nuk përputhen. Sipërmarrësit, duke u fokusuar në vlerën 
afatgjatë të ndërmarrjes së tyre, punojnë në kohë të gjata 
dhe zhvillojnë produkte dhe procese që mund të duhen 
vite, madje edhe dekada për t’u paguar. Politikanët rrallë 
shikojnë përtej ciklit të ardhshëm zgjedhor. Ata duan të 
japin para duke shpresuar për suksese po aq të shpejta 
që t’i përdorin për elektoratin. Por në këtë nxitim, ka pak 
kujdes mbi strukturën, pikat e forta dhe të dobëta të këtyre 
firmave, ose potencialin e tregut, ose cilat janë nevojat e 
tyre reale, ose cilat terma dhe kushte zbatohen më së miri 
për çdo qeveri. 

Qeveritë dhe programet qeveritare mund të mashtrohen 
dhe të bëjnë investime joproduktive.

Që në vitin 1776, kur qeveria britanike ofroi një subvencion 
(‘shpërblimi’) për flotat e peshkimit bazuar në madhësinë 
e anijeve, Adam Smith u ankua se ‘anijet kanë qëllimin 
jo të kapjes peshkut, por të shpërblimit. Legjislacioni me 
projekte favorizuese nuk promovon vendime të mira. 
Qëllimi i krijimit të vendeve të punës i shërben projekteve të 
reja më shumë sesa sipërmarrjes. Grantet dhe subvencionet 
që janë të destinuara për ndërmarrjet e vogla dhe të mesme 
kapen nga lojtarët e mëdhenj, të cilët angazhojnë ekipe 
të përkushtuara për të lobuar dhe aplikuar për to dhe 

menaxhojnë të gjithë raportimin që shkon me skema të 
tilla. Kronizmi thjesht prodhon çekuilibrin. Dhe kur qeveria 
pranon se ka nevojë për kontribut profesional për të marrë 
vendime se cilat sipërmarrje duhet të ndihmohen, një pjesë 
e madhe e buxhetit përfundon në duart e konsulentëve dhe 
jo në duart e përfituesve të synuar.

Dyshuesit pyesin gjithashtu pse nevojitet kapitali 
qeveritar. Dekadat e fundit kanë parë një rritje të shpejtë të 
industrisë së kapitalit të sipërmarrjes private - investitorët 
e gatshëm të marrin një rrezik të konsiderueshëm për të 
siguruar kapital për ndërmarrjet e reja, në këmbim të 
fitimeve të mëdha, të cilat shpesh përfshijnë një aksion në 
biznes (Nanda 2016). Industria e kapitalit sipërmarrës tani 
është globale; Pra, a mundet një qeveri kombëtare të bëjë 
vërtet një ndryshim, në vend që thjesht të pengojë?

Faktet tregojnë se firmat e reja që mbështeten nga 
fondet e kapitalit të sipërmarrjes private performojnë 
më mirë se të tjerat. Çuditërisht, gati dy të tretat (63 për 
qind) e kompanive sipërmarrëse që janë mjaftueshëm të 
suksesshme për të arritur në një Ofertë Publike Fillestare në 
SHBA vijnë nga numri i vogël (0.1 për qind) që financohen 
nga kapitali sipërmarrës (Sanandaji dhe Sanandaji 2014). 
Kjo mund të jetë për shkak se kapitalistët e sipërmarrjes 
i kushtojnë kohë dhe përpjekje kontrollit nga afër firmave 
në të cilat ata investojnë, janë të përfshirë nga afër në 
menaxhimin e tyre dhe mbajnë një monitorim rigoroz dhe 
të vazhdueshëm të performancës. 

Mund të mos jetë befasuese që sipërmarrësit që nuk kanë atë 
lloj kontrolli, asistence dhe monitorimi si dhe mund të mos 



94

HYRJE NË SIPËRMARRJE

performojnë aq mirë. As qeveritë nuk i kryejnë mirë këto 
detyra. Gjithmonë ka një punë kritike për të bërë. Duhet të 
hapet një derë shitjesh, të krijohet një linjë krediti, të gjendet 
një punonjës i ri i rëndësishëm ose një teknikë biznesi e re. 
Investitori i sipërmarrjes duhet të jetë gjithmonë aty për të 
këshilluar, për të bindur, për të inkurajuar, për të ndërtuar. 
Atëherë kapitali sipërmarrës bëhet kapital i vërtetë krijues 
– duke krijuar rritje për kompaninë dhe sukses financiar 
për organizatën investuese.

— Georges Doriot, kapitalist sipërmarrës

Klima e duhur

Duke parë përpjekjet e qeverisë për të promovuar 
sipërmarrjen, Lerner arrin në përfundimin se sipërmarrja 
ka nevojë për mjedisin e duhur ekonomik dhe politik që të 
lulëzojë.

Mjedisi i duhur. Arsimi dhe edukimi janë disa nga faktorët 
më të rëndësishëm në promovimin e sipërmarrjes. Arsimi 
u jep njerëzve ide dhe u siguron atyre aftësitë të nevojshme 
për t’u marrë me të tjerët, për të drejtuar një biznes dhe 
për të menaxhuar paratë. Dobi sjell një bazë akademike, 
shkencore dhe kërkimore, duke gjeneruar dije dhe ide që për 
inovatorët dhe lëndën e parë sipërmarrësit ta shndërrojnë 
në praktikë – ashtu siç bëri Universiteti Stanford për Silicon 
Valley.

Tregjet fleksibël të punës janë gjithashtu të rëndësishme 
(Henrekson 2020). Nëse ligjet e vështirësojnë punësimin 
dhe pushimin nga puna, punëdhënësit do të punësojnë me 

kujdes dhe punonjësit do të ngecin gjatë në të njëjtë punë. 
Nëse, përkundrazi, njerëzit mund dhe lëvizin lehtësisht nga 
një punë në tjetrën, ata kanë më shumë gjasa të gjejnë punën 
për të cilën janë më të përshtatshëm dhe sipërmarrësit do ta 
kenë më të lehtë të tërheqin talentin specifik që u nevojitet. 
Një treg fleksibël i pronave, gjithashtu, u mundëson 
punëtorëve dhe firmave të reja sipërmarrëse lëvizjen në 
vende ku të gjithë mund të përfitojnë nga shkëmbimi i 
ideve dhe talenteve.

Sipërmarrja gjithashtu nxitet duke pasur standarde 
globale si për aktivitetin e qeverisë ashtu edhe për 
biznesin, gjë që e bën më të lehtë tërheqjen e investimeve 
nga pjesë të tjera të botës (Lerner 2009). Natyrisht, duhet 
të ketë gjithashtu një vullnet për të pranuar investime 
ndërkombëtare pa burokraci – si p.sh. në cilat industri 
mund të investojnë të huajt, ose sa ose sa pak mund të 
investojnë, ose dokumente të pakuptimta dhe invazive (të 
cilat janë shumë të zakonshme në shumë vende). Duhet 
gjithashtu të ketë një shtet ligjor në mënyrë që kontratat të 
mund të zbatohen përmes një procesi gjyqësor të pavarur, 
duke i inkurajuar sërish të huajt të rrezikojnë kapitalin e 
tyre në sipërmarrjet premtuese. Dhe tregjet e produkteve 
duhet të jenë të hapura në mënyrë që sipërmarrësit të 
përfitojnë tregtimin e produkteve e tyre në të gjithë botën.

Mjedisi i gabuar. Nga ana tjetër, është e lehtë të krijohet 
një mjedis i gabuar politik dhe ekonomik për sipërmarrësit. 
Ciklet e lulëzimit dhe rënies janë veçanërisht të dëmshme: 
ku inkurajohet mbi-vrulli i bizneseve në vitet e lulëzimit 
dhe më pas nuk mbahen dot më duke sjellë humbje reale.

Cikle të tilla zakonisht nisen nga teprica e parave nga 
bankat qendrore të qeverisë dhe ulja artificiale e kredisë 
– shpesh e bërë qëllimisht për të stimuluar një bum. Por 
zhvillime të tilla artificiale janë shumë të kushtueshme 
– si gjendja pas konsumimit të një droge. Sipërmarrësit 
kanë nevojë për stabilitet ekonomik afatgjatë nëse do të 
investojnë në mënyrë produktive dhe do të jenë në gjendje 
të parashikojnë kushtet e ardhshme të tregut.

Taksat, rregulloret, licencat dhe kërkesat e regjistrimit që 
e bëjnë më të vështirë fillimin dhe drejtimin e kompanive 
e bëjnë më të vështirë për sipërmarrësit krijimin e 
ndërmarrjeve të reja. Në mënyrë të ngjashme, taksat ose 
rregulloret që favorizojnë disa kompani dhe sektorë mbi 
të tjerët janë gjithashtu një sfidë për sipërmarrësit. Janë 
pothuajse gjithmonë firmat e njohura, me lobistët dhe 
administratorët e tyre, ato që mund të nxjerrin më së 
shumti përfitime nga një favorizim i tillë, jo sipërmarrjet e 
reja e të dobëta. Dhe përsëri, është e vështirë të investosh 
në mënyrë racionale nëse nuk mund të parashikosh se çfarë 
lloj biznesi do të favorizojë ose jo qeveria.

Qeveritë duhet të jenë gjithashtu të kujdesshme për të 
shmangur politikat që pengojnë negociatat e hapura të çdo 
lloji – midis firmave të ndryshme dhe furnitorëve të tyre, 
midis firmave dhe financuesve ose firmave dhe klientëve, 
dhe midis punëdhënësve dhe punonjësve. Për shembull, 
Brazili u përpoq të nxiste prodhimin vendas të pajisjeve 
kompjuterike në vitet 1980 duke kufizuar importet dhe duke 
penguar sipërmarrjet me partneritete të huaja. Kjo bëri që 
bizneset vendase të paguanin dyfishin e çmimit për pajisje 
teknologjike të vjetëruara, duke goditur konkurrencën e 

përgjithshme të Brazilit (Brooke 1990).
Në mënyrë të ngjashme, standardet e prodhimit dhe 

rregulloret e marketingut shpesh bazohen në teknologjitë 
e vjetra dhe nxjerrin jashtë ligjit në mënyrë efektive ato 
të reja. Për shembull, ndërsa avullimi dhe produktet e 
nikotinës që nuk digjen nga nxehtësia, janë shumë më të 
sigurta se cigaret dhe mund t’i ndihmojnë duhanpirësit të 
lënë duhanin, ato shpesh kapen nga të njëjtat kufizime si 
pirja e duhanit.

Është e lehtë për qeveritë të shpërndajnë padije në të 
gjithë procesin e tregut dhe sipërmarrjes. Në ekonomitë e 
sotme shumë të specializuara, për shembull, menaxhimi i 
përdorimit të burimeve – që do të thotë të vendosësh se 
cilat nga një numër i panumërt burimesh zbatohen më së 
miri, në cilën mënyrë, në cilat rezultate për të maksimizuar 
vlerën dhe për të minimizuar koston – është një llogaritje 
jashtëzakonisht e vështirë. Ajo zgjidhet mirë vetëm kur 
çmimet janë fleksibël duke lejuar sipërmarrësit të zbulojnë 
se cilat burime dhe produkte vlerësohen më shumë dhe 
më pas të drejtojnë prodhimin. Ndërhyrjet politike që 
kufizojnë çmimet (të zakonshme në tregjet për produkte 
bazë si ushqimi dhe shërbimet komunale) ose vendosin 
paga minimale (të zakonshme kudo) kanë efektin e 
shtrembërimit ose shtypjes së atij informacioni për çmimet 
e tregut, duke e bërë më të vështirë për sipërmarrësit të 
dallojnë tepricat ose mungesat dhe të ridrejtojnë prodhimin 
në përputhje me rrethanat.

Shumica e politikave joproduktive si këto lindin nga 
qëllimet e mira; por ato rrëmbehen lehtësisht nga grupet e 
interesit, duke përfshirë industritë e njohura. Për fat të keq, 



98

HYRJE NË SIPËRMARRJE

përfitimet afatshkurtra që grupe të tilla mund të nxjerrin 
prej tyre janë shumë më të vogla se përfitimet afatgjata dhe 
të përgjithshme të një ekonomie sipërmarrëse të lulëzuar.

Sipërmarrësi i zhvendos burimet ekonomike nga një zonë 
më e ulët në një zonë me produktivitet më të lartë dhe 
rendiment më të madh.

— Jean-Baptiste Say, Traité d’ économie politique

A inkurajohemi nga objektivat? 

Disa ekonomistë besojnë se qeveria ka ende një rol të 
fuqishëm në inkurajimin e inovacionit dhe sipërmarrjes. 
Në vend që të përqendrohet në mbështetjen e bizneseve ose 
teknologjive të veçanta, thonë ata, qeveria duhet të vendosë 
objektiva shumë të gjera për shoqërinë, duke inkurajuar 
inovatorët të përcaktojnë objektivat e tyre për t’i arritur ato 
qëllime. Objektiva të tillë mund të përfshijnë eksplorimin 
e hapësirës; zhvillimi i inteligjencës artificiale ose 
teknologjisë së energjisë së pastër; përmirësimin e cilësisë 
dhe shpërndarjes së kujdesit shëndetësor ose ushqimit; 
reflektimi se si jetojmë në qytete; pastrimi i oqeaneve dhe 
shumë të tjera. Mbështetësit thonë se një “menaxhimi sipas 
objektivave” funksionon mirë në biznes dhe inkurajon të 
menduarit inovativ për të zgjidhur problemet në dukje të 
vështira të menaxhimit ose prodhimit (Medeiros 2019).

Kjo do të ishte një qasje e re për të inkurajuar inovacionin 
dhe sipërmarrjen dhe mund të shmangte problemet e 
zakonshme, afatshkurtër, përshkrimet e gjata, ngurtësinë 
burokratike, politikat jofleksibël nga lart-poshtë, 

mbioptimizmin dhe fokusimin në objektivat politike dhe 
jo në biznes. Megjithatë problemet mbeten.  Për shembull, 
kush do të vendosë për këto objektiva sociale? Një virtyt i 
ekonomisë së tregut është se individët vendosin qëllimet 
e tyre: ata nuk kanë nevojë për politikanët dhe zyrtarët. 
Sipërmarrësit ndjekin zgjedhjet e publikut – dhe në një 
ekonomi të lirë dhe të hapur, e bëjnë këtë me shumë 
efikasitet. Shumë nga objektivat e propozuar – le të themi 
eksplorimi i hapësirës – mund të jenë frymëzues, por pa 
analizë të detajuar kosto-përfitim, si mund ta dimë nëse 
ia vlen koha, paratë dhe mundi? Mund të ketë spin-off 
komercial, siç ka pasur nga gara e viteve 1960 deri në Hënë, 
por ne nuk mund të jemi të sigurt për këtë (dhe madje edhe 
në atë rast, është e diskutueshme nëse spin-off-et ia vlenin 
koston e madhe).

Mund të ketë një rast që qeveritë të përpiqen të 
promovojnë inovacionin; dhe kjo strategji e udhëhequr 
nga objektivat është të paktën krejtësisht e ndryshme 
nga përpjekjet e vjetra të dështuara për të ‘zgjedhur 
fituesit’ midis teknologjive, sektorëve apo edhe firmave të 
ndryshme. Por është ende qeveria ajo që vendos objektivat 
dhe vendos se në çfarë përpjekjesh sipërmarrëse duhet 
të përqendrohen. Fakti është se këto objektiva nuk janë 
objektiva ekonomikë, ndoshta as objektiva të zbatueshëm 
dhe të dobishëm, por thjesht një listë vullnetesh të hartuara 
nga intelektualë dhe politikanë – ambiciet dhe zgjedhjet e 
të cilëve mund të jenë krejt të ndryshme nga ato të njerëzve 
të zakonshëm. Pse ëndrrat e një pakice elite duhet t’i 
tejkalojnë të gjithë të tjerët? 

Dhe, ashtu si ‘zgjedhja e fituesve’, objektivat ka të ngjarë 

të zgjidhen në bazë të ‘zhurmës’ rreth çështjeve të veçanta 
sociale dhe politike, jo sepse u shërbejnë nevojave dhe 
qëllimeve të njerëzve të vërtetë. Realitetet politike, duke 
qenë ato që janë, do të jenë projekte të mëdha, spektakolare 
dhe të kushtueshme dhe do të zgjidhen në vend të atyre të 
vogla, të synuara dhe modeste që mund të japin më shumë 
vlerë. Nëse qeveritë vërtet duan të përdorin potencialin e 
sipërmarrësve në krijimin e përfitimeve për njerëzimin, 
duhet të vendosin kushtet e duhura për sipërmarrjen dhe 
të tërhiqen.

Mësime nga përvoja

Josh Lerner arrin në përfundimin se të njëjtat të gabime 
të përsëritura dënojnë përpjekjet e qeverive për të nxitur 
sipërmarrjen. Vendet duhet të shmangin thjesht imitimin 
e asaj që bëjnë të tjerët, si p.sh. përputhja e granteve të 
biznesit dhe subvencioneve tatimore, sepse ato politika 
ndoshta janë gjithashtu të gabuara. Edhe imitimi i asaj që 
duket se funksionon diku tjetër ka të ngjarë të dështojë, 
sepse historia, gjeografia, njerëzit, kultura dhe tregjet janë 
shumë të ndryshme.

Fokusi lokal është një tjetër problem i zakonshëm. 
Qeveritë duhet të kuptojnë se tregu i kapitalit sipërmarrës 
është ndërkombëtar. Ata duhet ta kuptojnë dhe të lëvizin 
me të, në vend që të përpiqen të drejtojnë fondet publike në 
atë që është në modë ose në favorin e tyre politik.

Përdorimi i konsulentëve dhe ndërmjetësve financiarë 
mund të jetë gjithashtu një strategji e kushtueshme 
dhe joefektive. Shpesh, pjesa më e madhe e fondeve të 

disponueshme qeveritare përfundojnë tek këshilltarët dhe 
jo tek sipërmarrësit.

Lehtësimi i taksave dhe subvencionet për investitorët 
janë një tjetër gabim i zakonshëm, thotë Lerner. Përfitimi 
i tyre zgjat vetëm për aq kohë sa ata zgjasin – gjë që, duke 
pasur parasysh ndryshimin e fatit të politikanëve, në 
përgjithësi nuk është shumë e gjatë. Pasi të skadojnë këto 
stimuj, investitorët dhe sipërmarrësit thjesht kërkojnë 
vende të tjera që premtojnë diçka të ngjashme. Stimujt dhe 
subvencionet e mëdha tatimore paraprake janë veçanërisht 
të dëmshme: ato inkurajojnë mbi-prodhimin dhe teknika 
të kushtueshme prodhimi dhe jo në atë që klientët duan 
vërtet. Një shembull është 120 milionë dollarët që qeveria 
britanike i ofroi DeLorean Motor Company në vitet 1970 
(më shumë se gjysma e kostove të saj fillestare) për të 
prodhuar modelin e saj të famshëm të ‘krahëve të zogut’ 
në Irlandën e Veriut me një numër papunësi të lartë. Por 
kërkesa nuk ishte aty, kompania dështoi, ashtu edhe paratë 
e taksapaguesve humbën. Një tipar tjetër interesant i 
këtij rasti, duke u kthyer në fillim të këtij seksioni, është 
se qeveria e Mbretërisë së Bashkuar mendoi se duhej të 
përputhej ose të tejkalonte kërkuesin tjetër të DeLorean, 
qeverinë e Irlandës. Përpjekja për t’i neglizhuar stimujt e 
këqij të ofruar nga qeveritë e tjera është një mënyrë për të 
harxhuar shumë para publike pa efekt të mirë.

Atëherë, çfarë mund të bëhet më mirë për të nxitur 
sipërmarrjen dhe për të përfituar gjerësisht shoqëria 
dhe ekonomia? Një fillim i mirë mund të jetë të shikojmë 
institucionet e një vendi për të cilin pranohet se është 
shumë sipërmarrës dhe të shohim se çfarë mësimesh 
nxjerrim nga kjo.

Pse SHBA-ja është kaq sipërmarrëse?

Në çdo vlerësim, SHBA-ja është sigurisht një vend sipërmarrës. 
A na japin institucionet e saj ndonjë të dhënë për këtë?

Arsimi? A është fuqia e arsimit dhe kërkimit të një 
vendi e rëndësishme për inkurajimin e inovacionit dhe 
sipërmarrjes? Në SHBA gjenden shumë nga universitetet 
dhe institucionet më të mira kërkimore në botë. Por 
në mbarë botën, nuk ka asnjë lidhje të dukshme midis 
sipërmarrjes dhe shpenzimeve për kërkime.

Madhësia e tregut? A është madhësia e tregut vendas 
një faktor, me një treg të madh vendas që i ndihmon 
sipërmarrësit të fitojnë klientë dhe të zgjerohen? Sigurisht, 
SHBA është një vend i madh, me një popullsi mbi 325 

9

milionë banorë. Por përsëri, nuk ka një lidhje të qartë midis 
madhësisë së tregut vendas dhe normave të sipërmarrjes. 
BE-ja ka një popullsi edhe më të madhe (445 milionë), dhe 
gëzon lëvizjen e lirë të produkteve (dhe, në pjesën më të 
madhe, edhe të njerëzve) midis shteteve të saj anëtare. 
Megjithatë, në shumicën e masave, ajo është shumë më pak 
sipërmarrëse se SHBA.

Faktorë të tjerë? Faktorë të tjerë, megjithatë, duken shumë 
më të rëndësishëm. Si aksesi në kapital, liria në inovacion 
dhe veprim, kultura, taksat, ligjet, cilësinë e menaxhimit 
dhe të tjera institucione. Prandaj ia vlen t’i shikojmë këto 
me detaje.

Pasuria, liria dhe kultura

Pasuria dhe kapitali. SHBA është e pasur, ka arsim të 
mirë dhe një standard të lartë të mirëqenies. Pothuajse të 
gjithë e kanë bazën arsimore të nevojshme për të filluar një 
biznes dhe akses në kapitalin e nevojshëm nga kursimet, 
miqtë dhe familja. Qasja më e mirë në kapital mund të 
shpjegojë një pjesë të madhe të arsyes pse vendet më të 
pasura priren të jenë më sipërmarrëse (megjithëse mund 
të jetë e anasjella, që më shumë vende sipërmarrëse priren 
të gjenerojnë më shumë pasuri).

Liria. Ekziston më shumë liri personale në SHBA sesa 
në shumicën e vendeve të tjera. Ndoshta kjo u jep 
sipërmarrësve aftësinë për të eksperimentuar me produkte 
dhe mënyra të reja të të bërit biznes? Statistikat sigurisht 

tregojnë se, cilado qoftë arsyeja, liria dhe sipërmarrja 
shkojnë së bashku. Vendet në krye të indeksit të Lirisë 
Ekonomike Botërore të Institutit Fraser janë gjithashtu 
në krye të masave të sipërmarrjes (Kreft dhe Sobel 
2005). Ekziston gjithashtu një korrelacion i fortë (0,87) 
midis rezultateve të lirisë së vendeve në Indeksin e Lirisë 
Ekonomike të Fondacionit Heritage 2019 dhe dinamikës 
së tyre sipërmarrëse, siç matet nga Rezultati i Shtyllës së 
Biznesit të Indeksit të Prosperitetit të Institutit Legatum 
(Kim 2020). Dhe ka një korrelacion të fortë (0,77) gjithashtu 
midis rezultatit të përgjithshëm të vendeve në Indeksin e 
Lirisë Ekonomike dhe rezultatit të tyre në Indeksin Global të 
Inovacionit të publikuar nga Universiteti Cornell, INSEAD 
dhe Organizata Botërore e Pronësisë Intelektuale (po aty).

Shoqëritë që sjellin inovacion janë ato me më shumë 
liri dhe shkëmbim idesh. Ishte liria, jo drejtimi i shtetit, 
ajo që ktheu në vatra inovacioni Britaninë fitimtare dhe 
Kaliforninë moderne. Ishte drejtimi shtetëror që pengoi 
Rusinë e Stalinit, Kinën e Maos [dhe] Zimbabvenë e Mugabe 
... të ishin vatra të ngjashme.

— Matt Ridley, freemarketconservatives.org

Me fjalë të tjera, nuk është e rëndësishme vetëm pasuria, 
por edhe liria. Rreth tridhjetë e pesë vende janë më të 
pasura se Estonia, për shembull, por ajo ka rezultate të 
larta si në standardin e lirisë ashtu edhe të sipërmarrjes. 
Ka arsye të forta pse është kështu. Sipas Matt Ridley (2020), 
shteti rrallëherë ka meritë për nxitjen e inovacionit. “Shumë 
më shpesh,” shkruan ai “shpikjet dhe zbulimet dalin nga 

urtësia dhe shkëmbimi i ideve, dhe shtyhen, tërhiqen, 
formohen, transformohen dhe vihen në jetë nga njerëz që 
veprojnë si individë, firma, tregje dhe po, ndonjëherë edhe 
nëpunës publikë”. Inovacioni është një proces evolucionar 
që funksionon më mirë nëse njerëzit janë të lirë të kërkojnë 
mënyra të reja dhe më të mira për t’i bërë gjërat.

Hapja. Një kulturë e hapur duket të jetë një faktor tjetër i 
rëndësishëm. SHBA, për shembull, është një vend mikpritës 
për sipërmarrësit. Dhe Deirdre McCloskey argumenton se 
qëndrimet pozitive ndaj biznesit e inkurajojnë sipërmarrjen. 
Të tilla ‘vlera borgjeze’, thotë ajo, shpjegojnë zgjerimin e 
tregtisë në Angli para dhe gjatë Revolucionit Industrial; 
dhe të njëjtat vlera janë të gjalla në SHBA sot (McCloskey 
2007). Si pjesë e kësaj kulture amerikane, vetë-përmirësimi 
shihet si diçka pozitive dhe njerëzit janë më të prirur të 
mos mbështeten te përfitimet nga shteti. Sipërmarrësit 
dhe super-sipërmarrësit nuk shahen, siç ndodh në vendet 
më socialiste, por admirohen përgjithësisht. Dhe nuk 
paragjykohen nga dështimet në të kaluarën.

Inovacioni pa burokraci

Disa sisteme ligjore duket se janë shumë më të mirë në 
inkurajimin e sipërmarrjes se të tjerët. Sipërmarrja është 
dy herë më e përhapur në traditën juridike angleze sesa 
në atë gjermane, për shembull. Edhe më mbresëlënëse, 
sipërmarrja është tre herë më e madhe në traditën angleze 
se atë skandinave, dhe pesë herë më e madhe nga tradita 
franceze (Sanandaji dhe Sanandaji 2014).

Dallimet në traditat juridike. Një shpjegim i mundshëm 
për këto dallime befasuese është se tradita juridike angleze 
është ndërtuar mbi të drejtën e zakonshme, e cila është 
“nga poshtë lart”. Shumica e vendimeve merren nga 
gjykatat, në përgjigje të çështjeve reale, jo nga autoritetet 
politike në përputhje me opinionet dhe paragjykimet e 
tyre. Ndërsa ekzistojnë parime të shumta për veprimet 
që janë ‘të arsyeshme’, individët në përgjithësi janë të lirë 
të bëjnë çfarë të duan, për sa kohë që kjo nuk i dëmton të 
tjerët. Kjo sigurisht është e mirë për inovatorët. Vetëm nëse 
lindin mosmarrëveshje – nëse banorët vendas ankohen 
për mbeturinat dhe bllokimet e shkaktuara nga furgonët 
ushqimorë ‘ambulant’ në rrugët e tyre – gjykatave u 
kërkohet të marrin një vendim.

Tradita të tjera, që rrjedhin nga ligji romak ose 
napoleonik, janë sisteme “nga lart poshtë”. Prezumimi 
është se veprimi lejohet vetëm nëse autoritetet qeveritare 
e lejojnë në mënyrë specifike. Për shembull, suplementet 
e vitaminave mund të mos i bëjnë dëm askujt, por këto 
sisteme ligjore kërkojnë që prodhuesit të kenë leje specifike 
furnizimi; dhe nëse nuk ekzistojnë rregulla për këtë, ato 
duhet të krijohen. Kjo burokraci shtesë është qartësisht e 
keqe për inovatorët. Dhe është më e vështirë për bizneset e 
reja të merren me mijëra faqe rregullash sesa të përmbushin 
parimet e aktivitetit të tyre.

Përhapja e burokracisë. Në të vërtetë, këto sisteme 
prodhojnë gjithmonë e më shumë rregulla rregullatore 
(dhe më të detajuara).

Vetë ligjvënësit nuk do të kishin punë nëse do të 

thjeshtonin dhe reduktonin burokracitë. Përkundrazi, duke 
e zgjeruar dhe thelluar atë, mbrohen kundër sulmeve dhe 
demonstrojnë zellin dhe vlerën e tyre. Por  rregullat në rritje 
që gjenerojnë këto sisteme ligjore nënkuptojnë se inovatorët 
duhet të marrin përsipër një ushtri rregullatorësh për të 
filluar një biznes, pa menduar ta drejtojnë atë. Dhe ashtu 
si qeveria autoritare ushqen miqësinë dhe korrupsionin, 
po ashtu edhe sisteme të tilla ligjore kufizuese prodhojnë 
rregullore më shumë dhe më të detajuara dhe akoma më 
shumë zyrtarë. 

Për më tepër, shumë vende miratojnë gjithnjë e më 
shumë “parimin paraprak” se është më mirë të jesh i sigurt 
sesa të të vijë keq. Shpesh në përgjigje të grupeve lobuese 
që janë të shqetësuara për efektin e emetimeve në klimë 
ose rreziqet e ushqimit të modifikuar gjenetikisht, qeveritë 
vendosin ‘kufizime paraprake’ ndaj inovacioneve, duke 
e vënë përgjegjësinë mbi sipërmarrësit për të provuar se 
inovacioni i tyre është pozitiv. Kjo përsëri nuk inkurajon 
inovacionin dhe marrjen e riskut.

Plani për rritje. Sa më i hapur të jetë sistemi, aq më shumë 
ai inkurajon inovacionin dhe marrjen e riskut dhe nuk është 
çudi që këto vende në përgjithësi udhëheqin jo vetëm me 
lirinë dhe lehtësinë për të bërë biznes, por edhe renditjen e 
performancës së sipërmarrjes dhe inovacionit. 

Një program politikash që inkurajon një inovacion të 
tillë bazohet në traditën ligjore nga poshtë-lart dhe do 
të sillte ‘inovacion pa burokraci’ të paracaktuar (siç e 
quan ekonomisti bashkëkohor amerikan Adam Thierer). 
Programi gjithashtu heq barrierat e tjera për hyrjen në 

treg dhe mirëpret konkurrencën. Ai mbron lirinë e fjalës 
dhe lirinë e veprimit. Mbështetet në parimet e të drejtës së 
përbashkët dhe jo në rregulla, leje dhe licenca të detajuara. 
Dhe çdo kufizim në veprim vendoset vetëm në bazë të 
kostove dhe përfitimeve objektive (Thierer 2014).

Rëndësia e taksimit

Është e diskutueshme nëse shumë nga vlerat kulturore, 
morale dhe ligjore të përmendura më sipër mund të 
implementohen lehtësisht në vende të tjera – megjithëse 
rritja e shpejtë e bizneseve sipërmarrëse në disa vende 
post-socialiste na tregon se ato mund të zhvillohen kudo. 
Më e lehtë për t'u përsëritur, është klima e favorshme 
tatimore dhe rregullatore në SHBA. Aq e rëndësishme është 
politika tatimore për sipërmarrjen, saqë vetëm normat e 
taksave më të ulëta mund të shpjegojnë shkallën e lartë të 
sipërmarrjes në SHBA.

Për shkak se teoritë ekonomike të zakonshme kryesisht 
injorojnë ose keqinterpretojnë sipërmarrjen, prodhojnë 
politika tatimore të këqija. Në rastin më të mirë, nuk 
merren parasysh veçoritë dhe nevojat e saj unike. Në rastin 
më të keq, e pengojnë.

Ndjeshmëria ndaj taksave. Tekstet ekonomike i marrin 
firmat si të mirëqena dhe të përhershme. Ajo injoron se si 
ose pse firmat krijohen, hapen, si rriten dhe zhvillohen, pse 
mbyllen dhe cilat janë nevojat e tyre në faza të ndryshme 
të ciklit tyre. Firma tipike në tekst është më shumë si 
një kompani e themeluar prej kohësh. Prezumimi është 

se firma investon kapital, i cili gjeneron një shpërblim 
të parashikueshëm. Nëse është kështu, atëherë normat 
e taksave kanë pak rëndësi: firma tipike vazhdon të 
funksionojë pa shqetësime, duke e kaluar çdo rritje taksash 
tek klientët dhe punonjësit e saj në formën e çmimeve më 
të larta ose pagave më të ulëta. 

Firmat reale, megjithatë, nuk janë kështu – veçanërisht 
firmat sipërmarrëse. Ata jetojnë në një botë të pasigurt. Ata 
nuk mund të parashikojnë saktë nëse investimet e tyre do 
të kthehen mbrapsht. Situata të panumërta – konkurrenca 
e re, ndryshimi i kërkesës së klientëve, mungesa e ofertës, 
gabimet në menaxhim – mund t’i kthejnë fitimet e 
mundshme të ardhshme në humbje reale. Prandaj, taksat 
bëjnë një ndryshim të madh në llogaritë e sipërmarrësit. 
Taksat mbi firmat, kapitalin, furnizimet, produktet, 
punëtorët ose klientët e tyre të gjitha rrisin rrezikun e 
humbjeve dhe dështimit. Sipërmarrësit potencialë duhet 
të jenë shumë më të kujdesshëm në lidhje me sipërmarrjet 
e tyre, pasi atyre u gjenerohen të ardhura më të larta për 
të bërë një kthim pas tatimit. Por të ardhurat dhe kthimet 
nuk janë kurrë të sigurta. Rrjedhimisht, shumë pak nga 
ata sipërmarrës potencialë zgjedhin të vazhdojnë me 
sipërmarrjet e tyre dhe nuk rrezikojnë me risi (Block 2016).

Sipërmarrësit e listojnë tatimin si një nga problemet 
kryesore me të cilat përballen. Ata janë shumë më të 
ndjeshëm ndaj normave tatimore sesa firmat e mëdha. Në 
të vërtetë, Fondacioni i Tatimeve vlerëson se çdo 1 për qind 
rritje e taksës së korporatës në SHBA çon në një rënie prej 
3.7 për qind të numrit të regjistrimeve të kompanive të reja; 
ndërsa një ulje prej 10 për qind në normat e tatimit mbi të 

ardhurat sjell një rritje prej 12 për qind të punësimeve të 
reja (Watson dhe Kaeding 2019).

Disa vende përpiqen të kompensojnë këtë ndjeshmëri 
tatimore dhe të inkurajojnë rritjen e kompanive të vogla, 
duke taksuar kapitalin më shumë se sa punën, në mënyrë 
që taksat të jenë më të rënda për firmat e mëdha me 
kapital intensiv (Henrekson dhe Sanandaji 2008). Por kjo 
barrë shtesë mund të dëmtojë inovacionin brenda firmave 
të mëdha. Dhe mund të dëmtojë gjithashtu ndërmarrjet 
më të vogla. Të ardhurat e tyre nuk ndahen thjesht në të 
ardhura nga puna dhe kapitali; Të ardhurat e sipërmarrësve 
fillestarë janë shpesh edhe kapitali i tyre, pasi ata përdorin 
të ardhurat e tyre për të riinvestuar në biznes. Pra, taksa do 
të rëndojë pikërisht aty ku ka qëllim të lehtësojë.

Taksat e papritura. E njëjta gjë vlen për taksat “e papritura”. 
Teoritë ekonomike thonë se, nëse fitimet vijnë nga rastësia 
apo fati i mirë, i papritur, tatimi i tyre nuk ndikon në sjelljen 
e kompanive. Për shembull, kur në 2007–2008 çmimi i naftës 
së papërpunuar u rrit nga 60 dollarë në 140 dollarë për 
fuçi (kryesisht për shkak të trazirave politike në Lindjen e 
Mesme), kompanitë e naftës në Detin e Veriut të Mbretërisë 
së Bashkuar patën ‘fitime të papritura’ afatshkurtra, të 
cilat qeveria britanike i konsideroi për t’i taksuar. Por kur 
çmimi ra shpejt përsëri dhe taksimi nuk ndodhi, zyrtarët e 
Thesarit të Mbretërisë së Bashkuar menduan se taksa do të 
ishte neutrale, sepse taksonte vetëm fatin, jo sipërmarrjen.

Por taksat e papritura nuk janë neutrale. Sipërmarrësit 
e dinë se mund të jenë me fat ose të pafat. Nëse ata 
përballojnë humbjet e tyre të fatit të keq, por humbasin 

fitimet e fatit të mirë, kjo rrit rrezikun e tyre (dhe, duke qenë 
se taksat e papritura janë arbitrare, janë të pasigurta) dhe 
për këtë arsye i dekurajon ata të veprojnë si  sipërmarrës. 
Për shembull, ata ngurrojnë për të zhvilluar lëndë djegëse 
alternative për të përfituar nga ndërprerjet e furnizimet 
me naftë; dhe publikut i mohohet kjo zgjedhje dhe siguri. 
Për më tepër, edhe fati i mirë nuk është falas: Edhe fati i 
mirë nuk vjen falas: një problem furnizimi në një vend do 
të thotë që prodhim i ri duhet të vihet në punë nga vende 
të tjera dhe rrjetet e shpërndarjes duhet të ridrejtohen. 
Tatimet mbi fitimet e papritura injorojnë këtë kosto shtesë 
dhe demotivojnë sipërmarrësit që të përgatiten për këto 
përgjigje – në dëm të konsumatorëve.”

Për më tepër, dekurajomi, i shkaktuar nga taksat e 
papritura, është shumë më i madh për ndërmarrjet e vogla 
sesa për ato të mëdha. Sipërmarrjet e reja janë të pasura 
me njohuri dhe të mira në zbulimin e mundësive, por ato 
zakonisht kanë shumë më pak kapital dhe likuiditet sesa 
firmat e mëdha. Ndërkohë që një firmë e madhe mund të 
tërheqë fatura të papritura tatimore duke shitur asete ose 
duke u futur në rezerva, ato më të voglat mund të mos kenë 
asete të shitshme ose para rezervë. Kapitali dhe paratë që 
ata kanë shpesh vjen nga kursimet e vetë sipërmarrësit dhe 
riinvestohen menjëherë në biznes. Për më tepër, sipërmarrjet 
e reja ose të vogla kanë shumë më pak aftësi për të mbledhur 
financa nga bankat ose aksionerët për të përballuar faturat 
e paparashikuara. Kështu që, është më e vështirë për ta që të 
cenohen ndaj taksave të papritura, siç munden firmat më të 
mëdha: ato mund të mos kenë linja të tjera për t’u zgjeruar 
dhe mund të mos dëshirojnë  për të bërë diçka tjetër gjithsesi.

Taksat e aksioneve. Siç kemi thënë, kapitali sipërmarrës 
luan një rol kyc në transformimin e bizneseve fillestare në 
biznese afatgjata dhe të qëndrueshëm. Është e rëndësishme 
të theksohet se Evropa është pas SHBA-së në aktivitetin e 
kapitalit të riskut – dhe në bizneset e reja, edhe pse tregjet 
financiare evropiane janë shumë të forta. Një arsye mund të 
jetë trajtimi i ndryshëm tatimor i aksioneve të punonjësve.” 
(Henrekson dhe Sanandaji 2018).

Në bizneset e reja dhe inovative rreziku i dështimit 
është i lartë. Për të menaxhuar këtë rrezik, ofruesit e 
kapitalit sipërmarrës shpesh kompensojnë themeluesit 
dhe punëtorët kryesorë me aksione dhe jo vetëm me para. 
Nëse ka norma të ulëta tatimore për këto aksione, kjo e 
bën investimin më tërheqës, tërheq kapitalin dhe talentin 
dhe nxit inovacionin. Në SHBA, tatimi është me të vërtetë i 
ulët, sepse të ardhurat nga aksionet e punonjësve trajtohen 
si fitime kapitale; fitimet mund të shtyhen dhe tatimi të 
shtyhet derisa stoku të shitet përfundimisht. Si rezultat, 
SHBA-ja ka më shumë aktivitet të kapitalit sipërmarrës 
sesa Evropa. Kjo nga ana tjetër rrit gjasat që kompanitë 
inovative të arrijnë rritje të lartë. Dhe pastaj përfitimet 
më të gjera të kësaj rritjeje sipërmarrëse shpërndahen 
nëpër ekonomi. Megjithatë, pasi sektori sipërmarrës është 
relativisht i vogël, merr përfitime të mëdha dhe është një 
humbje shumë e vogël për Thesarin.

Probleme të tjera tatimore. Për shkak se teoritë 
kryesore ekonomike nuk marrin parasysh mjaftueshëm 
bizneset sipërmarrëse dhe nevojat e tyre të veçanta, 
hartuesit e politikave ekonomike zakonisht i vendosin 

taksat individuale dhe të korporatave duke e dekurajuar 
sipërmarrjen. Taksat më të larta (dhe të paparashikueshme) 
rrisin ndjeshëm rreziqet me të cilat përballen sipërmarrësit 
dhe zvogëlojnë aftësinë e bizneseve të reja me para të 
kufizuara për të përballuar talentin dhe pajisjet që ata 
nevojë. Ato gjithashtu e bëjnë më të vështirë për bizneset 
fillestare qasjen në kapital. Për shkak të rreziqeve të 
përfshira, disponueshmëria e kapitalit sipërmarrës është 
shumë e ndjeshme ndaj kthimeve të investimit. Taksat e 
larta dhe të paparashikueshme i zvogëlojnë ato kthime dhe 
për këtë arsye janë një dekurajim i madh.

Normat e taksave janë shumë të larta duke stimuluar 
shmangien dhe evazionin. Kjo është më e zakonshme në bi-
zneset fillestare dhe firmat e vogla ku standardet e kontabi-
litetit dhe kontrollet financiare janë më pak rigoroze. Sipër-
marrësit, studiuesit dhe shkencëtarët lëvizin. Ata shmangin 
taksat tepër të larta dhe i bashkohen ‘ikjes së trurit’ duke 
migruar në vende me taksa më të ulëta. Fatkeqësisht, ikja 
e lë vendin pa talente, më pak dinamik dhe të uritur nga 
përfitimet e risive, përpjekjeve, inovacionit dhe kontributit 
të tyre në rritjen e ardhshme ekonomike.

Barra rregullatore

Është më e lehtë të matësh ndikimin e taksave mbi 
ndërmarrjet sesa barrën rregullatore me të cilën përballen. 
Megjithatë, ka disa masa të thjeshta që mund të ofrojnë disa 
indikacione të përafërta, të tilla si koha, dokumentet dhe 
kostoja e regjistrimit të një biznesi të ri. Në fund të fundit, 
sa më e vështirë të jetë të hapësh një biznes të ri, aq më pak 

njerëz do ta bëjnë këtë. Ose do të krijojnë biznese informale 
që, duke qenë jashtë ligjit, nuk do të jenë në gjendje të 
operojnë me shumë efikasitet. Për shembull, pronarët do 
të investojnë më pak në objekte dhe pajisje, nga frika se 
autoritetet (ndonjëherë të korruptuara) do t’i mbyllin ato 
dhe do t’u konfiskojnë (ose vjedhin) pronën e tyre.

Për fat të mirë, koha që duhet për të filluar një biznes ka 
rënë nga një mesatare botërore prej 50 ditësh në 2003 në më 
pak se 20 ditë tani5 Por ka ende variacione të larmishme. Në 
Venezuelë, shifra është 230 ditë; në Republikën Popullore 
Demokratike të Laos është 173 ditë; në Kamboxhia 99 ditë. 
Nga ana tjetër duhen vetëm katër ditë për të filluar një 
biznes në SHBA, dy në Australi, Kanada, Hong Kong dhe 
Singapor dhe vetëm një në Gjeorgji dhe Zelandën e Re. Në 
Estoni, bizneset mund të krijohen menjëherë në internet. 
Përsëri, ekziston një model i qartë: fillimi i një biznesi është 
i shpejtë në vendet e lira dhe sipërmarrëse, i ngadalshëm 
në ato më pak të lira dhe më pak sipërmarrëse. Mund të 
mos jetë gjithashtu rastësi që është dy herë më shpejt për të 
filluar një biznes në vendet me të ardhura të larta se kudo 
tjetër. Dhe vendet me të ardhura më të larta, siç e kemi 
parë, janë përgjithësisht më sipërmarrëse.

Është më e vështirë të matet barra financiare e rregulloreve 
– apo edhe numri i tyre. Acquis communautaire (trupi i 
ligjeve dhe rregulloreve të BE-së për kompanitë, bamirësitë 
dhe njerëzit) ka 35 kapituj; zyrtarisht është 110,000 faqe e 
gjatë dhe rritet me 5,000 faqe në vit – edhe pse askush se 
di me siguri sepse disa vlerësime i kanë shifrat dy herë më 
shumë. Organe të tilla të mëdha rregulluese rëndojnë më 

5 Projekt i Bankës Botërore

shumë mbi bizneset e vogla dhe ato fillestare, të cilat janë 
më pak në gjendje t’i zbatojnë ato (nuk kanë kohë për t’i 
lexuar dhe kuptuar ato) ndryshe nga  kompanitë e mëdha 
me departamentet e tyre me përvojë.

Vendosja e rregullave të shumta dhe tepër të vështira 
për bizneset e vogla inkurajon korrupsionin. Në Nepal, për 
shembull, një studim i vitit 2013 i ndërmarrë nga Samriddhi 
(Fondacioni i Prosperitetit) zbuloi se shitësit vendas duhej 
të regjistroheshin në katër agjenci të ndryshme qeveritare, 
monitoroheshin nga gjashtë agjenci të ndryshme dhe 
duhej të pajtoheshin me më shumë se 15 ligje specifike. 
Çuditërisht, asnjë nga 268 dyqanet e anketuara nuk i kishte 
të gjitha regjistrimet e nevojshme, sepse ishin shumë të 
vogla për t'u marrë me kaq shumë rregulla. Mungesa e 
dokumentacionit e bën të vështirë për pronarët e dyqaneve 
të vogla të marrin hua për t'u zgjeruar, kështu që bizneset 
e tyre mbeten joefikase të vogla. Ndërkohë, policia dhe 
zyrtarët lokalë i kërcënojnë sistematikisht me mbyllje të 
biznesit, nëse nuk paguajnë ryshfet, që të anashkalojnë 
shkeljen (Fondacioni Samriddhi 2013).

As ky nuk është thjesht një problem i vendeve në zhvillim. 
Hapja e një restoranti në San Francisko, për shembull, 
kërkon 14 leje të ndryshme, duke përfshirë planifikimin, 
ndërtimin, zjarrin, shërbimet publike dhe të tjera. Disa 
përfshijnë kohë, përpjekje dhe kosto të konsiderueshme 
financiare. Nëse do të shërbehet alkool, për shembull, 
restoranti duhet të lajmërojë me postë çdo banor brenda 
150 metrave. Së bashku, këto procese të ndryshme mund 
të zgjasin nëntë muaj për t’u përfunduar, shpesh duke u 
kushtuar sipërmarrësve mijëra dollarë qira në ambiente që 

nuk mund të përdoren derisa çdo leje të nënshkruhet nga 
zyrtarët (Tuder 2017).

Shpesh sugjerohet se reduktimi i rregulloreve do të çojë 
në marrjen e produkteve me cilësi më të ulët ose të pasigurt 
nga publiku, se do të formohen monopole ose që tregtarët 
do të paguajnë në mënyrë cinike punonjësit ose do të ndotin 
mjedisin. Studimet sugjerojnë se rregullimi i mirë-projektuar 
me të vërtetë mundet të përmirësojë gjërat në të gjitha këto 
fronte dhe të nxisë rritjen ekonomike në këtë proces. Por ato 
tregojnë gjithashtu se ekonomitë e shumë rregulluara kanë 
rritje ekonomike më të ulët se ato më pak të rregulluara 
(Gorgens et al. 2003; shih gjithashtu Djankov 2006).

Rregullorja e mirë-projektuar është, në çdo rast, 
përjashtim, jo ​​rregull. Shumica e rregulloreve udhëhiqen 
nga axhendat politike dhe jo nga provat dhe racionaliteti 
ekonomik. Përveç kësaj, firmat më të mëdha, me buxhetet e 
tyre më të mëdha lobuese, kanë një ndikim joproporcional 
në rregullore. Kjo u mundëson atyre të mbrojnë bizneset 
e tyre kundrejt të rinjve. Konkurrenca e ulët do të thotë 
produkte më pak inovative, cilësi më e ulët dhe çmime më 
të larta. Ata gjithashtu nuk bojkotojnë dot kompanitë që 
tregtojnë në mënyrë të padrejtë ose të papërgjegjshme. 
Dhe meqenëse rregulloret e rënda e ulin mirëqenien, ata 
kanë më pak para për të kursyer (pasi sigurojnë bazat e 
ushqimit, strehimit, veshjeve, shërbimeve komunale dhe 
kujdesit shëndetësor) për përmirësimin e standardeve 
mjedisore – për të kaluar nga energjia e lirë me qymyr në 
burime të rinovueshme, për shembull. Vetëm sipërmarrja 
konkurruese, nëpërmjet vlerës më të lartë dhe rritjes 
ekonomike na mundëson të trajtojmë probleme të tilla.

Kushtet e duhura

Sipërmarrja kërkon jo vetëm kushtet e duhura për vetë 
sipërmarrësit, por edhe kushtet e duhura për investitorët, 
punëtorët dhe klientët e tyre. Sipërmarrësit kanë nevojë 
për qasje të mirë në kapital, aftësi menaxhuese dhe 
këshilla; ata dhe klientët e tyre gjithashtu kanë nevojë për 
një mjedis të qëndrueshëm politik dhe ekonomik. Vetëm 
atëherë njerëzit mund të planifikojnë dhe investojnë për të 
ardhmen me besim.

Prona dhe drejtësia. Ekziston një korrelacion pozitiv në 
një vend midis sigurisë së të drejtave të pronës dhe shkallës 
së sipërmarrjes së tij (Sanandaji dhe Leeson 2013). Duke 
pasur parasysh pasigurinë me të cilën përballet çdo biznes, 
siguria e të drejtave të  pronës dhe sundimi i ligjit janë 
jetike për vendimin e njerëzve për të rrezikuar paratë dhe 
përpjekjet e tyre. Nuk ka kuptim që fermerët të mbjellin një 
kulture, për shembull, nëse presin që të korrat t’u vidhet 
me armë.

Nevoja për të drejta të sigurta prone – duke përfshirë 
të drejtat e kopjimit, patentat, markat dhe pronat e tjera 
‘intelektuale’– është edhe më i madh për sipërmarrësit. 
Shumica e sipërmarrjeve dështojnë dhe shumica e 
investimeve sipërmarrëse nuk shpërblehen. Pra, nëse 
njerëzit marrin risk sipërmarrës, duhet të jenë të sigurt se 
mund të korrin shpërblimin nga ata pak që ia dalin.

Nuk është vetëm lakmia personale nga e cila duhet 
mbrojtur prona. Sipërmarrësit kanë më pak gjasa të heqin 
dorë nga punët e tyre, të fillojnë një biznes të ri dhe ta 

menaxhojnë atë deri në përfitim, nëse kanë frikë se vetë 
qeveria mund të taksojë arbitrarisht të ardhurat, t’i mbyllë 
ato për arsye politike ose të lejojë zyrtarët të marrin ryshfet. 

Duhet të ketë një sistem ligjor që e trajton vjedhjen dhe 
shfrytëzimin nga politikanët dhe zyrtarët pa asnjë dallim 
nga vjedhja dhe shfrytëzimi nga individët dhe bandat. Dhe 
duhet të ketë një drejtësi të fortë dhe të pavarur për ta 
mbështetur atë.

Nëse sistemi i drejtësisë është i dobët ose i korruptuar, 
njerëzit do të kenë pak besim në të. Në të vërtetë, do ta 
shohin si një rrezik potencial të madh: hajdutët vetëm 
vjedhin nga ty, por nuk të ndalojnë të tregtosh ose të të 
heqin lirinë. Kjo do t’i bëjë ata shumë të pavullnetshëm për 
të bërë investime sipërmarrëse. Për të njëjtat arsye, pushteti 
politik dhe zyrtar duhet të jetë i kufizuar, në mënyrë që 
ata që janë në pushtet të mos veprojnë arbitrarisht për 
të shfrytëzuar të tjerët (siç është konfiskimi i pronës së 
grupeve që i kundërshtojnë) dhe të injorojnë të drejtat 
individuale dhe qytetare të njerëzve. (Butler në vijim).

Hapja. Një faktor tjetër i rëndësishëm është hapja e një 
vendi ndaj kapitalit të huaj dhe migrimit. Siç e kemi parë, 
shumë sipërmarrës janë emigrantë. Ata janë njerëz që kanë 
pasur guximin, energjinë dhe sipërmarrjen për të lënë 
atdheun e tyre dhe për të filluar nga e para diku tjetër – të 
gjitha tiparet që janë të dobishme për një sipërmarrës. Dhe 
ata kanë më shumë gjasa të shohin mundësi që vendasit, 
të lidhur me kulturën dhe imagjinatën mbizotëruese, nuk 
i shohin.

Politikat për të tërhequr (dhe mbajtur) emigrantë 

sipërmarrës përfshijnë viza pune për studentët në mënyrë 
që ata të studiojnë në vendin pritës dhe të punojnë aty 
për një firmë në fushën e tyre të interesit. Ose edhe për të 
filluar ndërmarrjen e tyre: disa vende kanë viza speciale 
për sipërmarrësit e huaj dhe akoma më shumë kanë viza 
speciale që u japin investitorëve rezidentë. Por një politikë 
e hapur migrimi që tërheq dhe mban çdo punëtor, të aftë 
ose jo, ka një shans disproporcionalisht të lartë për të 
tërhequr njerëz me frymë sipërmarrëse dhe, në përgjithësi, 
në promovimin e mirëqenies dhe uljen e varfërisë (Caplan 
në vijim).

Kultura. Institucione të tilla si tradita ligjore, natyra dhe 
siguria e të drejtave të pronës, pavarësia e gjyqësorit, 
kufizimet e qeverive, mbrojtja e të drejtave apo qëndrimet 
ndaj migrimit, janë të ngritura mbi parimet, moralin dhe 
besimet e një kulture. Nuk është e lehtë të riprodhosh këto 
parime në ndonjë kulturë tjetër për të cilën ato janë të 
huaja.

Megjithatë, fryma e sipërmarrjes është e fortë pothuajse 
kudo. Edhe në vendet më të rregulluara, njerëzit tregojnë 
zgjuarsi të jashtëzakonshme në shmangien e rregullave 
zyrtare në mënyrë që të përmirësojnë jetën për veten dhe 
familjet e tyre. Njerëzit janë jashtëzakonisht të shkathët në 
përballimin e problemeve dhe shfrytëzimin e mundësive; 
sipërmarrja e tyre shpaloset lehtësisht. Pra, çdo gjë që 
mund të bëhet për ta çliruar atë, dhe për ta kthyer atë nga 
joproduktive në produktive, mund të sjellë përfitime të 
mëdha për komunitetin.

Për qeveritë, kjo do të thotë të kuptuarit e realitetit të 

tregut të kapitalit sipërmarrës dhe nevojave të veçanta të 
sipërmarrësve; shfrytëzimi i arsimit dhe kërkimit; të qenit 
i hapur ndaj migrantëve dhe kapitalit të huaj; të shohin 
afatgjatë në vend që të përpiqen të rregullojnë shpejt; 
të mos komplikojnë programet mbështetëse; shmangia 
e subvencioneve paraprake dhe lehtësimin e taksave; 
vigjilencë ndaj konsulentëve; mospërsëritjen e gabimeve të 
të tjerëve.

Rëndësia e menaxhimit

Një qasje e tillë mund të nxisë kreativitetin, gjenerimin e 
ideve, inovacionin dhe marrjen e riskut (Dimitriu 2019b). 
Megjithatë, për t’i kthyer idetë në biznes fitimprurës, 
sipërmarrësit i nevojiten gjithashtu aftësi teknike dhe 
aftësi organizative (Ward 2005).

Firmat kanë sukses ose dështojnë për një sërë arsyesh 
(Paul Graham (2006) identifikon 18 arsye dështimi), por 
menaxhimi i mirë ose i keq është veçanërisht i rëndësishëm. 
Shpesh sipërmarrësit luftojnë me drejtimin e biznesit, 
kontrollin e kostove, përshtatjen me rritjen e shpejtë ose 
arritjen e klientëve. Shndërrimi i ideve të mira në sukses 
tregtar kërkon menaxhim të mirë.

Vetë menaxherët janë, në një farë kuptimi, sipërmarrës. 
Për shembull, ata mund të gjejnë mënyra inovative për 
të rritur kënaqësinë e klientit, në mënyrë që njerëzit të 
besojnë se po marrin vlerë edhe më të mirë nga produkti 
i sipërmarrësit. Ata gjejnë mënyra për t’i bërë produktet 
e vjetra dhe të nënvlerësuara më tërheqëse ose më të 
dobishme. Dhe ashtu si sipërmarrësit kombinojnë burime 

produktive në mënyra të reja për të krijuar produkte më të 
mira ose më të lira, po ashtu edhe menaxherët kombinojnë 
burimet njerëzore për t’i bërë ato produkte më tërheqëse 
për klientët.

Hendeku i madh midis firmave më produktive dhe 
atyre më pak produktive mund të ketë shumë shkaqe – jo 
vetëm normat e ulëta të interesit që mbajnë gjallë firmat 
“zombi”, por ndoshta rregullat, konkurrenca e dobët 
apo arsimimi i dobët. Megjithatë, pjesa më e madhe e 
hendekut mund t’i mbetet cilësisë së menaxhimit. Firmat 
më të mira monitorojnë biznesin e tyre dhe përpiqen të 
përmirësojnë performancën, duke promovuar produkte 
dhe njerëz të suksesshëm dhe duke rregulluar dështimin 
kur e identifikojnë. Firmat më pak produktive nuk e bëjnë 
këtë (Dimitriu 2019b). Duke pasur parasysh përfitimet 
e menaxhimit të mirë, është për t’u habitur që praktika e 
mirë nuk përhapet domosdoshmërisht.

Por firmat me performancë të dobët mund të mos e 
kuptojnë se po i bëjnë gjërat gabim. Ndoshta performuesit 
e dobët janë aq të përqendruar në detyrat kryesore të 
prodhimit sa nuk kanë kohë të mendojnë për menaxhimin. 
Ndoshta ata nuk e imagjinojnë se cilat aspekte mund të 
përmirësojnë lehtësisht. Atyre u mungon motivimi për 
t’i bërë gjërat ndryshe, ose kanë frikë nga ndryshimi. Ata 
përpiqen të reformohen, por s’i vendosin dot në funksion.

Menaxhimi në sipërmarrjen e re ka katër kërkesa: Ai kërkon, 
së pari, një fokus të qartë në treg. Së dyti, parashikim 
financiar dhe veçanërisht planifikim paraprak të nevojave 
të parasë dhe kapitalit. Së treti, një ekip të mirë menaxhues 

shumë kohë përpara se t’ia ketë nevojën. Dhe së fundi, 
përcaktimin e rolit dhe marrëdhënien e tij në sipërmarrje.

— Peter F. Drucker, Innovation and Entrepreneurship

Rrjeti i Sipërmarrësve, një institut kërkimor në Mbretërinë 
e Bashkuar, vuri në dukje se në Indi, thjesht duke u dhënë 
firmave të vogla këshilla falas për menaxhimin e rriti 
produktivitetin e menaxhimit me 11 për qind (po aty). 
Prandaj, gjëja më efektive që mund të bëjë një qeveri për 
të rritur suksesin e sipërmarrësve, është aksesi në këshilla 
të tilla. Rrjeti i sipërmarrësve sugjeron gjithashtu që 
qeveritë duhet të ndihmojnë sipërmarrësit të identifikojnë 
idetë më të mira të menaxhimit duke promovuar teknika 
menaxhimi. Ata gjithashtu duhet të inkurajojnë firmat për 
të investuar në përmirësimin e aftësive të tyre menaxhuese, 
ndoshta nëpërmjet praktikës. Rrjetet “peer-to-peer” për 
të ndarë praktikat e mira janë gjithashtu të rëndësishme: 
përmes kësaj teknike Kina rriti të ardhurat e firmave me 
8 për qind, duke rritur përfitimin dhe produktivitetin e 
menaxherëve (po aty).

Leksione

Sigurisht, ne duhet të kujdesemi për nxitjen e sipërmarrjes 
për të gjitha arsyet e dhëna në fillim të këtij libri, dhe 
qeveria mund të ketë një rol në këtë. Por ajo duhet të jetë 
dashuri ‘e ashpër’, jo një lumë i lehtësimeve tatimore, 
subvencioneve, granteve dhe dhuratave të tjera, thotë Rrjeti 
i Sipërmarrësve. Edhe pse sipërmarrësit shpesh ankohen 
se kanë mungesë fondesh: financat nuk janë pengesa më e 

madhe për fillimin e një biznesi, i cili zakonisht nuk kërkon 
shumë kapital. Financat e qeverisë, inkurajojnë krijimin e 
sipërmarrjeve të shumta, të paqëndrueshme dhe i bëjnë 
sipërmarrësit tepër optimistë. Bizneset më të mira dhe më 
të qëndrueshme nuk ‘bëhen’, por evoluojnë nga biznese 
të vogla fillestare, duke u rritur natyrshëm me kërkesat e 
klientëve të tyre.

Një ide tjetër e zakonshme është se qeveritë duhet të 
përmirësojnë arsimin, trajnimin dhe aftësitë. Sigurisht, 
të gjitha ndihmojnë në krijimin dhe ushqyerjen e firmave 
sipërmarrëse. Por ato nuk duhet të sigurohen nga qeveria, 
e cila tenton t’i japë ato në një mënyrë shumë burokratike 
që mund të mos jetë në përputhje me nevojat e tregut. 
Sipërmarrësit nuk kanë nevojë për programe trajnimi të 
drejtuara nga shërbimi civil. Njerëzit mësojnë më shumë 
për biznesin në punë se sa kanë mundur ndonjëherë në 
klasa apo kolegje trajnimi. Dhe sipërmarrësit e dinë kë 
të trajnojnë në çfarë mënyre dhe për çfarë qëllimi, më 
mirë se zyrtarët. Në vend që të ofrojnë trajnime, qeveritë 
duhet promovojnë kapitalin njerëzor. Kjo nënkupton 
strukturimin e sistemit tatimor për të mbështetur trajnimin 
dhe zhvillimin e kapitalit njerëzor.

Liberalizimi i tregtisë dhe marketingut, si dhe një mjedis 
biznesi i hapur dhe konkurrues, janë vendimtare për 
përhapjen dhe suksesin e sipërmarrjes. Përsëri, qeveria nuk 
duhet të krijojë burokraci për bizneset e vogla. Të inkurajoj 
tregti ndërkombëtare pa barriera, të mirëpresë migrantët, 
fund i diskriminimit ndaj grave dhe pakicave të cilat 
mund të sjellin ide të reja në biznes, të thjeshtojnë ligjet 
e punësimit, taksat, tarifat sociale dhe licencimin, dhe 

shumë më tepër - veçanërisht për firmat më të vogla të cilat 
ata ndikojnë më së shumti. Dhe kjo nënkupton përballjen 
e monopoleve (veçanërisht monopoleve shtetërore) dhe 
zvogëlimin e barrierave për hyrjen në treg ose krijimin e 
tregjeve të reja.

Kur Aleksandri i Madh takoi Diogjenin, filozofin cinik 
(i cili hoqi dorë nga komoditetet dhe jetonte në një fuçi), 
e pyeti: 'Diogjen i madh, çfarë mund të bëj unë për ty, me 
gjithë pasurinë dhe ushtritë e mia?’ Ai ngriti kokën dhe 
tundi dorën dhe i tha: “Mos më zër diellin”. Një këshillë e 
mirë për qeveritë. Nëse me të vërtetë duan që sipërmarrja 
të forcohet dhe fitimet e saj të rriten, duhet thjesht të mos 
ia zërë diellin. 






